Njalbéen ga 1:1 i Njalbéen ga 1:2

Njalbéen ga
muy li Musaa bind ci Aadama ak
Nooyin ak Ibraayma ak YanqoOoba

ak Yuusufa

Téereb Njalbéen gamoo ténk ndoortel 1épp lu Yalla
sakk, 1épp di lu baax. Wone na ni addina mujj mel
ndax fHaawtéefi nit, wuuteek ba Yalla di sakk 1épp.
Wone na itam ni Yalla tanne Ibraayma, maami aji
gémni, miYalladigne askanam a wara doon buntu
barke fieel xeeti addina yépp. Saar 12, aaya 3 (12.3).
Ci ténk:

1.1—6.8 Yalla sakk na addina; lu jém ci Adama ak

Awa, Kayin ak Abel.

6.9—11.9 Lu jém ci Nooyin.

11.10—25.11 Lu jém ci Ibraayma ak Ldot.

25.12—26.35 Lu jém ci Ismayla ak Isaaxa.

27.1—35.29 Lu jém ci Yanqooba.

36.1-43 Lu jém ci Esawu.

37.1-50.26 Lu jém ci Yuusufa.

Yalla sakk na adding, fal ci nit
1Ca njalbéen ga Yalla sakk na asamaan ak suuf.
2Suufnag dane woon maraas, ne wéyép, léndém
muur ndox mu x0ot mi, lale ca kaw, noowug Yalla™
di wér, tiim ndox mi.

* 12 noowug Yalla: Ci kdddoom la Yalla sakke asamaan ak suuf.
Yalla éf, ne: «Nekkal», mu nekk. Lée-1éeg dinanu wax «xelum Yalla»
mbaa «leerug Yalla» waaye fii «noowug Yalla» moo war, day wone ni
Yalla sakke asamaan ak suuf ci kaddoom.

3 Ba loolu amee Yalla ne: «Na leer nekk,» leer
daldi am. . .
4Yalla gis ne leer gi lu baax la, mu xajjale leer ak

1éndém.
5 Yalla tudde leer gi béccég, 1éndém gi guddi.

Ngoon jot, suba dugg, muy bés ba njékk.

6Yallane: «<Naaw dénd dox diggante ndox yi, ngir
Xajjale leen, yii fii, yii fale.»

7Yalla nag sakk dénd wi, Xajjalee ko ndox yi féete

dénd wi suuf ak yi ko féete kaw. Mu daldi nekk
noona.
8 Yalla tudde dénd wi asamaan. Ngoon jot, suba

dugg, muy bésub fiaareel ba.
9Yalla ne: «Na ndox, mi asamaan tiim, géndoo

benn béreb, ba joor gu wow feefi.» Mu daldi nekk
noona.
10 Yalla tudde joor gu wow gi suuf, ndox mi

géndoo, mu tudde ko géej. Yalla gis ne baax na.
11Yalla ne: «Na suuf sax fiax, muy gancax gu and

ak jiwoom, ak garab yuy mefifi tey jur seeni jiwu,

lu ci nekk ak wirgoom ci kaw suuf.» Mu daldi nekk

noona.
12Suufnag sax fiax, muy gancax gu and ak wirgoy

jiwoom, ak garab yuy mefifi tey jur seeni wirgoy
jiwu. Yalla gis ne baax na.

13 Ngoon jot, suba dugg, muy bésub fietteel ba.

14 Yalla ne: «Na am ay leer ci déndub asamaan,
ngir xajjale guddi ak béccég, te doon ay tegtal, yuy
rafifiale jamono yi, tey takk bés yi ak at yi.

15 Nafiu nekk ay leer ci déndub asamaan si, di
leeral suuf.» Mu daldi nekk noona.

16 Yalla sakk fiaari leer yu mag, gi géna mag yilif
béccég, gi géna ndaw yilif guddi; mu sakk it biddiiw
yi.

17 Yalla nag teg leen ca déndub asamaan, di ca
leeral suuf,

18 fiuy yore guddi ak béccég, tey xajjale Iéndém ak
leer. Yalla gis ne baax na.

19Ngoon jot, suba dugg, muy bésub fieenteel ba.

20 Ba loolu amee Yalla ne: «Na ndox fees ak ay
ndiiraani xeeti mbindeef, te ay picc tiim suuf, di
naaw ci déndub asamaan.»

21 Ci biir loolu Yalla sakk rabi géej yu mag yi ak
mboolem mbindeef muy féey tey ramm-rammi ci
ndox mi, mu ci nekk ak wirgoom, teg ca 1épp luy
boroomi laaf, lu ci nekk ak wirgoom. Yalla gis ne
baax na.

22 Ba mu ko defee Yalla barkeel leen, daldi ne:
«Giirleen te bare, ba fees ndoxi géej.» Mu neeti: «Na
picc yi bare ci kaw suuf.»

23Ngoon jot, suba dugg, muy bésub jurdomeel ba.

24 Yalla ne: «Na suuf génne ay mbindeef, mu ci
nekk ak wirgoom: ag jur, luy raam aki rabi all, lu
ci nekk ak wirgoom.» Mu daldi nekk noona.

25 Yalla dafa bind rabi all yi, lu ci nekk ak wir-
goom, jur gu ci nekk ak wirgoom, ak 1épp luy raam
ci kaw suuf, lu cinekk ak wirgoom. Yallanag gis ne
baax na.

26 Yallane: «Nanu bind nit ci sunu melokaan, mu
nirook nun, te na yilif jéni géej ak picci asamaan
ak jur gépp ak suuf sépp ak 1épp lu ciy raam.»
27Yalla dafa sakk nit ci melokaanam,;
ci melokaanu boppam la Yalla sakk nit,
goor ak jigéen la sakk.

28 Yalla barkeel leen ne leen: «Giirleen te bare, ba
fees addina, di ko saytu; te it yilifleen jéni géej ak

picci asamaan ak mboolem mbindeef muy yéngu
ci kaw suuf.»

29Yalla ne: «Xoolleen, jox naa leen gépp gancax gu
and ak jiwoom ci kaw suuf sépp ak gépp garab guy
mernifi tey jur jiwoom, muy seen dund.

30 Naka rabi all yépp it, fiook picci asamaan yépp
akléppluy raam ci kaw suuf, te diboroom bakkan,
jox naa leen 1épp luy fiax mu tooy, fioom itam, muy
seen lekk.» Mu daldi nekk noona.

31Yallanag gis li mu def1épp, fekk 1épp baax lool.
Ngoon jot, suba dugg, muy bésub juréom benneel
ba.

2

1Cikaw loolu asamaan ak suuf ak li fiu émb 1épp
mat.
2 Bésub jurdom faareel ba fekk na Yalla matal

liggéeyam. Mu dallu nag ca bésub jurdom faareel ba,
gannaaw ba mu liggéeyee loolu 1épp.

3Yalla daldi barkeel bésub jur6om fiaareel ba, def
ko bés bu sell, ndax da caa dallu woon gannaaw
liggéey ba mu sakke 1épp.

Cosaanal asamaan ak suuf
(Saar 2.4—4.26)

Yalla dugal na nit Ajjana, jox ko ndigal

4 Liy cosaanal asamaan ak suuf, ba fiu leen di
sakk, mooy lii. Bés ba Aji Sax ji Yalla sakkee suuf ak
asamaan,

5 genn garab nekkagul woon ci kaw suuf, te
genn gancax saxagul; ndaxte booba Yalla Aji Sax ji
tawagul, te nit kuy bey amagul.

6 Ci biir loolu mbénn di balle ci suuf, di tooyal

fépp.

7Yalla Aji Sax ji nag mool nit ci péndub suuf, éf
ngelawal dund ci paxi bakkanam, nit daldi doon
boroom bakkan.

8 Naka noona Yalla Aji Sax ji jémbat tool ca biir
Ajjana fa féeteek penku ba, tabbal ca nit ka mu bind.

9Yalla Aji Sax ji nag saxal ci suuf 1épp luy garab
gumenifieef ma rafet te neexalekk; mu defit garab
gay taxa dund ca digg tool ba, moom ak garab gay
taxa xam lu baax aklubon.

10 Amoon na dex guy balle Ajjana, di suuxat tool
ba, te fa la séddalikoo, def fieenti wal.

11 Turu menn wal ma di dexu Pison, moo wér

réewum Awila mépp. Wurus a nga woon ca réew
mooma,

12 di wurusu ngalam; te it ndabb lu neex xet lu
tudd bedelyum a nga fa woon ak per yu jafe yu fiuy
wax onigse.

13 Naareelu dex ga di Gixon, wér réewu Kuus
mépp;

14 turu fietteelu dex ga di Tiigar, féete réewum
Asiri penku; fieenteelu dex ga di Efraat.

15 Yalla Aji Sax ji nag jél nit ki, tabbal ko biir
toolub Ajjana, mu di ko bey aka samm.

16Yalla Aji Saxjisantnitki, neko: «<Manngaalekk
ci mboolem garabi tool bi,

17waaye bul lekk ci garab giy taxa xam lu baax
aklubon, ndaxte bésboo cilekkee kat, li wér mooy
fa ngay doxe dee.»

18 Yalla Aji Sax ji daldi ne: «Wéet baaxul ci nit,
kon dinaa ko bindal ku koy taxawu te jekk ci doon

weéttalam.»
19Loolu fekk na Yalla Aji Sax ji sakk ci suufnja-all

yépp ak njanaaw yépp, daldi leen indil nit, di seet

nu leen nit di tudde; te tur wu mu leen jox, muy
moom.
20Ba mu ko defee nit kooku, di Aadama, tudd jur

gépp ak picc yépp ak rabi all yépp, waaye fekku ca
ku koy jappale te jekk ci doon wéttalam.
21Biloolu amee Yalla Aji Saxjinelawloo Aadama
nelaw yu xo6ot. Ba muy nelaw nag, mu rocci genn
ciy faaram, fatte pax ma aw suux.
22Yalla Aji Sax ji bind jigéen ci faar, gi mu jéle ci
Aadama, indil ko ko.
23 Aadama ne tonet, daldi ne:
«Waaw kay nag, kii moo bokk ci samay yax ak sama
suux!
Dees na ko tudde jigéen, ndaxte ci goor lees ko
jéle™.»
24 Looloo tax goéor di teqalikook ndeyam ak
baayam, taqoo ak jabaram, fiuy wenn suux.
25 Ku goor ki ak jabaram, fioom faar fiépp,
yaramu neen lafiu defoon, te amufiu ci woon genn
kersa.

3

Yalla daq na nit Ajjana
1Taan nag moo génoona muus ci rabi all, yi Yalla
Aji Sax jisakk yépp. Jaan ja moo ne jigéen ja: «Ndax
woor na ne Yallaa ne: “Buleen lekk ci doomi genn
garabu tool bi”?»
2Jigéen ja wax jaan ja, ne ko: «Man nanoo lekk ci
doomi garabi tool bi kay.

* .o [ . L L .
2.23 Ni fiuy woowe gdor ak ni fiuy woowe jigéen dafioo jegeyoo ci
lakku ebré.

3 Waaye garab gi ci digg tool bi la Yalla ne:
“Buleen ci lekk, buleen ko laal sax, lu ko moy
ngeen dee.”»

4Jaan ja ne jigéen ja: «Déedéet, dungeen dee!

5 Waaye Yalla xam na ne bés bu ngeen ci lekkee,
seeni gét dina ubbiku, ngeen mel ni Yalla, xam lu
baax ak lu bon.»

6Jigéen ja dafa gis ne garab gi rafet na, niru na
lu neex, te mata bégg ci kuy wuta am xel, mu witt
ci doom yi, lekk; jox ci jékkéram ji mu andal, moom
it mu lekk.

7 Seeni gét daldi ubbiku, fiu xam ne yaramu
neen lafiu def. Ba mu ko defee fiu rabb xobi garabu
figg, gemboo.

8 Gannaaw loolu fiu dégg tanki Yalla Aji Sax ji,
muy doxantu ca tool ba, fekk ker gi sedd, fiu daldi
fexee laqu Yalla Aji Sax ji ci biir garabi tool bi.

dYalla Aji Sax ji nag ne Aadama: «Ana nga?»

10 Mu ne ko: «Damaa dégg say tank ci tool bi, tiit,
ndax yaramu neen laa def, ma daldi laqu.»

11Yalla Aji Sax ji ne ko: «Ku la xamal ne dangaa
def yaramu neen? Mbaa du dangaa lekk ca garab
gama la aaye, waay?»

12 Aadama ne ko: «Jigéen ji nga ma booleel de,
moo ma jox ci garab gi, ma lekk.»

13Yalla Aji Sax ji ne jigéen ja: «Yaw, li nga def nii
mooy lan?» Jigéen ja ne ko: «Aa, jaan de moo ma
nax, ba ma lekk ci.»

14Yalla Aji Sax ji nag ne jaan ja:

«Gannaaw def nga loolu,

yaw rekk yaay alku cirabi kér yépp ak rabi all yépp;
dinga watatu, di lekk pénd sa giiru dund gépp.
15Dinaa def mbafieel sa digganteek jigéen ji,

ba déddale sa xeet ak xeetam,
muy toj sa bopp,
nga di ko matt ci téstén.»
16 Yalla teg ca ne jigéen ja:
«Dinaa taral sa mititu mat,
ci mitit ngay wasin.
Sa bégg-béggu bakkan dina la xiir ci sa jékkér,
te moo lay teg tank.»

17Mu tegaat ca ne Aadama:

«Gannaaw dégg nga sa waxu soxna, ba lekk ci garab
gima la aaye,

dinaa rébb suuf ndax yaw;

coono bu metti nga ciy dunde sa giiru dund gépp.

18 Suuf dina la mefifialal ay dég aki dagg,

doo lekk te beyoo,

19 saw fiag ngay dunde,

ba kera ngay dellu ci suuf si ma la jéle;

ndaxte pénd nga,

te dinga dellu di pénd.»

20 Aadama nag tudde soxnaam Awa (muy firi
Dund), ndax mooy ndeyu képp kuy dund.

21 Gannaaw gi, Yalla Aji Sax ji sakkal Aadama ak
soxnaam ay yérey der, wodde leen.

22 Yalla Aji Sax ji daldi ne: «Léegi nit mel na ni
nun, xam lu baax ak lu bon. Kon nag bumu tallal
loxoom, di witt ci doomi garab giy taxa dund, di
lekk, bay dund faww.»

23 Ba loolu amee Yalla Aji Sax ji génne ko toolub
Ajjana, muy bey suuf si fiu ko sakke.

24 Da koo dag, ba noppi teg ca penkub toolu
Ajjana ba ay malaakay serub™, boole ca saamar

* 3.24 serub: serub yi ay mbindeef lafiu yu teew fa Yalla.

buy xuyy-xuyyi, tey dem aka dikk, di wattu yoon,
wa jém ca garab gay taxa dund.

4

Kayinrey na Abel

1 Gannaaw loolu Aadama and ak soxnaam Awa,
mu émb, am Kayin, mu ne: «<Am naa doom ju gdor
ci ndimbalu Aji Sax ji*.»

2 Awa teg ca rakkam, Abel. Abel di samm, Kayin
di bey.

3 Nu dem ba mu yagg, Kayin sakk ci mbeyam,
jébbal ko Aji Sax ji, maggale ko ko.

4 Abel moom jébbal ko nebbonu jur, ga njékka
juddu ca géttam. Aji Saxjinangul Abel ak saraxam,

5 te nangulul Kayin. Kayin nag mer lool, ba ne
fon.

6 Aji Sax ji ne Kayin: «Lu la taxa mer, ba ne foffi
nii?

7Soo defee lu baax, dees na la nangul; soo deful
lu baax, bakkaar a ngi lay yeeru ci sa bunt, di la
térooka wut, waaye yaa ko wara man.»

8 Ci kaw loolu Kayin séq ak rakkam Abel wax.
Ba mu ko defee fiu dem ca all ba, Kayin dal ci kaw
Abel, boéom ko.

9 Aji Sax ji ne Kayin: «Ana sa rakk Abel?» Mu
ne ko: «Gisuma ko de; ndax maa wara samm sama

rakk?» . .
10'Yalla ne ko: «Loo def? Sa deretu rakk jaa ngi

yuuxoo ci suuf, ma di ci dégg.

*

4.1 Awa mu ngi dendle turu taawam Kayin ak baatu ebré biy
tekki «am». T 4.2 Kayin, Abel: am na fiu leen géna xam ci turi
Xabiil ak Abiil.

11 Léegi dinga alku, ba suuf dummaéoyula, moom

{ni ubbi gémmifiam, naan sa deretu rakk, ji nga
uur.
12 Boo beyee, dootul nangu. Dinga dékke dan-

day, di wéreelu ci addina.»

13 Teewul Kayin wax Aji Sax ji ne ko: «Sama
mbugal diis na lool, ba attanuma ko!

14 Ndegam tey jii danga maa dag, Xxafi ma sa
jataay, dinaa dékke dax-dar), di wéreelu ci kaw suuf,
te kon ku ma gis rey ma.»

15 Aji Sax ji ne ko: «Kon nag ku la rey, yaw Kayin,
dina jot jurdom faari yoon lu ko raw.» Ba loolu
amee mu sakkal Kayin mandarga, ba ku ko gis du
ko rey.

16 Kayin daldi bayyikoo ca Aji Sax ji, dem dékki
réewu NOdds, fa féete Ajjana penku.

Askanu Kayin

17 Gannaaw loolu Kayin and ak soxnaam, mu
émb, am Enog. Ci biir loolu Kayin sanc ab dékk,
dippee ko doomam ju géor Enog.

18 Enog jur Iraat; Iraat jur Mexuyayel; Mex-
uyayel jur Metusayel; Metusayel jur Lemeg.

19 Lemeg nag jél faari jabar, aawo bi tudd Ada,

Haareel bi di Cilla. ] )

20 Ada taawloo Yabal, miy cosaanu samm yiy
mangaan,

21teg ca Yubal, miy cosaanu fii mane xalam ak
toxoro.

22 Cilla moom jur Tubal Kayin miy tégg 1épp luy

jumtukaayu xanjar ak wefi. Tubal Kayin am na
jigéen bu tudd Naama.

¥ 4.16 Nodd, baatu ebré la buy tekki «ku dékkul fenn»,

23Lemeg nag ne ay soxnaam:
«Dégluleen maa, yeen soxnay Lemeg;
teeyluleen maa, yeen Ada ak Cilla.
Nit a ma gaafi, ma boom,
goneg jambaar dOor ma, ma faat.
24 Kayin kay, lees di feyul juréom fiaari yoon,
ne, bu dee Lemeg mii, muy jurdom fiaar fukki yoon
ak juroom faar.»

25 Bi loolu wéyee Aadama andaat ak soxnaam,
mu am doom ju goor; tudde ko Set (muy firi May),
ndax da ne: «yalla may na ma weneen askan, mu
wuutu Abel, mi Kayin rey.»

26 Set it, am doom ju gdor, tudde ko Enos. Fan
yooya lafiu tambalee tudd Aji Sax ji, di ko wormaal.

Askanu Aadama, ba ci NOoyin

(Saar 5.1—6.8)

_1Nitéereindee askanu Aadama niila. Ba Yalladi
sakk nit, da koo bind ci melokaanam,

2gbor ak jigéen la sakk, barkeel leen, tudde leen
Nit, keroog ba mu leen sakkee.

3 Aadama dund téeméeri at ak fanweer (130), jur
doom ju gdor, mu bindoo melokaanam te nirook

moom. Mu tudde ko Set. L
4 Set juddu na, Aadama dundaat jur6om fietti

téeméeri at (800), amaat ay doom yu goor ak yu
jigéen.

5Kon Aadama dund na juréom fieenti téeméeri at
ak fanweer (930), doora faatu.

6Set moomee am na téeméeri at ak juréom (105),
doora jur Enos.

7 Enos juddu na, Set dundaat juréom Hetti
téeméeri at ak juroom faar (807), amaat doom yu
goor ak yu jigéen.

8 Kon Set dund na jurdom fieenti téeméeri at ak
fukk ak fiaar (912), doora faatu.

9 Enos nag am na jurdom feent fukki at (90),
doora jur Kenan.

10 Kenan juddu na, Enos dundaat juréom fetti
téeméeri at ak fukk ak jur6om (815), amaat doom
yu goor ak yu jigéen.

11Kon Enos dund na juréom fieenti téeméeri at ak
juréom (905), doora faatu.

12 Kenan moomee am na jurom fiaar fukki at
(70), doora jur Maalaleel.

13 Maalaleel juddu na, Kenan dundaat jur6om
Netti téeméeri at ak fieent fukk (840), amaat ay
doom yu goor ak yu jigéen.

14 Kon Kenan dund na jurdom fieenti téeméeri at
ak fukk (910), doora faatu.

15 Maalaleel nag am na juréom benn fukki at ak
juréom (65), doora jur Yeredd.

16 Yeredd juddu na, Maalaleel dundaat juréom
Netti téeméeri at ak fanweer (830), amaat ay doom
yu goor ak yu jigéen.

17 Kon Maalaleel dund na juréom fietti téeméeri
at ak jurdom fieent fukk ak juréom (895), doora
faatu.

18 Yeredd moomee am na téeméeri at ak juréom
benn fukk ak fiaar (162), doora jur Enog.

19 Enog juddu na, Yeredd dundaat jur6om fetti
téeméeri at (800), amaat ay doom yu goor ak yu
jigéen.

20Kon Yeredd dund na juréom fieenti téeméeri at
ak juréom benn fukk ak fiaar (962), doora faatu.

21Enog moomee, am na juréom benn fukki at ak
jurdéom (65), doora jur Matusalem.

22Matusalem judduna, ba noppi Enog topp Yalla
Netti téeméeri at (300), amaat ay doom yu goor ak
yu jigéen.

23 Kon Enog dund na fietti téeméeri at ak juréom
benn fukk ak juréom (365).

24 Enog dafa topp Yalla, ba jekki-jekki giseesatu
ko, ndaxte Yallaa ko yéege fa moom.

25 Matusalem moomee am na téeméeri at ak
jurdom fett fukk ak jurdom fiaar (187), doora jur
Lemeg.

26 Lemeg juddu na, Matusalem dundaat jur6om
Naari téeméeri at ak jurdom fett fukk ak fiaar (782),
amaat ay doom yu goor ak yu jigéen.

27 Kon Matusalem dund na jur6om fieenti
téeméeri at ak juréom benn fukk ak jurdom fieent
(969), doora faatu.

28 Lemeg nag am na téeméeri at ak jurdom fiett
fukk ak fiaar (182), doora jur doom ju goor.

29 Mu tudde ko Nooyin (muy firi Noflaay) ndax
dafa ne: «Kii moo nuy taxa noyyiwaat, noppal nu
ciliggéey yu metti ak coonoy mbeyu suuf, si Aji Sax
jirébb.»

30 NGoyin juddu na, Lemeg dundaat jur6omi
téeméeri at ak juréom fieent fukk ak juréom (595),
amaat ay doom yu goor ak yu jigéen.

31 Kon Lemeg dund na jurdom faari téeméeri at
ak jurdom faar fukk ak juréom fiaar (777), doora
faatu.

32 N6oyin moomee am na jur6omi téeméeri at
(500), doora jur Sem ak Xam ak Yafet.

6

Yalla fas na yéene tas addina ndax mbonu nit

1Binga xamee ne nit fii tambali nafioo fulandiwu
ci kaw suuf, te am ay doom yu jigéen,

Zay goney Yalla fioo gis jigéen fieek seen taar, fiuy
jél fii fiu bégg ci fioom, def leeni jabar.

3 Aji Sax ji daldi wax ne: «Manumaa bayyi nit,
muy weéyee dunde noo gi ma ko may, ndax nit du
daralu dul suuxineen, kon dinaa leen appal diirub
téeméeri at ak Naar fukk (120).»

4 Ca jamono yooya ak itam gannaaw ba goney
Yalla yooyu andeek jigéeni addina, ba am ca ay
doom, aw xeetu ponkal wu fiuy wax Nefilim moo
nekkoon ci addina. Noo doon jambaari cosaan, diy
goor fiu amoon tur.

5 Aji Sax ji dafa gis ne mbonu nit magg na lool
ci biir addina, te fu mu mana tollu, lu bon rekk lay
Xinte ci xolam.

6 Aji Sax ji nag am tiis ci xolam, ba mititlu li mu
sakkoon nit ci kaw suuf.

7 Aji Sax ji daldi ne: «Dinaa far ci kaw suuf doom
aadama yi ma sakk, nit ak jur, luy raam ak luy
naaw, ndax mititlu naa li ma leen sakk.»

8 Waaye fekk na Aji Sax ji xool Noéoyin béti
yérmande.

Askanu Nooyin
(Saar 6.9—9.29)

9 Askanu Ndoyin mooy lii. N6oyin nit ku jub la
woon, di ku mat ci biir nit fii mu bokkal jamono,
te di ku topp Yalla.

10 Nboyin nag amoon na fetti doom yu gdor:
seeni tur di Sem, Xam ak Yafet.

11 Booba fekk na addina yaqu, te fees ak ay, Yalla
teg ci bétam.

12yalla gis ne addina yaqu na, ndaxte jéfi iépp a
bokk fiaaw fi kaw suuf.

13 Ba mu ko defee Yalla ne Ndoyin: «Dogal naa
ne dinaa boole faat mboolem boroom bakkan,
ndaxte ayu nit dajal na kaw suuf. Dinaaleenboole
ak li ci addina, faagaagal.

14 «yaw nag wutal dénku sippar, yattal ci sa bopp
gaal gu mag; nga sakk ci ay néeg, te diw ko koltaar
biir ak biti.

15 Ni nga koy defare nii la: na guddaayu gaal
gi di fetti téeméeri xasab, yaatuwaay bi di juréom
fukki xasab, taxawaay bi di fanweeri xasab.

16 Yattal mbaar, mu ko tiim, te nga aggale gaal gi,
bayyi lu tollook xasab diggante kémé;j yi ak mbaar
mi. Sakkal ko bunt ci wet gi, te séddale ko fietti néeg
yu tegloo, benn ci suuf, benn ci digg bi ak benn ci
kaw.

17 «Maa ngi nii di indi mbénnu ndox ci kaw suuf,
mu far 1épp luy dund lu asamaan tiim; te 1épp lu

nekk ci kaw suuf dina dee.

18 Waaye dinaa fas kollére ak yaw, nga dugg ci
gaal gi, yaak say doom ak sa soxna ak say soxnay
doom.

19Te xeetirab yépp nanga ci dugal fiaar ci gaal gi,
wu ci nekk, nga def ko goor ak jigéen; su ko defee
ngeen and mucc.

20 Xeetu picc wu ci nekk ak xeetu bayyima wu ci
nekk ak wépp xeeturab wuy raam ci suuf, dina def
Naar, éw ci yaw, ba raw.

21 Sakkal ci bépp xeetu dund, denc, ngeen bokk

dunde.» . . .
22Noonu la Néoyin def. Lépp lu ko Yalla sant, def

na ko.
7

Yalla musal na Nooyin ci mbénn mi

1 Gannaaw ba loolu amee Aji Sax ji dafa wax
Nooyin ne ko: «Duggal ci gaal gu mag gi, yaak sa
njaboot gépp, ndaxte niti jamono jii, yaw rekk laa
ci gis, nga jub ni ma ko bégge.

2Xeetirab yu set™ yépp yobbaale cijuréom fiaar yu
goor ak jurdom faar yu jigéen, ak fiaar ci xeetirab yi
setul, te fiuy goor ak jigéen.

3Te it xeetu picc mu nekk yobbaale ci jurdéom faar
yu goor ak jurdom faar yu jigéen, ngir seen xeet
bafa fey ci kaw suuf.

4 Ndax kat li feek jurdom faari fan dinaa wacce
taw ci kaw suuf diiru fieent fukki guddi ak fieent
fukki béccég, ba far ci addina mboolem mbindeef
mu ma sakk.»

5 NGoyin daldi def la ko Aji Sax ji sant 1épp.

6 Bi mbénn miy fiéw ci addina, booba fekk na
Nooyin am jur6om benni téeméeri at.

7Nooyin dugg na ca gaal ga, and ak ay doomam
ak soxnaam ak soxnay doomam ya, ngir mucc ca

ndoxu mbénn ma.
8Rab yu set yi ak yi setul ak picc yi ak yiy raam

* 7.2rab yu set fioo dirab, yi Yalla nangu, fiu sarxal ko, maanaam
yu sell yi.

9 and nafiu ak Néoyin, dugg ca gaal ga, def fiaar-
Naar, goor ak jigéen, ni ko Yalla sante Nooyin.

10 Ba juréom faari fan wéyee nag, ndoxu mbénn
ma agsi ci kaw suuf.

11 At ma Néoyin amee juréom benni téeméeri at,
ca fukki fan ya ak jur6om haar ca fiaareelu weer wa,
kera la béti ndox ya ne jayy, joge XOotey géej, bunti
ndoxi asamaan ne kulbét, mu ne yureet,

12 taw biy sottiku ci suuf diiru fieent fukki guddi
ak fieent fukki béccég.

13 Keroog bés boobu la Ndoyin and aki doomam
yu goor, Sem ak Xam ak Yafet, ak soxnaam ak fietti
soxnay doomam yooyu, fiu dugg ca gaal ga,

14 andandook rabu all yépp, lu ci nekk ak wir-
goom, ak jur gépp, lu ci nekk ak wirgoom, ak 1épp
luy raam ci kaw suuf, lu ci nekk ak wirgoom, ak
1épp luy naaw, lu ci nekk ak wirgoom, muy picc

mbaa boroomi laaf.
15 Lépp luy boroom bakkan def na fiaar-fiaar, and

ak Ndoyin, dugg ca gaal ga,

16 mboolem xeetu mbindeef rekk, di géor ak
jigéen, ni ko ko Yalla sante. Ci kaw loolu Aji Sax ji
ne rapp buntu gaal gi, gannaaw bi Nooyin duggee.

17 Mbénn ma nag di wal ci addina diiru fieent
fukki fan. Ndox ya di yokku, gaal gay jog, ba témb,

tiim suuflu sore. .
18 Ma ngay gén di yokku, tey baawaan ci kaw

suuf, ba gaal ga témb, di dem ca kaw ndox ma.

19 Ndox ma di walangaan, ba médd tund yu
kawe ya fépp fu asamaan tiim.

20 Muy yokku, di yokku, ba géna kawe tund ya lu
mat fukki xasab ak jurdom.

21 Mboolem mbindeef mu daan dox ci kaw suuf
dee na ca. Piccyi ak jur gi ak rabi all yi ak 1épp luy
raam ci kaw suuf dee na, fioom ak nit fiépp.

22 Mboolem mbindeef muy boroom bakkan ci

kaw suuf a bokk dee. . . _
23 Luy dund ci addina daldi sanku, ba nit ak jur

ak luy raam ak luy naaw—I1épp la Aji Sax ji raafal
ci addina. Nooyin rekk a des, moom ak fia andoon
ak moom ca gaal ga.

24 Ndox mi nag di wal-wali ci kaw suuf diirub
téeméeri fan ak juréom fukk.

8

Nooyin génn na gaal gu mag ga
1 Ci biir loolu Yalla bayyi xel Ndoyin ak li mu
nekkal ci gaal gi, dirabi all yi ak jur gi. Yalla daldi
yebal ngelaw, mu wal kaw suuf, ba ndox yi wacc.
2 Béti ndox ya ca x0ote ya dafa taxaw, bunti
ndoxi asamaan téju, taw bi dal.

3Cikaw loolu ndox mi taa ci suuf di wafifiiku. Bi
téeméeri fan yi ak juréom fukk matee nag, ndox ma

g€na néew.

4Ba jur6om faareelu weer wa amee fukki fan ak
jurdom faar, gaal gaa nga teereji tundi Araraat.

> Ndox may wafifiiku rekk ba ca fukkeelu weer
wa. Keroog ba fukkeelu weer wa teroo, ca la
njobbaxtali tund ya tambalee feefi.

6 Teg nafiu ca fieent fukki fan, Néoyin doora ubbi
poroxndoll, ba mu sakkaloon gaal ga,

7daldi yebal ab baaxofi, muy naaw, di dem aka
dikk, ba ndox mi fendi ci kaw suuf.

8 Mu teg ca yebal pitax, ba xam ndax ndox mi ci
suuf fer na.

9 Teewul pitax ma gisul fenn fu mu tag, ndax
ndox mi muur na suuf sépp. Mu délsi nag fa moom
ca gaal ga. Ndoyin tallal loxoom, japp ko dugal ci

biir i wetam. =~ =
10 Négandiku na juréom fiaari fan, doora yebalaat

pitax ma.

11 Ba mu délsee ca ngoon, indaalewul lu moy
xobu oliw wu tooy wu keppe ca sall wa. Nooyin
xam ne ndox mi taa woon ci suuf, fer na.

12Mu négati jur6om faari fan, bayyiwaat pitax ma.
Boobu yoon nag délsiwaatul ca moom.

13 At ma Ndoyin amee jur6om benni téeméeri at
ak benn, keroog benn fanu weer wa njékk, ndox
ma taa woon ca suuf daldi fendi. Nooyin ubbi
kubeer ga, xo0l, ba gis ne kaw suuf wow na.

14 Keroog fiaar fukki fan ak jur6om fiaar ca
Naareelu weer wa, ca la suuf si doora wow kony).

15Ba loolu amee Yalla ne NGoyin:

16 «Génnal gaal gi, yaak sa soxna ak say doom ak
say soxnay doom.

17 Génnewaaleel 1épp luy xeetu mbindeef mu
ngeen andal: picc yi ak bayyima yi ak luy raam, fiu
fulandiwu ci kaw suuf, daldi giir te bare.»

18 Néoyin daldi génn, moom aki doomam ak
soxnaam ak soxnay doomam ya.

19Rabi all yi ak luy raam ak luy naaw ak luy dox
ci kaw suuf—lépp génne ca gaal ga, lu ci nekk ak
wirgoom.

20 Naka la Nooyin génn, daldi sakkal Aji Sax
ji sarxalukaay, maggale ko ko. Mu sakk nag ci
mboolem rab wu set ak mboolem picc mu set,
jébbal Yalla ca sarxalukaay ba, muy saraxu rendi-
dOomal.



Njalbéen ga 8:21 XX Njalbéen ga 9:6

21 Ci kaw loolu xetug jamm gillee ca sarax sa,
yéeg fa Aji Sax ja. Booba la wax ci xolam ne:
«Dootuma rébb suuf mukk ndax nit, doonte ba muy
ndaw lay dale xinte lu fiaaw ci Xxolam. Dootuma
boole faagaagal mukk 1épp luy dund, nii ma ko
defe.

221,i feek suuf di suuf,
muy nji walla ngoob,
sedd aku tangoor,
nawet it mbaa noor,
mbaa guddeek béccég,
lenn du ci dakk.»

9

Yalla fas na kollére ak Nooyin

1Ci kaw loolu Yalla barkeel Ndoyin aki doomam
ne leen: «Giirleen te bare, ba fees addina.

2 Mboolem rabi all yi ak njanaawi asamaan ak
ndégmeent yi ci suuf, ak jéni geej yépp, dinaiiu leen
ragal lool. Teg naa leen ci seeni loxo.

3 Man ngeena dunde boroom bakkan yooyu
yépp. Jagleel naa leen mbindeef yooyu yépp, ni ma
leen jagleele woon gancax.

4 «Waaye buleen lekk yapp wu bakkan des,
maanaam yapp wu deret des.

5 Seen bakkan itam, mu ngi ci seen deret, kon
kat, képp ku tuur seen deret dinaa ko ko topp. Te it
mala mu ci rey nit dinaa ko ko topp, ni may toppe
nit. Dinaa topp ku nekk deretu moroomam.

6 Ku tuur deretu nit,

na nit tuur deretam,

ndax ci melokaanu boppam
la Yalla sakke nit.

7Yeen nag, giirleen te bare, fulandiwu ci kaw suuf
te fees ko.»
8Yalla nag wax Ndoyin ak doomam, yi mu andal,

neleen: o
9 «Bés niki tey fasal naa sama bopp kollére sama

diggante ak yeen ak seen askan,

10 fas ko it sama diggante ak mboolem mbindeef
mu ngeen andal, muy picc akug jur mbaa rabi all—
1épp daal lu génnandoo ak yeen ci gaal gi, di 1épp luy
dund ci kaw suuf.

11 Ni may faseek yeen kdllére nii la:

Deesatul boole mbindeef yépp, faat ci mbénn
mukKk.
Du menn mbénn mu deeti faxas addina.»

12 Yalla neeti: «KOllére gi may fas ak yeen ak
mboolem mbindeef mu and ak yeen, day sax ba
faww te liy mandargaam mooy lii.

13 Def naa sama xon ci niir yi, muy mandargaal
kollére gi dox sama diggante ak addina.

14 «Saa su ma dajalee niir yi ci jaww ji, ba xon gi
feef ci niir yi,

15 damay daldi xalaataat kollére, gi ma fas sama
digganteek yeen ak mboolem xeeti mbindeef, su
ko defee ndox dootul sabab mbénn muy faagaagal
1épp luy dund.

16 Xon gi day nekk ci biir niir yi, ma di ko gis, di
xalaat kollére, gi ma fas faww, sama diggante, man
Yalla, ak mboolem xeetu mbindeef mu nekk ci kaw

suuf.» . ]
17Ci kaw loolu Yalla ne Ndoyin: «Xon googu mooy

mandargaal sama kollére, gi ma fas ak mboolem
mbindeef mu nekk ci kaw suuf.»

Mbirum Nooyin ma aki doomam

18 Doomi Néoyin yu goor, yi génne ci gaal gi, fiooy:
Sem, Xam ak Yafet; Xam mooy baayu Kanaan.

19 Noofiu fiooy fietti doomi NGoyin yu gdor, te ci
fioom la addina sépp soqikoo.

20 Nooyin ab beykat la woon. Mu nekk nag ci
njémbatum resefi.

21 Mu am bés mu naan biifi, ba mandi, tédd ci
xaymaam, daldi sagganu.

22 Ba loolu amee Xam, baayu Kanaan, gis céri
baayam, génn waxi ko Sem ak Yafet ca biti.

23 Sem ak Yafet and, jél malaan, teg ko ci seeni
mbagg, doxe gannaaw ba agsi, doora sang seen
céri baay. Dafioo dummooyu, ba gisufiu seen céri
baay.

24 Mandite ma giif, NGoyin yewwu, daldi yég ni
xale bi def ak moom.

25 Ba mu ko defee mu ne:
«Yal na Kanaan torox,

bay jaamu jaami doomi ndeyam.»
26 Mu dellu ne:
«Cant fieel na Aji Sax ji, Yallay Sem,
yal na Kanaan dib jaamam™.
27Yal na Yalla lawal askanu Yafet,
déél ko ci xaymay Sem,
te Kanaan di seen jaam.»
28 Gannaaw ba mbénn ma wéyee, N6oyin dun-
daat na fietti téeméeri at ak jur6om fukk (350).

* 9.26 Kanaan dib jaamam: Banni Israayil ci Sem lafiu giiroo.
Kanaaneen fii di séti Xam. Ci jamonoy Yosuwe ak njiit ya ak
Suleymaan lafiu leen japp njaam. Ca la li Nooyin waxoon mate.
Seetal ci Yosuwe 16.10, ak ci Njiit ya 1.28, 33, 35, ak ci 1.Buur ya
9.20-21.

29 NGoyin dund na juréom feenti téeméeri at ak
juréom fukk (950), doora faatu.

Askanu doomi NGoyin

10
(Saar 10.1-11.9)

Xeet yi sosoo ci doomi Nooyin
1 Askanu doomi Ndoyin mooy lii. Gannaaw ba
mbénn ma wéyee, Sem ak Xam ak Yafet am nafiu
ay doom.

Lijém ci askanu Yafet

2Doomi Yafet yu géor fioo di Gomeer ak Magog
ak Maday ak Yawaan ak Tubal ak Meseg ak Tiraas.

3 Doomi Gomeer yu gbor fioo di Askenas, Rifaat
ak Togarma.

4Doomi Yawaan yu g6or fioo di Elisa ak Tarsis ak
Kitim ak Dodanim.

5 Ni s0s00 ci fioom fioo law ca wallaa géej, mefifi
nag ay xeet ci seeni suuf, xeet wu ci nekk ak
lakkam, def it ay lang ci seen biiri xeet.

Lijém ci askanu Xam
6 Doomi Xam yu gdor fioo di Kuus ak Misrayim

ak Puut ak Kanaan. . _
7Doomi Kuus yu goor floo di Saba ak Awila ak

Sabta ak Raama ak Sabteka. Doomi Raama yu goor
di Seba ak Dedan.

8 Kuus moo jur Nimrodd, ki jékk di jambaar ju
siiw ci kaw suuf,

9 mu doonoon rébbkat bu maga mag. Looloo
waral fiu naan: «Mbete Nimrodd, rébbkat bu maga
mag ba.»

10 Dékk yiy péeyi nguuram fioo di Babel ak Ereg
ak Akadd ak Kalne, gi ci réewu Sineyaar.

11 Ca réew mooma la Nimrodd jége dem Asur,
sanc Niniw ak dékk yooyee di Rexobot Ir ak Kala,

12ha Resen gi ci diggante Niniw ak Kala, dékk bu
mag bi.

13 Misrayim nag mooy maami Luddeen fii* ak
Anameen fii ak Leyabeen fii ak Naftuyeen fii

14 gk Pataruseen ni ak Kasluxeen iii, ak it
Kaftoreen fii, fioofiee waa Filisti soqikoor.

15 Kanaan moo taawloo Sidon, teg ca Ett.

16 Kanaan mooy maamu Yebuseen i ak
Amoreen fii ak Girgaseen fii.

17 Mooy maamu Eween fii ak Arkeen fii ak Si-
neen ii.

18 Mooy maamu Arwaddeen fii it ak Cemareen fii
ak Amateen fii. La ca tegu langi Kanaan tasaaroo.

19 Kemu suufas Kanaaneen fia, mu ngi tambalee
Sidon, jaar weti Gerar, dem ba Gasa, wuti Sodom
ak Gomor ak Adma ak Ceboyim, daldi teeri Lesa.

20 Noofiu fiooy askani Xam, askan wu ci nekk ak
langam ak lakkam, di ay xeet ci seeni réew.

Lijém ci askanu Sem
21 Sem, miy magu Yafet, jur na moom itam ay
doom yu géor. Mooy maami Eber ak askanam.
22 Doomi Sem yu goor fioo di Elam ak Asur ak
Arpagsadd ak Ludd ak Aram.
23 GOor fii Aram jur fiii la: Ucc ak Xuul ak Geter
ak Maas.

* 10.13 Luddeeniii Nooy waa Ludd, ci waxin wuy tekki ab giir niki
boo nee NjGobeen fii walla Njaayeen fii. T 10.14 Seetal ci Amos 9.7.

24 Arpagsadd jur Sela, Sela jur Eber.

25 Eber moom, jur fiaari doom yu goor, kenn
ki tudd Peleg (muy firi Séddalikoo), ndaxte ci ja-
monoom addina dafa séddalikoo woon. Rakku Peleg
ju gdor mooy Yogtaan.

26 Yogtaan a jur Alamodadd ak Selef ak Asar-

mawet ak Yerax _
27 ak Adoram ak Usal ak Digla

28 ak Obal ak Abimayel ak Seba

29 gk Ofir ak Awila ak Yobab. Noofiu fiépp di
doomi Yogtaan yu goor.

30 Na nga dékkoon ca wallu Mesa ga wuti Sefar, di
diiwaanu tund ya ca penku.

31 Noofioo askanoo ci Sem, askan wu ci nekk ak
langam ak lakkam, di ay xeet ci seeni réew.

32Langi doomi Ndoyin yu gdor a ngoogu, lang gu
nekk ak askanam, fiu diy xeet. Cifioom la xeet yépp
jOge tasaaroo ci kaw suuf, gannaaw ba mbénn ma
Weéyee.

11

Yalla safaan na lakku addina, mu jaxasoo

1 Ca ndoorte la nag waa addina sépp a bokkoon
wenn lakk, seeni wax di benn.

2 Bi nit fii toxoo, jém penku, dafioo gis ag joor ci
réewu Sineyaar, fiu sanc fa.

3 Nu ne: «Ayca nu defar ay méol yu fiu lakk cib
taal, ba mu fior.» Ci kaw loolu fiu def mool ya doji
tabax, tagalee ko koltaar,

4 daldi ne: «Ayca nu tabax ab dékk bu taax ma
bétt asamaan; kon dinanu am woy, te dunu tasaa-
roo ci kaw suuf.»

> Ba fiu noppee Aji Sax ji wacc, xoolsi dékk bi ak
taax, mi doom aadama y1 tabax.
6 Aji Sax ji da ne: «Su fiu tambalee nii, di menn

{nbooloo te bokk wenn lakk, kon dara dootu leen
é
7 Ayca nu wacc, safaan seen lakk, ba dootufiu

déggoo.»
8Ba loolu amee Aji Sax ji jéle leen foofa, tasaare
leen ci kaw suuf sépp, fiu yemale fa dékk ba fiu

doon tabax.
9 Looloo tax fiu tudde dékk ba Babel (muy firi

Safaan), ndax foofa la Aji Sax ji safaane lakku
addina sépp, mu jaxasoo, te fa la leen tasaaree ci
kaw suuf sépp.

Askanu Sem, maamu Ibraam
(Saar 11.10-26)
10 Askanu Sem mooy lii. Sem am na téeméeri at,
doora jur Arpagsadd, fekk na mbénn ma wees, ba

mu am faari at. o
11 Arpagsadd juddu na, Sem dundaat jur6omi

téeméeri at (500), juraat ay doom yu goor ak yu
jigéen.

12 Arpagsadd am fanweeri at ak juréom, jur Sela.

13 Sela juddu na, Arpagsadd dundaat fieenti
téeméeri at ak fett (403), juraat ay doom yu goor ak
yu jigéen.

14Sela am fanweeri at, jur Eber.

15Eber juddu na, Sela dundaat fieenti téeméeri at
ak fiett (403), juraat ay doom yu goor ak yu jigéen.

16 Eber am fanweeri at ak fieent, jur Peleg.

17 Peleg juddu na, Eber dundaat fieenti téeméeri
at ak fanweer (430), juraat ay doom yu gdor ak yu
jigéen.

18 Peleg am fanweeri at, jur Rew.

19Rew juddu na, Peleg dundaat fiaari téeméeri at
ak jurdom fieent (209), juraat ay doom yu goor ak
yu jigéen.

20 Rew am fanweeri at ak fiaar, jur Serug.

21Serugjuddu na, Rew dundaat fiaari téeméeri at
ak jurdom faar (207), juraat ay doom yu goor ak yu
jigéen.

22 Serug am fanweeri at, jur Naxor.

23Naxor juddu na, Serug dundaat fiaari téeméeri
at (200), juraat ay doom yu goor ak yu jigéen.

24 Naxor am fiaar fukki at ak juréom fieent, jur

Teraa.
25Teraa gane na addina, Naxor dundaat téeméeri

at ak fukk ak juréom fieent (119), juraat ay doom
yu goor ak yu jigéen.

26 Gannaaw ba Teraa amee jur6om fiaar fukki at,
mu jur Ibraam ak Naxor ak Aran.

Askanu Teraa, baayu Ibraam
(Saar 11.27—-25.11)
27 Askanu Teraa mooy lii. Teraa mooy baayu
Ibraam™ ak Naxor ak Aran. Aran mooy baayu

Loot.
28 Gannaaw loolu Aran faatu na lu jiitu faatug

baayam Teraa, ca réew ma mu juddoo, di Urf,

dékku Kaldeen fia. .
29 Tbraam ak Naxor jél nafiu ay soxna; soxnas

Ibraam tudd Sarayi, soxnas Naxor di Milka. Milka
moomu, moom ak rakkam ju jigéen Yiska, Aran ay
seen baay.

* 11.27 Ibraam mii: Yalla dina ko mujja tudde Ibraayma. Seetal
ci17.5. T 11.28 Ur; dékk bu yaggoon la, te bokkoon ci réew mi fiu
tudde Iraag léegi.

30 Sarayi moomu masuloona am doom te it
manu ko woona am.
31 Mu am bés Teraa and ak doomam Ibraam ak
sétam Loot, mi Aran di baayam, ak goroom Saraysi,
soxnas Ibraam. Nubokkjoge Ur gu Kaldeenfia, jém

réewu Kanaan. Ba fiu demee ba Karan, daldi fay
sanc.
32 Teraa dund na faari téeméeri at ak juréom

(205), doora génn addina, fiu denc ko Karan.

12

Yalla sant na Ibraam, mu gaddaay

1 Aji Sax ji moo waxoon Ibraam, ne ko: «Jdgeel
sam réew, joge ci say bokk ak sa kér baay, te nga
dem ca réew mi ma lay won,
2ma defla ngay cosaanal xeet wu yaa,
barkeel la,
maggal sa tur,
ngay buntu barke.

3 Ku la flaanal barke, ma barkeel,
ku la moolu it, ma alag,

te xeeti addina yépp,

ci yaw lafiuy barkeele.»

4 ITbraam daldi dem, na ko ko Aji Sax ji waxe
woon, Loot topp ca. Ba Ibraam di joge Karan,
booba am na jur6om fiaar fukki at ak juréom (75).

5SIbraam and ak soxnaam Sarayi ak Loot, mi muy
baay bu ndaw ci moom. Mu yObbaale nag alal, ja
mu dajale jépp, ak jaam, ya mu jénde Karan. Nu
jOge fa, jublu réewu Kanaan.

6 Ba fiu agsee Kanaan, Ibraam dafa jall ca biir
réew ma, ba agg béreb bu sell, ba féete ak Sikem, ca

garab™ gu mag, ga fiuy woowe More. Booba fekk
na waa Kanaan a nga woon ca réew ma.

7 Ci kaw loolu Aji Sax ji feefiu Ibraam ne ko:
«Sa askan wi soqikoo ci yaw laay jox réew mii.»
Ibraam nag daldi tabaxal Aji Sax ji ko feefiu, ab
sarxalukaay.

8 Gannaaw loolu mu joge fa, jém tund, wi féete
Betel penku, samp fa xaymaam; Betel féete ko
sowu, Ayi féete ko penku. Foofa itam Ibraam
tabaxal na fa Aji Saxjisarxalukaay, tudd fa Aji Sax
ji, wormaal ko.

9 Ibraam bayyikooti fa, aw yoonam, jublu allub
Negewrt.

Ibraam dem na réewum Misra ]
10 Ca jamono jooja xiif a amoon ca réew ma, ba

tax Ibraam dem réewum Misra, toogi fa, ndax xiif

bu metti la woon. ] _
11 Naka lay jub Misra, daldi ne soxnaam Sarayi:

«Déglu ma, xam naa ne ku rafet nga.

12Bu la waa Misra gisee, dinafiu ne sama soxna
nga. Te dinafiu ma rey, nga des.

13 Kon nag ngalla waxal ne sama jigéen nga, ba
tax ma am jamm; su ko defee dees na ma bayyi, ma
dund, te di la ko géréme.»

14BaIbraam aggee Misra, waa Misra gisne jigéen
ji mu andal rafet na lool.

15 Jaraafi Firawna itam gis ko, di ko kafi ca
Firawna ndax taar ba, fiu daldi ko ydbbu ca kér
Firawna.

*

12.6 Xeetu garab la gu fiuy wax terebent. T 12.9 allub Negew:
mu nga féete Kanaan béj-saalum, nekk ca yoonu Misra. Li muy tekki
mooy «wowaay».



Njalbéen ga 12:16 XXX Njalbéen ga 13:6

16 Firawna nag toppatoo Ibraam bu baax ndax
moom, fiu may ko ay gatt ak ay nag, ay mbaam yu
goor, ak ay jaam yu goor ak yu jigéen, ak ay mbaam
yu jigéen aki giléem.

17 Teewul Aji Sax ji wacce ca Firawna ak
waa kéram jangoro yu metti ndax Sarayi, soxnas

Ibraam.
18 Firawna woolu Ibraam ne ko: «Li nga ma def

nag? Lu tax waxoo ma ne kii sa soxna la?
P Lutaxnganesajigéenla, bataxmajél ko, bégg
koo def sama jabar? Ayca, sa jabar a ngoog, fabal

tene mott!» . )
20 Naka la Firawna wax loolu ba noppi, daldi

sant ay dagam, fiu génne Ibraam réew ma, moom
ak soxnaam ak alalam jépp.

13

Ibraam ak Loot teqalikoo nafiu
1Biloolu amee Ibraam dafa joge Misra, moom
ak soxnaam, yObbaale alalam jépp, daldi dem ca
allub Negew, Loot topp ca.
2 Ibraam nag amoon alal ju bare diggante jur,

xaalis ak wurus. _ o
3 Gannaaw loolu mu awati yoonam, joge allub

Negew, jém dékk ba fiu naa Betel, dem ba agg ca
béreb, ba mu njékkoona samp xaymaam, ci dig-
gante Betel ak Ayi,

4 fa mu tabaxoon ab sarxalukaay. Ibraam nag
tudd fa Aji Sax ji, wormaal ko.

5 Ci biir loolu Léot, mi mu andal, moom it yor jur
gu gudd ak gu gatt aki xayma,

6ba tax xajatufiu ca réew ma, ndax seen alal dafa
bare, ba manatufiu faa bokk dékk.

7Loolu tax sammi Ibraam ak sammi Loot di jote.
Rax ci dolli Kanaaneen fii ak Periseen fii fia nga
WOON Ca réew ma.

8Baloolu amee Ibraam da ne Loot: «Waay waay,
buxuloo am sama digganteek yaw mbaa say samm
ak samay samm. Xanaa dunuy bokk nag?

9Xanaa all bi newul yamblar) ngay gis? Nan teqa-
likoo, kay; boo demee cammofi, ma dem ndijoor;
boo demee ndijoor, ma dem cammofi.»

10Ba mu waxee ba noppi, Léot dafa xool, gisjoor,
gi wér dexu Yurdan gépp, mandi ndox. Ndax laata
AjiSaxjiy tas dékk yu fiuy wax Sodom ak Gomor, all
bijém Cowar dafa naatoon, niréewum Misra naate,
ba faf mel ni toolub Aji Sax ja*.

11 Ba mu ko defee Léot tann jooru Yurdan gépp,
daldi toxu jém penku. Noonu lafiu teqalikoo.

12 Thraam dékke réewu Kanaan, Loot sance dékk
yacajooru Yurdan, dalditoxal xaymaam, samp ko

Sodom. ~ ~
13Waaye waa Sodom fiu bon lafiuwoon, te mana

moy Aji Sax jilool.

Digeb Aji Sax ja ak Ibraam

14Gannaaw ba Léot teqalikook Ibraam, Aji Saxji
wax na Ibraam ne ko: «Téenal foofu nga taxaw, te
séenu béj-gannaar ak béj-saalum ak penkook sowu,

15 ndaxte réew mi ngay gis mépp, yaw laa koy
may ba faww, yaak askan wi soqikoo ci yaw.

16 Dinaa leen yokk, ba fiu tollu ni feppi suuf, ba
feppi suuf géna neexa wafif sa askan.

* 13.10 Tool booba mooy Ajjana, fa Yalla njékkoona dékkal Aadama
ak Awa.

17J6gal wér réew mi mépp ba mu daj, ndax yaw
laa koy may.»

18 Ba mu ko defee Ibraam sempi xaymaam, fiéw
dal Ebron ca garab yu mag ya ca toolub Mamre,
daldi fay tabaxal Aji Sax ji sarxalukaay.

14

Ibraam wallu na Loot ’
1 Ca jamonoy Amrafel buurub Sineyaar, ak

Aryokk buurub Elasaar, Kedorlamer buurub
Elam, ak Tidal buurub Goyim,

2 and nafiu, dal ci kaw floom Bera buurub Sodom,
ak Birsa buurub Gomor, ak Sineyab buurub
Adma, ak Semeber buurub Ceboyim, ak it buuru
dékk ba fiuy wax Bela, mooy Cowar ba tey.

3Noofioo booloo woon ca xuru Sidim, mooy géeju
Xorom gi léegi.

4Fekk na diiru fukki at ak fiaar Kedorlamer moo
leen yilifoon, teewul ca fukkeelu at ma ak fiett fiu
fippu.

5 Ca déwén sa Kedorlamer ak buur ya faroon
ak moom, dem daq Refayeen fia ca Asterot Kar-
nayim, ak Suseen fia ca Am, ak Emeen fia ca jooru
Kiryaatayim,

6 ak Oreen fia ca seen tund wa fiuy wax Seyir. Da
leena daq ba ca garabu Paran gu mag ga ca wetu
mandir ma.

7 Nu joge fa nag, waiifikku, dem En Mispat,
di Kades ba tey, daldi teg mboolem réewum
Amalegeen fia tank, boole ca song Amoreen fia

dékk Acacon Tamar.
8 Ci kaw loolu buurub Sodom génn, mook buu-

rub Gomor ak buurub Adma ak buurub Ceboyim

ak buuru Bela, di Cowar ba tey, fioom fiépp daldi
lang, nara xare ca xuru Sidim,

9di sot fioom Kedorlamer buurub Elam, ak Tidal
buurub Goyim, ak Amrafel buurub Sineyaar, ak
Aryokk buurub Elasaar. Neenti buur di xareek
juréom.

10 Waaye xuru Sidim woowu dafa feesoon dell
aki kambi koltaar. Ba mu ko defee buuri Sodom ak
Gomor di daw, far daanu ca kamb ya. Na ca des
daw ba ca tund ya.

11 Na leen daq nag, jél alalu Sodom ak Gomor
yépp, nanguwaale seen dund bépp boole ca, daldi
dem seen yoon.

12 Booba lafiu yébbu Léot ma dékk Sodom, te
Ibraam di baayam bu ndaw. Ci biir loolu fiu
yObbaale li mu amoon 1épp, dem.

13 Ba loolu xewee, kenn ci fii fiu jappoon récc,
néw ci Ibraam miy ab Ebré, wax ko ko. Fekk na
mu dékk ca wetu garab yu mag ya woon ca toolub
Mamre, ma dib Amoreen, di mbokk mu jege ci
Eskol ak Aner, fioom fii doon wollérey Ibraam.

14 Ba Ibraam déggee ne japp nafiu Loot ma muy
baayam bu ndaw, fa saa sa daa dajale dagam, yi
juddoo kéram te tollu ci fietti téeméer ak fukk ak
jurdom fiett (318), fiu daq buur ya ba dékk ba fiuy
wax Dan.

15 Tbraam dafa xajjale mbooloom, dal ci kaw

buur ya guddi, daq leen, topp ci fioom ba Oba, ca
béj-gannaaru Damaas.

16 Joraam nag delloosi alal ja jépp, nangu
mbokkam Ldot, mook alalam, ak jigéen fia ak
Neneen fa fiu jappoon.

Melkiccedeg fiaanal na Ibraam barke
17 Gannaaw ba Ibraam dagee Kedorlamer ak
buur ya andoon ak moom, ba délsi, buurub Sodom
dafa génn, gatandu ko ca xur wa fiuy wax Sawe, fiu
di ko woowe xuru Buur ba tey.

18 Ci kaw loolu Melkiccedeg* buurub Salem, mi
doon sarxalkatub Yalla Aji Kawe ji, daldi fiéw, indi

mburu ak biifi.
19 Mu fiaanal Ibraam ne ko:
«Yaw Ibraam, Yalla na la Yalla Aji Kawe ji barkeel,

moom mi sakk asamaan ak suuf!
20 Waaye jaaraamaa Yalla Aji Kawe ji,
moom mila dumaal say noon!»

Ba loolu amee Ibraam sakk fukkeelu cérub la mu
1é11épp, jox ko.

21 Gannaaw loolu buurub Sodom wax Ibraam
ne ko: «Jox ma nit, fii nga japp, te nga fab alal ji.»

22 Thraam nag wax buurub Sodom ne ko: «Man
yékkati naa sama loxo, Yalla Aji Sax ju Kawe ji
seede, moom mi sakk asamaan ak suuf,

23neenaa: duma jélciyaw dara, dupuso, bi géna
tuut sax, suko defee doo mana waxne yaama taxa

amalal. ) )
24 Duma jél dara, lu wees li sama nit fii lekk ba

noppi ak sama wallu farandoo yi, di Aner ak Eskol
ak Mamre, fioom it, nafiu jot seen wall.»

15

Yalla fas na ak Ibraam kollére
1Gannaaw baloolu wéyee kaddug Aji Sax ji dikke
na Ibraam wax jii ci peefiu, ne ko: «yaw Ibraam,

* 1418 Melkiccedeg: mu ngi tekki «buuru Njubte».

bul ragal dara; man maay sa kiiraay, te sa yool
dina magg lool.»

2 Tbraam ne ko: «Boroom bi, yaw Aji Sax ji, ana
loo may may nag? Man awma doom sax, te ki
wara donn sama alal moo di Elyeser, miy waa

Damaas.» . .
3Ibraam teg ca ne: «Mayoo ma giir, te it jaam bu

juddoo sama kér moo may donn.»

4 Kaddug Aji Sax ji nag dikkal ko, ne ko: «Du
moom moo lay donn, waaye ku s0soo ci sa gefio
moo lay donn.»

5 Loolu wees Aji Sax ji yébbu ko ci biti ne ko:
«Xoolal asamaan, te waniii biddiiw yi, ndegam man
nga ko.» Mu dellu ne ko: «Noonu la sa askan di
tollu.»

6Ibraam nag gém Aji Sax ji; Aji Sax ji nangul ko
ngémam, muy atteb njub bu fiu ko limal.

7 Gannaaw loolu Aji Sax ji wax ko ne ko: «Man
maay Aji Sax jila génnee Ur, ga ca Kaldeen fia, ngir
may la réew mii, nga moom ko.»

8 Jbraam ne ko: «Yaw Aji Sax ji sama Boroom,
nan la may woore ne maa koy moom?»

9Aji Saxjine ko: «Indil ma wélluw fietti at ak béyu
Netti at ak kuuyu fietti at, boole ci pitaxu all ak xati

mu ndaw.» _
10 Tbraam boole yooyu yépp, rey, lu ci nekk mu

dagg ko ci digg bi, dog bu nekk janook moroom
ma, waaye daggul picc ya.

11Ba mu ko defee ay tan joge ca, dal ca kaw yapp
wa, Ibraam nag daq leen.

12 Ba jant bay so, ngémment lu réy a ko japp,
tiitaange ju mag, and ak 1éndém gu ne Kkéruus, ne
milib ci kawam.

13 Aji Sax ji wax Ibraam ne ko: «Déglul bu
baax li ma lay wax: saw askan dinafiu nekk ay
doxandéem ciréew mu fiu moomul, te dees na leen
def ay jaam, mitital leen diiru fieenti téeméeri at
(400).

14Waaye waa réew moomu leen di def ay jaam,

dinaa leen atte. Gannaaw loolu sa askan dina ca
génn, and ak alal ju bare.

15 Yaw nag dinga gudd fan lool, doora génn
addina, fiu denc la, nga fekki say maam ci jamm.

16 Say sét-sétaat ay délsi fii bu seen jamono jotee,
ndaxte bakkaaru Amoreen fii* jéggeegul dayo.»

17 Ba jant sowee, ba guddi jot, njaq luy saxaar,
and ak jum buy takk, daldi jaar ci diggante dogi
yapp yooyu.

18 Keroog Aji Sax ji fas na kollére digganteem ak
Ibraam, ne ko: «Askan wi soqikoo ci yaw laa jox
réew mii dale ci dexu Misra, ba ca dex gu mag
googee di Efraat,

19 mooy réewu Keneen fii ak Keniseen fii ak

Kadmoneen fii_ _ . _
20 ak Etteen fii ak Periseen fii ak Refayeen fii,

21boole ciréewum Amoreen fii ak Kanaaneen fii
ak Girgaseen iii ak Yebuseen fii.»

16

Ismayla juddu na
1 Sarayi amul woon doom ak boroom kéram
Ibraam. Waaye fekk na mu am jaam bu juddoo
Misra te tudd Ajara.

* S .
15.16 Amoreen iii: fioo njékkoona moom réewu Kanaan.

2Sarayi ne Ibraam: «Li am mooy Aji Sax ji deful
ma am doom. Kon ngalla waay, jélal sama jaam bi,
tédd ak moom ndax Yalla def, mu amal ma doom
ju goor.» Ibraam nag dégg la Sarayi wax.

3 Looloo ngi am, gannaaw ba Ibraam dékkee
fukki at ca réewu Kanaan. Sarayi daldi jél Ajara,
jaamam bi juddoo Misra, jox ko jékkéram Ibraam,
ngir mu tédd ak moom.

4Loolu wees Ibraam séy ak Ajara, mu daldi émb.
Ajara yég ne émb na, indi nag yabeel digganteem
ak sangam Sarayi.

5> Sarayi nag wax Ibraam ne ko: «Toofi gi ma
Ajara di toofi, yaa ma ko ydbbe! Maa la jox
sama jaam, ngir nga tédd ak moom, naam, waaye
moom, naka la yég ne émb na rekk, daldi indi
yabeel sama digganteek moom. Kon yal na ma Aji
Sax ji atteek yaw!»

6 Ibraam wax Sarayi ne ko: «Sa jaam a ngoog ci
say loxo, def ko lu la neex.» Sarayi nag di toroxal
Ajara, ba mu daw, ba soreek moom.

7Ba mu dawee, malaakam Aji Sax ja gis ko fu
dend akub bétu ndox ca mandiy) ma, mooy bétu
ndox ba ca yoonu Sur.

8 Mu ne ko: «Yaw Ajara, jaamu Sarayi bi, foo
bayyikoo nii? Ak foo jém?» Mu ne ko: «Damay daw
ba fu soreek sama sang Sarayi.»

9 Malaakam Aji Sax ja ne ko: «Dellul ca sa sang,
te nga yem ciy loxoom.»

10 Mu teg ca ne ko: «Dinaa yokk sa askan lool, ba
kenn du leen mana waiifi,»

11 tegaat ca ne ko:

«Léegi jigéenu wérul nga, te dinga am doom ju goor;
nanga ko tudde Ismayla (muy firi Yalla dégg na),

ndax Aji Sax ji yég na sa naqar.

12Tsmaylaay tiifie, ni mbaamu all mu deesul noot,
di noonoo fiépp, iépp noonoo ko.

Mooy sanc fu muy jakkaarlook bokkam yépp.»

13 Ajara nag tudde Aji Sax ji wax ak moom, Ata
El Roy (muy firi Yaa di Yalla jiy gis), ndaxte da ne:
«Moo man! Moona gis naa Yalla, moom it mu gisal
ma boppam de!»

14 Loolu moo tax fiu tudde teen booba teenu
Laxay Roy (muy firi teenu Aji Dund ji may gis); mu
nga nekk diggante Kades ak Beredd.

15 Ba loolu weesoo Ajara amal Ibraam doom ju
goor. Ibraam tudde doom ji Ismayla.

16 Ba Ajaray am Ismayla, Ibraam a ngi tollu
woon ci jurdom fiett fukki at ak jur6om benn (86).

17

Yalla soppi na turu Ibraam

1 Ba Ibraam amee jurdom fieent fukki at ak
jurdom fieent (99), am na bés Aji Sax ji feefiu ko ne
ko: «Man maay Yalla Aji Man ji. Topp ma te mat
sekk.

2Dinaa feddali sama kollére ak yaw, yokk la bu
baax.»

3 Ibraam dégg loola, daldi sujjoot. Yalla wax ak

moom ne ko: . L
4 «Man ci sama wallu bopp, kollére gi ma fas ak

yaw mooy lii. Dinga nekk maamu xeet yu baree

bare.
5> Te tuddatuloo Ibraam; léegi yaa di Ibraayma

(muy firi Maamu fiu bare), ndax maa la def ngay
maamu xeet yu baree bare.

6Dinaa la defal njaboot gu ne xas, ay xeet s0s00
ci yaw, ba ay buur soqikoo ci yaw.

7Te dinaa feddali sama kollére gi ci sama dig-
gante ak yaw, yaak sa askan, muy kollére guy sax
maasoo maas ba faww. Maay doon sa Yalla, yaak sa
askan.

8 Te réew mi nga doon ab doxandéem léegi, muy
réewu Kanaan mépp, jox naa la ko, yaak sa askan,
ngeen moom ko faww. Te dinaa doon seen Yalla.»

Xaraf mandargaal na kolléreg Yalla

9 Gannaaw loolu Yalla waxaat na Ibraayma ne
ko: «yaw nag, sammal sama Kkollére, yaak sa askan
ak say sét ak say sétaat.

10Kollére gi ma fas ak yaw, te nga war koo samm,
yaak sa askan, li mu laaj mooy lii: Géor gu nekk ci
yeen, war naa xaraf.

11 Xaraf mooy mandargaal kéllére googu ma fas
ak yeen.

12Xale bu goor, bu amee jurdom fietti fan war naa
xaraf. Képp kuy goor ci seen maasoo maas, war
naa xaraf, ba ci jaam bu juddoo sa kér, mbaa ku
Nujénd cisaxaalis, ak bépp doomu doxandéem boo
jurul.

13Jaam bu juddoo sa kér ak boo jénd, fioom faar
hépp, dees leen wara xarafal. Xaraf ay mandargaal
sama kollére ci seen yaram, muy kollére gu sax ba
faww.

14 Goor gu xaraful, ndax nanguwula xaraf, dees
na ko dagge ci biir xeetam, ndax sammul sama
kollére.»

15 Ba loolu weesoo Yalla waxaat na Ibraayma,
ne ko: «Sa soxna tuddatul Sarayi; léegi moo di
Saarata™.

16 Dinaa ko barkeel, may la ak moom doom ju
goor; dinaa ko barkeel moos, ba mu jaboote xeet

yu bare, te ay buuri xeet sax dinafiu soqikoo ci
moom.»

17 Bi ITbraayma déggee loolu, daa sujjoot, ree.
Booba ma nga naan ci xelam: «GOoru téeméeri at,
ndax dina mana am doom waay? Te Saarata, mi
am jurdom feent fukki at (90) sax, manati naa am

doom a?» .
18 Tbraayma ne Yalla: «Moo, tee ngaa saxal Is-

mayla rekk te and ak moom?»

19 Yalla ne ko: «Waaw, waaye du tere sa soxna
Saarata amal la doom ju goor, nga tudde ko nag
Isaaxa. Dinaa fas ak moom sama kollére, mu wéy
ba ciy sétam ba faww.

20 Bu dee ci wallu Ismayla, nangul naa la ba tey.
Ndax kat dinaa ko barkeel, jox ko njaboot gu yaa,
yokk ko bu baax. Dina jur fukki kilifa ak fiaar yu
mag, te dinaa ko defal mu sos xeet wu yaa.

21Waaye sama kollére nag, Isaaxa laa koy fasool,
moom Isaaxa, mi Saarata di am, négéni déwén.»

22 Loola la Yalla wax Ibraayma, daldi fay
bayyikoo.

23 Ba loolu amee Ibraayma boole doomam Is-
mayla, ak jaam yi juddoo kéram yépp, ak fii mu
jéndoon ci xaalisam fiépp, goori waa kéram fiépp,
xarafal leen ca bés ba, muy la ko Yalla waxoon.

17.15 Sarayi, Saarata neexoo na ak baatu ebré biy tekki
«lingeer, doomu buur».

24Tbraayma amoon na juréom fieent fukki at ak
jurdom fieent (99), bi muy xaraf;
25doomam Ismayla am fukki at ak fiett, bi fiu koy

xarafal.
26 Bésub keroog la Ibraayma xaraf, moom ak

doomam Ismayla

27 ak mboolem goori kéram, muy jaam ya fa
juddoo mbaa fiu mu jénd ci ay doxandéem, fioom
Népp a and ak moom xaraf.

18

Ibraayma ak ganam fia
1 Am na bés, Aji Sax ji feefiu Ibraayma ca garabi
Mamre yu mag ya. Booba ma nga toogoon ca
buntu xaymaam ci digg njolloor.
2Naka la siggi, gis fietti nit, fiu ne jimeet ci kana-
mam. Ibraayma gaawtu, gatandu leen, sujjootal

leen.
3 Mu daldi ne: «Sang bi, siyaare naa la. Ngalla

waay, bu ma romb.

4Xaarleen, fiu indil leen tuuti ndox, ngeen jangu
te noppalu ci ker garab gi.

5 Maa ngi leen di indil dogu mburu mu ngeen
dégérloo, ba mana topp seen yoon, gannaaw
nangu ngeena toog, ma siyaare leen.» Nu ne ko:
«Waaw, baax na.»

6 Ibraayma daldi gaaw, dugg biir xayma ba, ne
Saarata: «Gaawal, jél fietti ndabi sunguf su mucc
ayib, noot ko, def ko mburu yu ndaw.»

7Ibraayma nag daw ca gétt ga, sakk fa séllu wu
duuf te baax, fiéw jox ko jaamam, mu gaaw togg
ko.

8Ibraayma taajal leen ndawal, la fiu togg, ba mu
sotti, indaaleel leen soow ak meew mu bees. Ma
nga taxaw ca seen wet ca ker garab ga, fiuy lekk.

9 Nu daldi ko laaj ne ko: «Ana sa soxna Saarata?»
Mu ne leen: «Mu ngi ci biir.»

10 Kooka ne ko: «Négéni sii déwén déy laay délsi,
te sa soxna Saarata dina am doom ju géor moos.»
Bi muy wax loolu, Saarataa ngi ci buntu xayma bi
ci gannaawam, di déglu.

11 Booba fekk na Ibraayma ak Saarata doon
mag, ba maggat lool sax, te Saarata weesoon na
njurum doom.

12 Ci kaw loolu Saarata ree ci suuf, daldi ne:
«Man mu fior Xomm mii, ndax man naa amati
boobu banneex, te sama boroom kér it di mag?»

13 Aji Sax ji daldi wax Ibraayma ne ko: «Lu
Saarata diree, te naan: “Man mu maggat mii, deeti
naa am doom moos?”

14 Ana lu té Aji Sax ji? Bu fiu ca aggee négéni
déwén déy, dinaa fi délsiwaat, te Saarata dina am
doom ju goor.»

15 Saarata dégg loolu, daldi tiit, miim ko ne:
«Reetaanuma de.» Teewul Aji Sax ji ne ko: «Ree nga
kay!»

Ibraayma tinul na waa Sodom

16 Gannaaw loolu gan fia joge foofa, tiim Sodom,
di ko séen. Ibraayma and ak fioom, di leen gunge.

17Booba Aji Sax jaa ngi wax naan: «Xanaa duma
nébb Ibraayma li ma nar?

18 Ndax kat Ibraayma dina sos xeet wu mag
te am doole, te xeeti addina yépp ci moom lafiuy
barkeele.

19 Moo tax ma tann ko, ngir mu sant ay doomam
ak waa kéram, fiuy déggal Aji Sax ji, di jéfe yoon
ak njub. Noonu laay defale Ibraayma li ma ko
digoon.»

20 Aji Sax ji nag addu ne: «Bakkaari Sodom ak
Gomor bare nalool, ba may dégg yuux, yi sababoo
cl seen moy.

21 Dinaa wacc, seede ko, ba mu woor ne fioo def
1épp li sabab yuux yi, am déet.»

22 Gan fia nag dem, jublu Sodom, Ibraayma
moom taxaw ba tey, fi kanam Aji Sax ji.

23 Naka la Ibraayma jegefisi, ne ko: «Mbaa doo
boole ku jub ak ku jubadi, rey leen?

24 Su juréom fukk rekk jubee ca dékk bi, mbaa
doo tas dékk biba tey, tee nga leena jéggal rekk ngir
jurdom fukk fiu jub fia ca nekk?

25Rikk bul yemale ku jub ak ku jubadi, ba boole
leen rey, loolu jomb na la moos! Yaw miy atte
addina sépp kay, lu jub rekk ngay def!»

26 Aji Sax ji ne ko: «Suma gisee ci Sodom jurdom
fukk fiu jub, dinaa jéggal waa dékk bi yépp ngir
noom.»

27 Ibraayma dellu ne: «Ma fiemee wax ak yaw,
Boroom bi, te duma dara ba dara booloo jeex.

28 Waaye jurdéom fukk fioofiu jub, su yéesee
juréom rekk nag? Mbaa doo tas dékk bi ndax
jurdom fii ci yées?» Aji Sax ji ne ko: «Suma fa gisee
fieent fukk ak jur6om fiu jub, duma ko tas.»

29 Tbraayma dellu wax ne: «Su fa fieent fukk fiu
jub rekk amee nag?» Aji Sax ji ne ko: «Duma def
dara ngir fieent fukk fioofiu.»

30Ibraayma dellooti ne: «Rikk Boroom bi, bu ma
mere. Dinaa ci teg lii. Su fa fanweer fiu jub rekk

amee nag?» Aji Sax jine ko: «Su fa fanweer fiu jub
amee, kon duma def dara.»

31Tbraayma neeti: «Léegi ma fiemeeti wax ak yaw
boog, Boroom bi! Su fiu doon fiaar fukk rekk nag?»
Aji Sax ji ne ko: «Kon duma ko tas ngir fiaar fukk
nhoonu.»

32 Tbraayma dellu neeti: «Ngalla Boroom bi, bul
mer, ma wax bii yoon rekk te noppi. Léegi su fiu
dee fukk dony nag?» Aji Sax ji ne ko: «Kon duma
tas dékk bi, ndax fukk fioofiu jub.»

33 Loolu la Aji Sax ji wax ak Ibraayma, daldi
déddu. Ibraayma it fiibbi kéram.

19

Bakkaari waa Sodom

1Baloolu amee fiaari malaaka ya dikk Sodom ca
ngoon, fekk Loot toog ca buntu dékk ba™. Loot séen
leen, jog gatandu leen, daldileen sujjdotal, neleen:

2 «Dégluleen ma, ngalla sang yi, siyaare naa leen,
tee ngeena dal ak man, su ko defee ngeen jangu,
fanaan ba suba, ngeen xéy topp seen yoon?» Nu
ne ko: «Bayyil, nu fanaan ci mbedd mi.»

3Loot nag sofifi leen, ba fiu dal kéram, mu ganale
leen. Loot da leena berndeel, lakkal leen mburu
mu amul lawiir, fiu lekk.

4 Teewul bala fioo tédd, goori Sodom, mag ak
ndaw, daldi joge gox bu nekk, fiéw yéew kér ga.

5 Nu daldi woo Léot ne ko: «Ana gdor fii fi fiéw tey
ci guddi? Génneel nu leen fii, ndax nu mana agg
seen kaw.»

* 19.1 ca buntu dékk bala pénc ma nekkoon, booy duggsi.

6 Loot génn, fekk leen ca buntu kér ga ca biti,
daldi téj bunt ba.

7Mu ne leen: «Bokk yi, ngalla buleen deflu bon
loolu waay!

8 Dégluleen, ma wax leen; man, am naa faari
doom yu jigéen, te xamufiu goor. Mayleen ma, ma
yot leen leen, ngeen def leen lu leen neex. Rikk
buleen def goor fiii dara, ndaxte samay gan lafiu.»

9 Nune ko: «Toppal fale!» te naan: «Waay! Waa jii
dal ci sunu dékk bi rekk, bégg di fi atte! Léegi nag
dinanu la def lu raw li nu béggoona def say gan.»
Nu song Léot, ba nara dajji bunt ba.

10 Teewul gan fia yoor seeni loxo, fioddi Loot ba
ci biir, téj bunt ba.

11 Ba loolu amee fiu gumbaal nit fia nekkoon ca
buntu kér ga, mag ak ndaw, fiuy lambatu bunt ba,
ba sonn, bayyi.

Loot génn na Sodom

12 Ba loolu wéyee gan fia wax Ldot ne ko: «Boo
amee mbokk ci dékk bi, muy sa doom ju goor
mbaa ju jigéen, mbaa kuy denc sa doom—koo fi
am, génne ko fi,

BBndaxdinanukotasde. AjiSaxjidéggnajooytu
yu réy, yi niti dékk bi sabab, ba tax mu yonni nu,
ngir nu fiéw tas ko.»

14 Loot daldi génn, wax ak goroom, ya naroona
takk ay doomam yu jigéen, ne leen: «Gaawleen
gaaw, génn dékk bi, ndaxte Aji Sax ji dina ko tas.»
Teewul fiu defe ne day kaf.

15 Fajar a ngay xar, malaaka ya fuug Ldot ne ko:
«Gaawal gaaw, and ak sa soxna ak sa flaari doom

yu jigéen yii, ba bu Yalla tasee dékk bi, dungeen
sanku.»

16 Loot di tendeefal, gan fia japp ci loxo bi,
booleek soxnaam ak fiaari doomam génne, lagleen
cagannaaw dékk ba, ndax yérmande ju AjiSaxjiam
ci Loot.

17Ba fiuleen génnee, kenn ci fioom ne Loot: «Dawal
sa xélu bakkan, bul geestu, bul taxaw fenn ci joor
gi. Dawal ca tund ya, bala ngaa dee.»

18 L6ot nag ne ko: «Déet, sang bi!

19Defal nga ma yiw, yérém malool, ba musal ma.
Waaye bala maa daw, ba agg ca tund ya, musiba
mii man naa dal ci sama kaw, ma dee.

20 Gisuloo dékk bale; jege na, te dékk bu tuut la,
am déet? Ma daw, laquji fa boog, ba mucc?»

21 Malaaka ma ne ko: «Waaw baax na ba tey,
duma tas dékk boobu ngay wax.

22 Nanga gaaw nag, laquji fa, ndax duma mana
def dara te agguloo fa.» Loolu moo tax fiu tudde
dékk boobu Cowar (muy firi Bu tuut).

Yalla tas na dékk yooyu di Sodom ak Gomor

23 Ba jant bay fenk, Lot dugg na Cowar.

24 Aji Sax ji nag yuree ca asamaan tamarax buy
takk, muy taw ci kaw Sodom ak Gomor, na ko Aji
Sax ji dogale.

25 Mu daldi tas mboolem dékki joor ga, boole ca
nit fia ak gancax gépp.

26 Ci kaw loolu soxnas Léot ne gees, jémm ja far
soppaliku xorom.

27 Ca éllég sa Ibraayma teela jog, dem fa mu
taxawoon jakkaarlook Aji Sax ji.

28 Naka la séen Sodom ak Gomor ak joor ga ba fa
mu yem, gis nag saxaar suy gillee ci suuf, mel ni
saxaaru taalu ban.

29 Ndaxam bi Yallay tas dékki joor ga, xalaat
na Ibraayma, ba musal Loot ca dogalam boobee,
keroog ba mu tasee dékk ya Loot daloon.

Mbirum Loot ak doomam yu jigéen ya

30 Gannaaw loolu Ldot ragala dékk Cowar, ba
toxoo fa, and ak fiaari doomam yu jigéen, sanci ca
tund ya. Mu dékk ci xuntum xeer, moom ak faari
doomam yu jigéen.

31 Mu am bés, taaw bi wax rakk ji, ne ko: «Sunu
baay a ngii maggat, te fii fépp amul goor gu nu
mana ségal ci wallu séy, ni ko waa addina yépp

baaxoo defe. . .
32 Kon nanu def nii: danuy nandal sunu baay

biifi, tédd ak moom, ngir sunu xeetu baay du fey.»

33 Ca guddi ga fiu nandal seen baay biifi, taaw ba
dugg, tédd ak baayam, te Loot yégul ba fa doom jay
tédd ak ba muy jog.

34 Ca éllég sa taaw ba wax rakk ji, ne ko: «Man
tédd naa ak sama baay biig; guddig tey it, danu koy
nandalaat biifi, su ko defee nga dugg tédd ak moom,
ndax sunu xeetu baay du fey.»

35 Guddi jot, fiu nandalaat seen baay biifi, rakk ja
dem tédd ak baayam, te Loot yégul ba fa doom jay
tédd ak ba muy jog.

36 Noonu la fiaari doomi Léot def ak seen baay,
daldi cay doxe émb.

37 Taaw ba am ca doom ju goéor, tudde ko
Mowab (muy firi Jége ci baay). Mowab moo sos
Mowabeen, fii fi nekk ba tey.

38 Rakk ja moom it am doom ju gdor, tudde ko
Ben Aami (muy firi Sama doomu mbokk). Ben
Aamimoo sos Amoneen, fii fi nekk ba tey.

20

Lujém ciIbraayma ak Abimeleg

1Ba loolu amee Ibraayma jége fa mu nekkoon,
jublu allub Negew, sanci diggante Kades ak Sur, ba
noppi ganeji ay fan ca dékk ba fiu naa Gerar.

2Balbraayma aggee nag, da ne soxnaam Saarata
ab jigéenam la. Abimeleg buurub Gerar daldi
yOnnee j€lsi Saarata.

3Teewul genn guddi Yalla feefiu Abimeleg ci gént
ne ko: «yaw, dee nga ba noppi, ndax jigéen ji nga
nangu, soxnas jambur la.»

4 Loolu fekk Abimeleg andagul ak Saarata. Mu
wax Yalla ne ko: «Sama Boroom, mbaa doo béom
réew mi ci mbir mu fiu doonul dara?

5> Du gdor gi da maa waxoon ne Kii jigéenam la?
Du jigéen ji it da maa waxoon ne kooku cammifiam
la? Fexewuma dara lu fiaaw te di ko tey de!»

6Yalla ne ko ca gént ga: «Waaw, xam naa ne li nga
def du sa teyeef. Moo tax man it mayuma la nga
laal ko, di ma toofi.

7Léeginag dellool gdor gi soxnaam, ab yonent la
de, te dina la fiaanal, nga raw. Waaye soo ko deful,
na la bir ne dinga dee, yaak sa waa kér yépp.»

8 Abimeleg jog suba teel, woolu dagam yépp,
nettali leen loolu 1épp, fiu tiit lool.

9 Gannaaw loolu Abimeleg woolu Ibraayma ne
ko: «Li nga nu def nag? Ndax dama laa toofi, ba
nga yobbe ma toofi gu réye nii, man ak sama réew
mimeépp? Liinga ma defde, waroo ko woona def.»

10 Abimeleg teg ca ne ko: «Te li nga def sax, lula
Cl Xiir?» _
HTbraayma ne ko: «Dadidama noon, amul kenn

ci réew mii ku ragal Yalla, te dees na ma rey ndax
sama soxna. L
12 Te moona dégg la sax, sama jigéen a, ndaxte

danoo bokk baay te bokkunu yaay, ma jél ko.

13Te bés, ba ma Yalla génnee sama kér baay, may
wéndeelu, dama koo waxoon ne ko: “Déglul, baaxe
ma ci lii: Fépp fu nu dem, nanga wax ne sa cammifi

laa.”»
14 Ba mu waxee ba noppi, Abimeleg jél ay xar

aki nag ak ay jaam yu goor ak yu jigéen, jox ko
Ibraayma, daldi ko delloo soxnaam Saarata.

15 Abimeleg ne ko: «Samaréew mépp a nginoonu,
dékkal fu la neex.»

16 Gannaaw loolu mu wax Saarata ne ko: «Déglu
ma fii, jox naa sa cammifi limu junniy dogi xaalis™.
Loolu dama koo def, ngir setal sa der ci kanam fii
nga dékkal fépp. Léegi nag Népp xam nafiu ne set
ngawecc.»

17-18 Fekkoon na Aji Sax ji um jigéeni waa kér
Abimeleg, ba kenn du ci am doom, du soxnaam,
du ay jaamam, te li ko waral di Saarata soxnas
Ibraayma. Ibraayma nag faan Yalla; Yalla def fiu
weér, ba mana am doom.

21

Juddub Isaaxa
1 Gannaaw loolu Aji Sax ji yéwéne na Saarata, ni
mu ko waxe woon, defal ko li mu ko digoon.

* 20.16 junniy dogi xaalis tollu woon na ci fukki kiloy xaalis ak
benn ca jamono jooja.

2 Saarata émb, amal Ibraayma doom ju goor ci
jamono, ji ko Yalla waxoon, te fekk goor gi di
maggat.

3 Ibraayma tudde doomu Saarata jaak moom,

Isaaxa. ,
4 Ba bés ba délsee, Ibraayma xarafal doomam

Isaaxa, ni ko ko Yalla digale woon.
5Balsaaxadijuddu, boobalbraaymaa ngi woon
cl téeméeri atam.
6 Saarata ne:
«Yallaaka maa bégal, may ree,
and ak ku yég, nuy ree™.»
7Mu neeti:
«Ey, ku noon Ibraayma, Saarataa ngay nampal!
Teewul ma jural ko goor, te muy mag.»

Saaratajote na ak Ismayla ak Ajara
8 Ba loolu amee doom ja magg, ba bés, ba fiu ko
feralee. Keroog Ibraayma def na bernde ju mag.
9 Saarata nag gis doomu Ajara mu Misra, doom
jl Ajara am ak Ibraayma, muy ree.
10 Saarata ne Ibraayma: «Dagal jaam bii, mook
doomam, ndax doomu jaam bii du bokk ak sama

doom ndono.» _
11Loolu Saarata wax naqgariIbraayma lool ndax

li Ismayla di doomam, moom it.

12 Teewul Yalla ne Ibraayma: «Bu la dara naqari
ci xale bu goéor bii, mook sa jaam bi. Defalal
Saarata li mu la wax rekk, ndax ci Isaaxa lees di

tudde saw askan. _
13Doomu jaam biit, dinaa cilawale aw xeet nag,

ndaxte yaa ko jur.»

* 21.6 Isaaxamu ngi tekki «ree» ci lakku ebré.

14Ca éllég sa Ibraayma jog suba teel, sakk mburu,
booleek mbuusu ndox, jox Ajara, mu gaddu. Mu
daldi ko dénk Ismayla, yebal ko, mu dem. Ci kaw
loolu muy wéndeelu ca mandinu Beerseba.

15Bafiudemee, bandox majeex, Ajara daabayyi
xale bu goor bi ci taatu ngarab su ndaw,

16 dox, ba dand ko lu tollook saanu fitt, toog nag
jakkaarlook moom te naa ci xelam: «Duma fekke
mukk sama deewu doom.» Naka la toog foofa
janook moom, ne yikkét jooy.

17Ba mu ko defee Yalla dégg baatu xale bu gdor
ba. Malaakam Yalla ma addoo asamaan, ne Ajara:
«Ajara, lan la? Bul ragal dara, ndaxte Yalla dégg na
sa baatu doom ci diggante bii mu tollu.

18 Demal yékkati ko, may ko loxo, mu jog. Dinaa
def mu law, ba doon xeet wu yaa.»

19 Ci kaw loolu Yalla muri ay bétam, mu gis ab
seyaan, daldi cay dem, duy mbuusam, ba mu fees,
jox ca doomam, mu naan.

20 Yalla nag and ak Ismayla, muy magg, dékk ca
mandin ma, di fittkat.

21 Ca allub Paran la dékkoon, yaayam wutali ko
soxna ca réewum Misra.

Ibraayma waatoo na ak Abimeleg

22 JTamono yooyu Abimeleg andoon na ak Pikol
kilifay xarekatam, dem ci Ibraayma ne ko: «Gis
naa ne Yalla and na ak yaw, di antal li ngay def 1épp.

23 Léegi nag waatal ma fii ci Yalla ne doo ma
wor mukk, man ak samay doom, ba ci samay sét.
Waatal ma ne noonee ma rafetoo woon ak yaw, ni
ngay rafetoo ak man, maak waa réew minga dal.»

24Tbraayma ne ko: «Waat naa ko.»

25 Ci kaw loolu Ibraayma tawat Abimeleg teen
bu surgay Abimeleg nangu woon ci moom, aaki-

moo ko.
26 Abimeleg nag ne ko: «Xawma kula defjooju jéf

E[ie, ndax yaw waxoo ma ci dara; guléet ma dégg ko
ey.»

27 Ba loolu amee Ibraayma jél ay gatt aki nag,
may ko Abimeleg, fiu fasoo kollére fioom faar.

28 Fekk na Ibraayma ber juréom faari xar yu
jigéen.

29 Abimeleg nag ne Ibraayma: «Lu tax nga ber
jurdom faari Xar yooyu?»

30 Ibraayma ne ko: «Jélal xar yii ci sama loxo,
muy firnde ne man maa gas teen bii.»

31 Looloo tax fiu tudde béreb boobu Beerseba
(muy firi Teenu waat ga)t, ndaxte fa lafiu waatoo

woon fioom Naar. . .
32Naka lafiu fasoo kollére ca Beerseba, Abimeleg

jOg and ak Pikol kilifay xarekatam, fiu fiibbi réewu
Filisti.

33Ibraayma nag jémbat na garabu tamaris foofa
ca Beerseba, tudd fa Aji Saxji, Yallajinekk ba faww,
ngir wormaal ko.

34Ibraayma gane na réewu Filisti lu yagg.

22

Yalla nattu na Ibraayma

1 Gannaaw loolu am na bés Yalla di nattu
Ibraayma ne ko: «Ibraaymal» Mu ne ko: «Naam.»

2 Yalla ne ko: «Ngalla jélal sa jenn doom jii di
Isaaxa, muy koo bégg, nga dem ca réewu Morya ca

T 21.31 Beerseba man naa tekki teenu juréom fiaar ba tey.

tund wa ma lay wazx, joxe ko fa, mu nekk saraxu
rendi-dGomal.»

3Ibraayma nagteela x€y, takk mbaamam, and ak
Naari surgaam ak doomam Isaaxa, daldi xar matt,
mimuy lakke sarax bi. Ma nga jém fa ko Yalla wax.

4 Ca gannaaw éllég sa, Ibraayma daa dawal
bétam, séen béreb ba fu sore.

>Mu ne surga ya: «Négleen fii, mbaam mi taxaw.
Man ak xale bi nu dem ba fale, maggali Yalla te
Néw.»

6 Ba loolu amee Ibraayma jél mattum saraxu
rendi-doomal ba, yen ko doomam Isaaxa; moom
mu nabb la muy taale ak paaka ba ci loxoom, fiu

and fioom Maar.
7Isaaxanebaayam Ibraayma: «Baay!» Mune ko:

«Naam, doom sama.» Isaaxa ne ko: «Sawara saa ngi,
matt maa ngi, waaye ana gatt, bi nuy sarxal?»

8 Ibraayma ne ko: «Yalla moom ci boppam dina
dikk ak gatt bi nuy def sarax, doom,» fiu daldi and
dem, Noom RNaar.

9 Ba fiu aggee fa ko Yalla wax, Ibraayma sakk
fa ab sarxalukaay, teg ca matt ma, yeew Isaaxa
doomam, teg ko ca kaw matt ma ca sarxalukaay

ba.
10 Tbraaymaa nga tallal loxoom, néb paaka ba,

ngir rendi doom ja.

11 Teewul malaakam Aji Sax ja addoo asamaan,
ne ko: «Ibraayma! Ibraaymal!» Mu ne ko: «Aa!»

12 Malaaka ma ne ko: «Bu sa loxo laal xale bi;
bu ko def dara, ndaxte 1éegi xam naa ne ragal nga
Yalla, ndax gantaloo ma sa jenn doom ji.»

13 Naka la Ibraayma siggi rekk, yem ci menn
kuuy mu béjjén ya lonke ci as ngarab. Ibraayma

dem, jél kuuy ma, rendi, mu wuutu doom ja, di ab
saraxu rendi-ddomal.

14 Tbraayma nag tudde béreb boobu Yawe Yire
(muy firi Aji Sax ji dina dikk). Moo tax fiuy wax ba
tey, naan: «Aji Sax jaa ngay dikke ca tundam.»

15 Ci kaw loolu malaakam Yalla ma dellu addoo
asamaan ne Ibraayma:

16 «Déglul lii Aji Sax ji wax: “Gifi naa ci man mii,
gannaaw yaa def lii, te gantaloo ma sa jenn doom
)L

17maa lay barkeel a barkeel, ful a ful saw askan
ni biddiiwi asamaan, mbaa feppi suufi géej. Sa
askan dina teg ay bafiam tank,

18 te xeeti addina yépp ci saw askan lafiuy bar-
keele, ndax déggal nga ma.”»

19Baloolu wéyee Ibraayma wafifiiku, fekki surga
ya, fiu daldi and floom fiépp, jém Beerseba, ndax fa
la Ibraayma dékkoon.

Askanu Naxor
20 Gannaaw gi, dafioo yégal Ibraayma ne ko:
«Milka nag am na ay doom moom it, moom ak sa

mbokk Naxor:
21 Ucc lafiu taawloo, teg ca Bus, teg ca Kemwel,

miy baayu Aram,

22 teg ca Keset ak Aso ak Pildas ak Yidlaf ak
Betuwel.» _

23 Betuwel ay baayu Rebeka. Noofiu fiooy juréom
Netti doom yu goor, yi Milka am ak Naxor, mi bokk
ak Ibraayma ndey ak baay.

24 Rewma it nekkaaleem la woon, doom ya mu
ca am di Teba ak Gaxam ak Taxas ak Maaka.

23

Ibraayma jénd na suuf ca Kanaan

1Saarata dund na, ba am téeméeri at ak flaar fukk
ak jur6om faar (127),

2 doora faatu ca Kiryaat Arba, mooy Ebron, ca
réewu Kanaan. Ibraayma nag déj Saarata, jooy ko
lool.

3 Gannaaw loolu Ibraayma bayyi fa néew ba,
dem ca Etteen fia*, ne leen:

4 «Dama di doxandéem ci seen biir, tey gan; moo
tax ma di leen fiaan, ngeen sédd ma bammeelt bu
ma suul sama néew, ba mu laqu ma.»

5Kenn ci Etteen fii wax Ibraayma ne ko:

6 «Déglul rekk, kilifa gi. Kilifa gu magnga ci sunu
biir. Dangay tann ci sunuy bammeel, bi la neex,
suul fa néew bi; kenn ci nun du la tere, nga suul

saneéew cl bammeelam.» L
7Naka la Ibraayma déggloolu, daldi jog sujjdotal

waa réew ma, maanaam Etteen fia.

8 Mu ne leen: «Gannaaw nangu ngeen, ma suul fi
sama néew, ba mu laqu ma, dégluleen, ma wax leen
li ma bégg ngeen faanal ma Efron doomu Cowar.

9 Damaa bégg, mu bayyee ma xuntum xeer, mi
fuy wax Magpela te muy boroom béreb bi. Mu ngi
ci catu toolam. Na ma ko jaay lu mat njégam sékk,
dinaa ko jénd, muy sama bammeel ci seen biir.»

10 Booba Efron a ngi teew ci biir Etteen fii.
Efron, miy Etteen nag, wax ak Ibraayma ci kanam
bokkam yi séq pénc mi, ne ko:

* 23.3 Etteen fia: fiootioo nga bokk ci askanu Ett. Noo moomoon
diiwaanu Ebron ca jooja jamono. T 23.4 bammeel: booba nit fii
dafioo taamu di denc seeni néew ci ay xunti xeer, mu di ay bammeel
yu fiu bare mana bokk.

11 «Déglul, ma wax la, kilifa gi, fabal tool bi,
booleek xuntum xeer mi ci nekk far. Maa la ko jox
ci sama kanami bokk; jélal, denc fa sa néew.»

12 Ba mu ko defee Ibraayma sujjéotal waa réew
ma,

13 daldi wax Efron ci seen kanam ne ko: «Ngalla
déglu ma, dama lay jox njégu tool bi, nga jél rekk,
ndax ma man faa suul sama néew.»

14 Efron wax Ibraayma ne ko:

15 «Déglu ma, kilifa gi, suuf suy jar fieenti téeméeri
dogi xaalis doyn+ du dara ci sama diggante ak
yaw; tee nga faa denc sa néew rekk?»

16 Ibraayma dégg li ko Efron wax, daldi wafifial
Efron limu xaalis bi mu wax ci kanam Etteen iii,
maanaam feenti téeméeri dogi xaalis yu déppook
nattu jaaykat ya.

17-18 Noonu la Ibraayma jénde toolub Efron ba
nekk ca Magpela te janook Mamre, muy moomee-
lam. Dafa jénd tool ba bépp, jéndaale xuntum xeer
ma ca biir, ak garab ya ca sax yépp, ba fa tool ba
yem. Mboolem Etteen fia séqoon pénc ma, seede ne
Ibraayma moo ko moom.

19Tbraayma daldi suul soxnaam Saarata ca xun-
tum xeer ma ca biir toolub Magpela, booba janook
Mamre, di Ebron léegi, ca réewu Kanaan.

20 Nii la Etteen fia dogalale Ibraayma njaayum
tool ba ak xunt ma ca nekk, mu def ko bammeel.

24

Isaaxa jél na Rebeka soxna

¥ 23.15 Loolu tollu woon na ci juréomi kiloy xaalis.

1 Tbraayma guddoon na fan, ba maggat lool, te
Aji Sax ji barkeel ko ci 1épp.

2 Mu am bés Ibraayma wax surgaam, bi géna
yagg ci kéram, tey saytu alalam jépp, ne ko: «Dugalal
sa loxo ci sama suufu lupp®,

3 ma gifiloo la ci Aji Sax jiy Yallay asamaan ak
suuf ne doo jélal sama doom soxna ci biir jigéeni
waa Kanaan, gi ma dékk ci seen biir.

4Waaye dinga dem sama réew ma ma cosaanoo,
jélal fa sama doom Isaaxa soxna.»

> Surga ba ne ko: «Sundaw sa nanguwula and ak
man ciréew miinag? Ndax kon damaa wara yobbu
sa doom ba ca réew ma nga joge?»

6Ibraayma itam ne ko: «Bu fa yobbu sama doom
mukk.

7 Aji Sax ji, Yallay asamaan, moom mi ma jéle
sama kér baay ak fa ma juddoo, te wax ak man,
gifial ma, ne ma, dina jox sama askan réew mii,
moom ci boppam dina yebal malaakaam, mu jiitu
la. Foofa ngay jélale sama doom soxna.

8 Su la ndaw si béggula topp, kon waccoo nga ak
man. Waaye rikk bul yobbu sama doom foofa.»

9 Surga ba dugal loxoom ca suufu luppu
Ibraayma sangam ba, daldi gifi ca loola.

10 Ba loolu amee surga ba jéle fukki giléem
ca giléemi sangam, dem, yObbaale li gén ci
mboolem xeeti alalu sangam. Ma nga jém réewu
Mesopotami, ca dékk ba Naxor dékk.

11 Ba muy jub dékk ba, daa yésal giléem ya fu
dend akub seyaan waxtuw ngoon, fekk jigéen fiay
génn di rootsi.

* 24.2 dugal loxo ci suufu lupp mooy li banni Israayil daan
dogale ngifi.

12 Mu daldi ne: «Yaw Aji Sax ji, sama Yallay sang
Ibraayma, ngalla nangul ma tey jii te laaye biir
sama sang Ibraayma.

13 Maa ngi nii taxaw ci bétu ndox mi, janqi dékk

bi di rootsi. _ _
14Tanq bu ma wax ne ko: “Doo yenniku sa njaq,

may ma, ma naan,” mu ne ma: “Naanal ba noppi,
ma wéggal la say giléem,” na kooka di ki nga jagleel
sajaam Isaaxa. Noonulaay xame ne laaye nga biir
sama sang.»

15 Laata muy fiaan ba noppi sax, gis na Rebeka
gaddu njagam, di iéw. Rebeka moomu di doomu
Betuwel te di sétu Milka ak Naxor, miy doomu
ndeyu Ibraayma.

16 Ndaw su taaru la woon, di ab janq. Naka la
wacc ba ca seyaan ba, duy njagam, yéegaat.

17 Surga ba daw, daje ak moom ne ko: «Doo ma
may tuuti ci sa njaq li, ma naan.»

18 Mu ne ko: «Ahakay, sang bi,» daldi gaaw,
yenniku njaq la, may ko mu naan.

19 Ba ko ndaw si mayee, mu naan ba noppi, da
ne ko: «Xaaral, ma wéggal la giléem yi, fiu naan ba
noppi.»

20 Mu daldi gaaw, sotti njaq la ca mbalka ma,
dawaat rootali giléem yi ca seyaan ba.

21Waajane ko jakk, ne tekk, di seet, ba xam ndax
Aji Sax ji antal na yoonam am déet.

22 Ba giléem ya naanee ba sottal, waa ji jél
jaarob bakkan bu wurus bu tollook juréom benni
garaam, ak faari lami wurus yu tolloo ci téeméeri
garaam, takkal ko.

23Mu ne ko: «Wax ma, kan moo la jur?» Ak itam:
«Ndax man nanoo dal sa kér baay?»

24 Mu ne ko: «Betuwel a ma jur, doomu Naxor ak
Milka,»

25 teg ca ne ko: «Waawaaw, fiax maak ngoofi maa
nga fa, ne gaff, te it manees na faa dal.»

26 Waa ji nag sujjoot, sant Aji Sax ji,

27 daldi ne: «Cant fieel na Aji Sax ji, sama Yallay
sang, Ibraayma, moom mi masula noppee laaye
biir sama sang, te masu koo fiakke worma. Man it,
AjiSaxjiwommat na ma ba sama kér bokki sang!»

28Tanq bi nag daw dem, nettali waa kér yaayam
la xew 1épp.

29 Rebeka amoon na cammifi lu tudd Laban.
Laban daldi gaawtu génn, fekki waa ja ca seyaan
ba.

30 Booba gis na jaaro ba ak lam, ya ca loxol
jigéenam Rebeka, te dégg na jigéenam di nettali la
ko waa ja wax. Loolu tax mu dem ca waa ja, fekk
ko ca giléem ya ca seyaan ba.

31 Mu ne ko: «yaw mi Aji Sax ji barkeel, agsil
boog! Looy toog ci all bi; waajalal naa la ab dal,
te giléem yi am nafiu fu fiu nekk.»

32 Waa ja daldi agg ca kér ga, fiu sippi giléem
ya, may leen fiax ak ngoofi, may waa ja ndox, mu
jangu, moom ak fii mu andal,

33 ba noppi fiu taajal ko lu mu lekk. Mu ne:
«Déedéet, duma lekk mukk kay, te waxuma li ma
taxa jog.» Laban ne ko: «Kon nag waxal.»

34Mu ne: «Man surgab Ibraayma laa.

35 Aji Sax ji dafa barkeel sama sanglool, ba muy
boroom daraja. May na ko jur gu gatt ak gu gudd,
xaalis ak wurus ak ay surga yu goor ak yu jigéen ak
ay giléem aki mbaam.

36 Sama soxnas sang Saarata nag dem na ba
maggat, doora amal sama sang doom ju goor.
Doomam jooju la jox li mu moom lépp.

37 Sama sang nag gifiloo ma ne: “Bul jélal
mukk sama doom soxna ci biir jigéeni waa réewu
Kanaan, gi ma dékk.

38 Waaye demal ca sama kér baay, ca samay
bokk, nga jélal fa sama doom soxna.”

39 Ma ne sama sang: “Bu ndaw sa nanguwula
and ak man nag?”

40 Mu ne ma: “Aji Sax ji ma topp, dina yonni
malaakaam, mu and ak yaw, ba antalal l1a sa yoon,
nga jélal sama doom soxna ca sama kér baay, ca

sama biiri bokk.
41 Boo demee ba ca samay bokk, wacc nga, ndax

bu fiu la mayul soxna, waccoo nga ak man.”

42 Ba ma agsee tey jii ca seyaan ba, damaa wax
ne: “AjiSaxji, sama Yallay sang Ibraayma, ndegam
nar ngaa antal yoon wi may dox, ngalla may ma lii:

43 maa ngii taxaw ci seyaan bi; janq bay fiéw
rootsi, ma ne ko: ‘Doo ma may tuuti ci sa njaq li,
ma naan,’

4 mune ma: ‘Naanal ba noppi, ma wéggal 1a say
giléem, kooku na di soxna si Aji Sax jijagleel sama
doomu sang.”

45 «Bala maa fiaan ba noppi, Rebeka ne jimeet,
gaddu njagam, wacc ca seyaan ba, di root. Ma ne
ko: “May ma, ma naan.”

46 Mu gaaw yenniku njaq li, daldi ne ma:
“Naanal ba noppi ma wéggal la say giléem.” Ma
naan ba noppi, mu wéggal ma giléem yi.

47 Ma laaj ko ne ko: “Kan moo la jur?” Mu ne:
“Betuwel, doomu Naxor ak Milka.”

«Calaa ko takkal jaaro bi ci bakkanam, aklam yi
cly loxoom.

48 Ba mu ko defee ma sujjdotal Aji Sax ji, sant
Aji Sax jiy sama Yallay sang Ibraayma, ndax jubal
na sama yoon, ba ma jélal doomam soxna ciy

bokkam.
491.€eginagndegam nar ngeenarafetoo ak sama

sang tey samm Kkollére, xamalleen ma ko, ba mu
leer. Su ngeen ko narul it, waxleen ma, ma xam
nu may def.»

50 Laban ak Betuwel ne ko: «Mbir moomu de ci
Aji Sax jilajoge, te amunu ci dara lu nuy wax.

51 Rebekaa ngoogu, jélal te dem, muy sa soxnas
doomu sang, ni la ko Aji Sax ji tegtale.»

52 Naka la surgab Ibraayma dégg yooyu kaddu,
daldi sujjootal Aji Sax ji.

53 Surga ba nag génne ay ganjari xaalis ak yu
wurus booleek ay yére, jox Rebeka. Cammifi la ak
yaay ja itam, mu may leen alal ju takku.

>4 Ba loolu weesoo mu doora lekk, daldi naan,
moom ak fii mu andal. Nu fanaan fa keroog.

Ba fiuyewwoo ca €llég sa, surga ba ne: «Bayyileen
ma nag, ma dellu ca sama sang.»

55 Cammifial ndaw sa ak yaay ja daldi ne ko:
«Xanaa kay janq bi dina toogaat ak nun ab diir
boog, maanaam fii ak sibir, doora dem.»

56 Mu ne leen: «Gannaaw Aji Sax ji antal na sama
yoon, tee ngeen ma bafia yeexal, te bayyi ma rekk,
ma dellu ca sama sang?»

57 Nu ne ko: «Kon nag nanu woo jang bi, laaj ko
moom ci boppam.»

58 Ci kaw loolu fiu woo Rebeka, ne ko: «Ndax
dangay and ak waa ji léegi?» Mu ne: «Waaw.»

59 Ba loolu amee cammifi ya bayyi seen jigéen
Rebeka, moom ak surga, bi ko yar te daan ko
nampal, fiu and ak surgab Ibraayma ak fii ko topp,
fiu dem.

60 Na ngay fiaanal Rebeka, mu barkeel, te naan:
«Ey jigéen sunu! Giiral, ba sos ay junniy junni,
te sa askan teg ay bafiam tank.»

61 Gannaaw loolu Rebeka and ak xale yu jigéen, yiy
jaamam, fiu war ay giléem, topp waa ja. Surga ba
daldi dem, yobbu Rebeka.

62 Loolu fekk na Isaaxa dékk ca allub Negew. Mu
demoon nag teenu Laxay Roy, ba fiibbisi.

63 Genn ngoon Isaaxa génn, di doxantu ca all ba.
Naka la ne siggét xool, séen giléem yuy fiéw.

64Rebekaitne siggét, gisIsaaxa. Mune cépp nag,
wacc giléem ga,

65 daldi ne surga ba: «Waa jee ci all biy fiéw, jém
ci nun, kan a?» Surga ba ne ko: «Sama sang la de.»
Rebeka daldi jél muuraay ba, muuroo.

66 Surga ba nag nettali Isaaxa li mu def1épp.

67 Ba loolu weéyee Isaaxa yobbu Rebeka ca
xaymab yaayam Saarata, muy soxnaam, di ku mu
bégg, te di ko mufie yaayam, ndax fekk na mu
faatu.

25

Ibraayma nelaw na
1Tbraayma jélaat na soxna su tudd Ketura,
2 am ca Simran ak Yogsan ak Medan ak Majan
ak Yisbag ak Suwa.
3Yogsan jur Seba ak Dedan. Askani Dedan fiooy
Asureen fii, Letuseen fii ak Lewumeen fii.

4DoomiMajan yu goor fioo di Efa ak Efer ak Enog

ak Abida ak Elda. Noofiu fiépp xeetu Ketura lafiu.
5Tbraayma nag donale Isaaxa lépp lu mu moom.
6 Doom yu goéor, ya Ibraayma am aki

nekkaaleem™, mu may leen alal ca ba muy dund,
ba noppi yebal leen penku, fiu sanci ca réewu
penku, ba sore doomam Isaaxa.

7 Ati Ibraayma téeméer la ak jur6om faar fukk ak
jurdom (175).

8 Ba loolu weesoo la bakkanu Ibraayma rot, mu
nelaw, fekki ay maamam, gannaaw ba mu guddee
fan, ba maggat lool te barkeel.

9 Isaaxa ak Ismayla, doomam yu gdor ya, rob
ko ca xuntum xeer ma ca Magpela te jakkaarloo ak

Mamre, ca toolub Efron doomu Cowar, mi bokk ci
xeetu Ett. .
10 Tool ba Ibraayma jéndoon ca Etteen fia, foofa

lafiu denc Ibraayma ak soxnaam Saarata.

11 Gannaaw ba Ibraayma nelawee, Yalla barkeel
na doomam Isaaxa. Isaaxaa ngi dékkoon ca wetu
teenu Laxay Roy.

Askanu Ismayla
(Saar 25.12-18)

12 Ismayla moomee nag, doomu Ibraayma
jaak Ajara mu Misra, ma doon jaamub Saarata,
askanam mooy lii.

13 Turi doomi Ismayla yu gdor ni seen juddu
toppante, fioo di Nebayot, taawub Ismayla, fia ca
topp di Kedar ak Adabeel ak Mibsam

14 gk Misma ak Duuma ak Maasa

25.6 Ca yooya jamono, nit manoon naa am ay soxna yu am cér
bumat sékk, ak yeneen soxna, yu géna néewle safi-safi, ioom ak seeni
doom.

15 gk Adadd ak Tema ak Yetur ak Nafis ak
Kedama.

16 Noofiu fiooy doomi Ismayla yu gdor, seeni tur
angoog, fiuy fukki garmi ak fiaar yu jiite seenilang
ci seeni sanc ak seeni dal.

17 Ati Ismayla téeméer la ak fanweer ak juréom
faar (137). Gannaaw loolu la nelaw, fekki ay
maamam.

18 Na nga dékkoon diggante ba dale Awila ba Sur,
ga jakkaarlook Misra, booy jém Asur. Noonu la fa
askanu Ismayla sance, jakkaarlook doomi baayam
yépp.

Askanu Isaaxa doomu Ibraayma
(Saar 25.19—-35.29)

19 Isaaxa doomu Ibraayma ju géor ja, askanam
mooy lii. Ibraaymaa jur Isaaxa.

20 [saaxa am fieent fukki at, jé]l Rebeka doomu
Betuwel, mi bokk ci xeetu Aram, te dékke dii-
waanu Padan Aram, dib jigéenu Laban, mi bokk

itam ci xeetu Aram.
21 Gannaaw ga, soxnas Isaaxa amul doom,

Isaaxa dagaanal ko Aji Sax ji, mu nangul ko, soxna

sidaldi émb. _ o
22 Doom yi nag di buuxante ci biiram, ba mu

naan: «Ndegam nii la kay, jaru ko woon!» Ci kaw
loolu soxna si dem, diis ko Aji Sax ji.
23 Aji Sax ji ne ko:
«Naari giir nga émb,
nara am faari Xeet yuy xaajaloo,
wenn wi mooy épp doole wi ci des,
te mag ji mooy surgawu rakk jit.»

T 25.23 Ci banni Israayil, seex bi njékka juddu moo mag ki mujja
juddu.

24 Ba mu demee ba wara mucc, amul lu moy ay
seex.
25 Naka noona ka njékka gane addina xong,

yaram wi séq lipp, mel ni mbubbum der mu ne
sayy aki kawaram, fiu tudde ko Esawu (muy firi Ku
jéxém).

26 Gannaaw ga ka ca des topp ca, loxo ba japp
ca tésténu Esawu. Nu tudde ko YanqGoba (muy firi
Japp ci téstén)i. Ba leen Rebeka di am, fekk na
Isaaxa am juréom benn fukki at.

Esawu saggane na céram

27 Ba mu ko defee gone ya di magg, Esawu di
rébbkat bu fiaw, di ku bégg all; Yanqdoba moom di
nit ku gattefilu$ te béggoon toogaayu kér.

28 [saaxa nag am cofeel ci Esawu ndax li muy
lekk ci am rébbam, te Rebeka moom géna sopp
Yanqgooba.

29 Mu am bés YangOoba di togg ndambel fiebbe,
yemook Esawu joge ca tool ya, xiif ba ne fiedd.

30 Mu ne YanqgOoba: «Gaawe ma ci ndambe lu
xon(g lee waay, ba ma duy ci sama biir, ndax xiif
a ngi may rey.» Loolu moo tax fiu tudde Esawu,
Edom (muy firi Xonge).

31Yanqgdoba ne ko: «Danga ma koy njékka wecci
sa cérundono bi nga yeyoo ndax li ngay taaw™.»

32Esawu ne: «Man miy waaja dee ak xiif, ana lu
ma céru taaw di jariii?»

t 25.26 Japp ci téstén: mu ngi tekki ci waxin «suufu nit, ba am loo
nangu ci moompy. § 25.27 gattefilu gi ci Yanqdoba moo waraloon

xamul dara ci rébb. * 25.31 Ci banni Israayil, taaw mooy muyjj
doon kilifag kér, te mooy épple ay rakkam ab cér ci ndono.

33Yanqdoba ne ko: «Gifial ma jékk.» Esawu gifial
ko ko, mu jaay Yanqooba ndono li mu yeyoo ndax
li muy taaw.

34 Yanqdoba jox Esawu mburu ak ndambe, mu
lekk, naan, daldi jog dem yoonam. Noonu la
Esawu sagganee céru taaw, bi mu yeyoo.

26

Isaaxa nébbuji na ca waa Gerar ngir mucc

1Baloolu wéyee xiif am ca réew ma, muy xiif bu
wuute ak ba woon ca jamonoy Ibraayma; Isaaxa
nag dem Gerar ca Abimeleg, buurub waa Filisti.

2 Foofa Aji Sax ji feefiu ko fa ne ko: «Bul dem
Misra, waaye nanga toog ci réew mi ma lay wax.

3Dalal ci réew mii; dinaa and ak yaw, barkeel la.
Yaak sa askan laay jox suuf sii sépp, te dinaa samm
li ma gifialoon sa baay Ibraayma.

4Dinaa ful sa askan ni biddiiwi asamaan, dinaa
jox sa askan suuf sii sépp, te it ci saw askan la xeeti
addina yépp di barkeele,

> ndax Ibraayma déggal na ma, samm na sama
ndénkaane, ak samay santaane, ak sama dogali
yoon, ak samay yoon.»

6Isaaxa nag toog Gerar.

7 Géori foofa laaj ko ndaw si mu andal, lu mu
doon ci moom, mu ne: «Sama jigéen la.» Dafa
bafioona wax ne soxnaam la, ngir ragal waa foofa
rey ko ndax taaru Rebeka.

8 Ba fiu fa toogee ba mu yagg, mu am bés Abime-
leg, buurub waa Filisti tollu ci palanteeram, gis
leen, fekk yoo Isaaxaa ngay raay soxnaam Rebeka.



Njalbéen ga 26:9 Ixvii Njalbéen ga 26:20

9 Abimeleg woolu Isaaxa ne ko: «Kii kay ndeke sa
soxna la! Noo mana waxe ne sa jigéen la?» Isaaxa
ne ko: «Damaa waxe noonu, ngir fiu bafi maa rey

ndax moom.» .
10 Abimeleg ne ko: «Linga nu defnag? Xaw tuuti

kenn ci nit fii tédde sa soxna, te kon nga yobbe nu

toon.» ) .
11 Abimeleg daldi fay doxe artu waa réewam

mépp neleen: «Kulaal waa jii walla soxnaam, dees
na ko rey.»

Isaaxa fas na kollére ak Abimeleg

12 Gannaaw loolu Isaaxa bey ca réew ma, gdob ca
at ma lu tollook téeméeri yoon la mu ji woon, ndax
Aji Sax jida koo barkeel.

13 Alalam di yokku, muy géna barele, ba mujj am
doole lool,

14am géttu jur gu gudd ak gu gatt, ak ay surga yu
bare, ba tax waa Filisti ifiaane ko,

15 bay sakk aka sékk mboolem teen, yi surgay
baayam Ibraayma gasoon ca jamonoom.

16 Abimeleg daldi ne Isaaxa: «Demal, ba sore nu,
ndax danga noo épp doole lool.»

171saaxa joge foofa, dali ca xuru Gerar, sanc fa.

18 Ba loolu weesoo Isaaxa sikkli teen yi fiu
gasoon ca jamonoy baayam Ibraayma, te waa Fil-
isti sakkoon leen gannaaw ba Ibraayma nelawee.

Ca la tudde teen yi tur, ya leen baayam tudde
woon. _

19 Surgay Isaaxa gasaat ca xur wa, jot ndox mu
neex.

20 Teewul sammi Gerar di soowook sammi Isaaxa
naan: «Nun noo moom ndox mi.» Mu tudde teen
ba Eseg (muy firi Coow), ndax li fiu soowoo ak
moom.

21 Nu gasaat ab teen, xuloo amati ca, mu tudde
ko Sitna (muy firi Xuloo).

22 Mu joge foofa, gasati teen, jamm ne fioyy, mu
tudde ko Rexobot (muy firi Fu yaatu), ndax da ne:
«Léegi Aji Sax ji yaatal na nu, te dinanu woomle ci

réew mi.» .
23Ba mu fa jogee, dafa dellu Beerseba.

24 Guddi googu Aji Sax ji feefiu ko ne ko: «Maay
Yallay Ibraayma sa baay; bul ragal dara, ndax maa
ngiand ak yaw. Dinaa la barkeel, ful sa askan ndax
sama jaam Ibraayma.»

25Jsaaxa nag sakk fa sarxalukaay, tudd fa Aji Sax
ji, wormaal ko, ba noppi samp fa xaymaam. Te
itam ay surgaam bénn nafiu fa ab teen.

26 Ci diggante boobu Abimeleg dafa joge Gerar,
dem fekki ko, and ak Axusat, ma doon wolléreem,
ak Pikol, njiital xarekatam.

27Tsaaxa ne leen: «Lu waral ngeen fekksi ma fii,
gannaaw dangeen maa bafi, ba dag ma?»

28 Nu ne ko: «Gis nanu bu baax ne Aji Sax ji and
na ak yaw; moo tax nu ne ayca nu waatoo ci sunu
digganteek yaw te fasanteek yaw kollére.

29 Su ko defee doo nu def dara lu bon, gannaaw
defunu la dara lu bon, xanaa lu baax rekk, ba
yebal la, nga dem ci jamm. Kon léegi yal na la Aji
Sax ji barkeel.»

30 [saaxa nag berndeel leen, fiu bokk lekk, ba
noppinaan.

31 Ca éllég sa, fiu xéy suba teel, daldi waatoo,
Isaaxa door leena yiwi, fiu dem ci jamm.

32Cabésbooba ay surgay Isaaxa fiéw nafiu, di ko
wax lujém citeen, ba fiudoon gas, ne ko: «Gis nanu
ndox.»

33 Isaaxa tudde teen ba Siba (muy firi Waatoo),
moo tax turu dékk ba, ba fii nu tollu, di Beerseba
(muy firi Teenu waat ga).

Esawu jél na ay soxna
34 Esawu am na fieent fukki at, jél na soxna ku
Auy wax Yudit, muy doomu Beeri, miy Etteen,
jélaat Basmat doomu Elon, miy Etteen.
35 Jigéen foofiu mu jél nag di nagar wu réy ci
Isaaxa ak Rebeka.

27

Yanqooba suufu na Esawu ci seen flaanu baay
1Ba Isaaxa maggatee, te bét yi naqari, ba gisatul,

am na bés mu woo taawam Esawu ne ko: «Doom.»
Mu ne ko: «Naam.» .
2]saaxa ne ko: «Déglul, ma wax la. Maggat naa te

Xawma sama bésu dee.
3 Kon léegi jélal say gannaay: say fitt ak sa xala,

nga dem ca all ba, rébbali ma.

4Toggal ma ko, ba mu neex, ni ma ko bégge, indil
ma, ma lekk, ndax ma fiaanal lalu ma tibbe ci sama
xol, bala may déddu.»

5 Fekk na Rebekaa ngi déglu, ba Isaaxay wax ak
doomam Esawu. Esawu daldi dem ca all ba, rébbi
lu mu toggsi.

6 Rebeka moom ne doomam Yangdoba: «Dégg
naa sa baay wax sa mag Esawu ne ko:

7“Demal rébbi, indil ma, toggal ma ko lu neex,
ma lekk, ba faanal la, Aji Sax ji seede, bala may

déddu.”
8 Kon nag doom, defal lii ma lay wax.

9Demal ca gétt ga, nga japp faari tef yu duuf, ma
defaral ko sa baay, ba mu neex, ni mu ko bégge,

10 nga ydbbul ko, ngir mu fiaanal la, bala moo
dee.»

11 Yanqboba ne yaayam: «Waaw, waaye sama
mag Esawu dafa jéxém, te man sama yaram rattax.

12 X€y-na sama baay lambatu ma de, te kon dina
ne njublag laa. Su ko defee ay moolu laay yobbe
sama bopp, waaye du barkeb fiaan.»

13Yaayam ne ko: «Bula mdoloo, Yallana ma topp,
doom. Defallimala wax rekk te dem indil ma gatt
yi»

14 Yanqdoba dem, jél gatt yi, indil yaayam, mu
defar ba mu neex, ni ko baayam bégge.

15 Rebeka daldi seet ca dencam la gén ca yérey
Esawu taaw ba, solal Yanqdoba doomam ju ndaw.

16 Ba mu noppee, daa sakk ca deri gatt ya, sange
loxo ya ak fi rattax ci doq gi,

17 doora boole mburu ma ak fiam wa mu togg,
jox doomam Yangooba.

18 Mu dikk ci baayam, ne ko: «Baay.» Mu ne ko:
«Naam doom, kooku?»

19 Yangdoba ne baayam: «Mana Esawu sa taaw.
Defnaali nga ma wax. Jogal toog te lekk cilima la
rébbal, ndax nga fiaanal ma ci sa xol.»

20 [saaxa ne doomam: «Moo doom! Noo def, ba
gaawa japp nii?» Yanqooba ne ko: «Aji Sax jiy sa
Yalla, moo ma ko jagleel.»

21Tsaaxa ne Yanqooba: «Jegesil, malamb la, ba mu

woor ma ne sama doom Esawo00.» .
22 Yanqooba nag jegesi, baayam Isaaxa lambatu

ko ne: «Baat bi de baatu Yanqoobaa, waaye loxo yi,
loxoy Esawo00.»

23 Xammeewu ko, ndax li 1oxo yi jéxém ni yuy
magam Esawu, ba tax mu fiaanal ko.

24Tsaaxa laaj ko ne ko: «<Mbaa wéor na ne yaw ay
Esawu?» Mu ne ko: «Waawaaw.»

25 Jsaaxa ne ko: «Jottali ma fii ma lekk ci sam
rébb, doom, ba fiaanal la ci sama xol.» Yanqodoba

jottali Isaaxa ndab li, mu lekk, daldi koy may biif,
mu naan. o
26 saaxa ne ko: «Kaay fii, féon ma, doom.»

27 YanqOoba jegesi, foon ko, xetu yére yi mu sol
xeefi Isaaxa, mu door koo fiaanal ne ko:
«Sama Xetu doom kay
xetug tool la,
bu Aji Sax ji barkeel.

28 Yal na la Yalla may layub asamaan
ak ngéneeli suuf,

pepp ne ganii, biifi walangaan.
29Yal na la ay giir nangul,

ay réew di la sujjdotal,

nga yilif say bokk,

te say doomi ndey di la sujjdotal.

Ku la moolooy alku,

te ku la fiaanal barkeel.»

30Nakala Isaaxa noppee fiaanal YangGoba, ba mu
won baayam [saaxa gannaaw rekk, Esawu, magji,
rébbi ba fiéw, ne jalaf.

31 Mu togg moom it, ba mu neex, indil baayam.
Mu ne ko: «Jogal baay, lekk ci sa rébbum doom,
ndax nga fiaanal ma ci sa xol.»

32 Baayam, Isaaxa ne ko: «Kooku?» Mu ne ko:

«Mana sa taaw Esawu.» _ .
33 [saaxaa ngay lox, bay rag-ragi, daldi ne ko:

«Kan? Ana ku rébbi woon nag, indil ma, ba ma lekk
ba noppi? Naanal naa ko bala ngaa fiéw. Te dina
barkeel moos.»

34 Esawu dégg li baayam wax rekk, yuuxu yuux
gu réy ndax nagar. Mu ne baayam: «Ngalla baay,
Naanal ma, man itam.»

35 J[saaxa ne ko: «Sa rakk fiéw na, nax ma, ba
yObbu sa fiaan.»

36 Esawu ne: «Moom kay moo yey tudd Yanqdoba,
ndax suufu na ma faari yoon. Sama céru taaw la
njékka nangu, tey mu nangooti sama fiaanu baay.»
Mu teg ca ne: «Ndax desalaloo ma ag fiaan?»

_ 37 Isaaxa ne Esawu: «Mbaa am naa lu ma la
Naanalati, doom? Ndax kat xas naa koo def, muy

sa kilifa, te bokkam yépp laa def fiuy surgaam, te
pepp ak biifi laa ko woomale it, ba mu ne gaf.»
38 Esawu ne baayam: «Baay, Xanaa genn flaan
rekk nga am? Ngalla baay, fiaanal ma, man itam!»
Cala Esawu ne yikkét jooy.
39Baayam Isaaxa ne ko:
«Déglul, ma wax la,
dinga dékk fu sore ngéneeli suuf,
mbaa fu la layub asamaan tiime.
40 Sa saamar ngay dunde,
sa rakk di la yilif.
Waaye bés a ngi fiéw yaay sigifiu,
ba yenniku nootaangeem.»

Yanqooba dem na ca nijaayam
41 Esawu nag ban Yanqdoba ndax barke ba ko
baayam fiaanal. Ma ngay wax ca xolam naan:
«Balaa yagg fiu déj sama baay, te bu boobaa dinaa
rey sama rakk Yangdoba.»

42 Naka lafiu nettali Rebeka la taawam Esawu
wax, mu woolu Yangooba, doomam jundaw ja, ne

ko: «Sa mag a ngi fexee feyu, di la wuta rey.

43 Kon doom, defal lii ma lay wax, demal laquji
fa sama cammin Laban ca Karan,

44ngatoog fa moom ay fan, ba kera sa merumag
giif.

45 Bu sa meru mag giifee, ba mu fatte li nga ko
def, dinaa yOnnee, fiu jélsi la. Duma seetaan mukKk,

ba boole leen fiakk, yeen fiaar fiépp, ci benn bés™!»

46 Gannaaw gi, Rebeka ne Isaaxa: «Addina soof
na ma ndax jigéeni Etteen fii. Yanqooba de, bu jélee
cijigéeni Etteen fii ci réew mii, sama dund gi, dee a
koy génl!»

1 Ci kaw loolu Isaaxa woo Yangdoba, fiaanal ko,
jox ko ndigal lii ne ko: «Bul jél ci jigéeni Kanaan,

2 waaye demal Padan Aram ca sa kér maam-
goor, ji jur sa yaay, nga jél fa jabar ca sa doomi
nijaay Laban.

3YalnalaYallaAji Manjibarkeel, ngajabootlool
te sa giir yokku, ba sos ay mboolooy askan.

4 Yal na la barkeb Ibraayma dal, yaak askan
wi soqikoo ci yaw, ba nga moom réew mii ngay
doxandéem tey, te Yalla mayoon ko Ibraayma.»

> Jsaaxa daldi yebal Yanqooba, mu dem Padan
Aram ca Laban doomu Betuwel. Betuwel,
Arameen la, te mooy cammifiu Rebeka, miy yaayu
Yanqooba ak Esawu.

Esawu jél na keneen soxna
6 Esawu nag yég ne Isaaxa fiaanal na Yanqdoba,
ba noppi yebal ko Padan Aram, ngir mu jél fa

* 27.45 Daiioo yaakaar ne bu Yanqooba dawuloon, Esawu dina ko
rey, te kon dees na ko feyul, daldi rey Esawu.

soxna. Te it ba mu koy faanal, digal na ko ne ko,
bumu jél ca jigéeni Kanaan.

7 Mu yég ne Yangodoba déggal na baayam ak
yaayam, ba dem Padan Aram.

8 Loolu won Esawu ne jigéeni Kanaan neexufiu
baayam.

9Ba mu ko defee Esawu dem ca xeetu Ismayla,
doomu Ibraayma, jél fa Maxalat, boole ko ciy
soxnaam. Maxalat doomu Ismayla la te di jigéenu
Nebayot.

Yanqooba sartoo na ak Yalla

10 Ba loolu wéyee Yanqdoba génn Beerseba, wuti
Karan.

11 Naka la dem, ba agg fu ko jant bi sowe, daldi
fay fanaan. Mu jél ca doj ya fa ne woon, gegenoo.

12 Guddi googu Yanqdoba dafa gént, gis raas bu
sampu ci suuf, te cat la sar asamaan, malaakay
Yalla yi di ci yéeg aka wacc.

13Ndeke Aji Sax jaa nga tollu ca wetam. Mu wax
ak moom ne ko: «Maay Aji Sax ji, di sa Yallay maam
Ibraayma te di Yallay Isaaxa. Suufsingatédd dinaa
la ko jox, yaak sa askan.

14 Saw askan dina ne gaifi ni feppi suuf. Dinga
law penku ak sowu, ndijoor ak cammoii. Ci yaw ak
saw askan la giir yi ci kaw suuf yépp di barkeele.

15Maa nginii and ak yaw, dila samm fépp foo jém,
teitam dinaa la delloosi ci réew mii. Duma la bayyi
mukk, waaye dinaa defli ma la wax 1épp.»

16 Ci kaw loolu Yanqdoba yewwu ne: «Ndekete Aji
Sax ji mu ngi ci béreb bii, te xawma ko woon.»

17 Ma nga tiit nag te naan: «Béreb beeka raglu!
Fii kay du fenn, fu dul kér Yalla; te mooy buntu
asamaan.»

18 Ca suba teel Yangdoba jog, jél doj, wi mu
gegenoo woon, samp fa, muy xammikaay, ba noppi
sotti ci ag diw, sellale ko.

19 Ca la tudde béreb ba Betel™, waaye ca njalbéen

Lus la dékk ba tuddoon.
20 Gannaaw loolu Yanqo6oba dogu ne: «Su Yalla

andee ak man, di ma samm ci yoon wi may aw, di
ma jox lu ma lekk ak lu ma sol,

21ba kera may dellu sama kér baay ci jamm, su
boobaa, Aji Sax ji dina doon sama Yalla.

22Doj wii ma samp, muy xammikaay, mooy doon
kér Yalla, te 1épp lu mu ma wérségal, dinaa ko
génneel fukkeel ba moos.»

29

Yanqooba daje na ak Rasel

1 Ba loolu xewee, Yangdoba awaat yoonam, ba
agsi réewum waa penku.

2 Mu yem foofa ca ab teen ca all ba, fietti gétti
gatt goor ca wet ga, ndax ca booba teen lafiu doon
weégge gétt ya, waaye doj wu réy moo uboon teen
ba.

3 Bu gétt yépp dajaloo foofa, samm yi doora
andandoo bérar doj wa, mu moy buntu teen ba, fiu
weégg, ba noppi delloo doj wa, mu ubaat teen ba.

4 YanqoOoba ne leen: «Bokki fan?» Nu ne Kko:

«Karan.»
5 Mu ne leen: «Ndax xam ngeen Laban doomu

Naxor?» Nune ko: «Xam nanu ko kay.»

* 28.19 Betel: mu ngi tekki «kér Yalla».

6 Mu dellu laaj leen ne leen: «Mbaa mu ngi
ci jamm?» Nu ne ko: «Jamm rekk kay. Xoolal
ndaw see di fNéw, jiital gatt yi, mooy Rasel, doomu
Laban.»

7YangOoba ne leen: «Jant bi demagul fenn, ba
ngeen di dajale jur gi. Wéggleen gatt yi, sammi leen
kay!»

8 Nu ne ko: «Dunu ko man mbete gétt yépp daje,
nu bérar) doj wi, ubbi teen bi, doora wégg gatt yi.»

9Na muy waxe ak fioom nag, Rasel agsi, indaale
gatti baayam, ndaxte samm la woon.

10 Ba Yangdoba gisee Rasel, doomu nijaayam
Laban, moom ak gatti nijaayam ya, mu daagu ba
ca teen ba, béran) doj wa ko ub, daldi wégg gatti
Laban.

11 Ba loolu amee Yanqdoba féon Rasel, ne yikkét
jooy.

12 Ca la Yanqdoba waxe Rasel ne ko: «Maak sa
baay a bokk, ndax maay sa doomu bajjan Rebeka.»
Rasel ne wéqgét daw, yégal ko baayam.

13 Ba Laban déggee ne jarbaatam Yanqodoba fiéw
na, mu daw gatandu ko, taf ko ci boppam, f6on ko,
yobbu ko kér ga. Ba Yangdoba nettalee Laban 1épp,

14 Laban da ne ko: «yaw kay sama jarbaat nga
lenge!» Yanqooba toog fa ak moom lu mat weer.

15 Gannaaw loolu Laban ne YanqGoba: «Li ngay
sama mbokk kat, taxul nga war maa liggéeyal ci
neen. Wax ma lan mooy sa peyoor.»

16 Laban nag amoon na fiaari doom yu jigéen,
taaw ba di Leya, rakk ja di Rasel.

17 Leya di ku bét ya yanjuloon, te Rasel nekkoon
ku jekk te neexa xool.

18 Yangooba bégg Rasel lool, ba ne Laban: «Dinaa
la liggéeyal jurdom fiaari at ngir Rasel sa doom ju
ndaw ji.»

19 Laban ne ko: «Ma may la ko de moo ma génal
may ko keneen. Kon toogal ci man.»

20 Ci kaw loolu Yanqdoba liggéeyal Laban diiru
jur6om faari at ngir Rasel, te mu mel ni ay fan rekk
ci moom ndax mbéggeel, gi mu am ci Rasel.

21Loolu wéy, Yanqooba ne Laban: «Jox ma sama
jabar, ma séetal ko, ndax app bijot na.»

221 aban nangu, daldi togglu ay reer, woo ca waa
gox ba bépp.

23 Timis jot Laban jél doomam Leya, jébbal ko
Yanqooba, mu tédd ak moom.

24Cibiirloolu Laban jéljaamam bujigéen bu fiuy
wax Silpa, may ko doomam Leya, mu dib jaamam.

25 Ba bét setee, YangGoba fekk muy Leya. Mu
ne Laban: «Waaw, li nga ma def nag? Du Rasel a
taxoon ma liggéeyal 1a? Lu tax nga wor ma?»

26 Laban ne ko: «Rakk njékka séy taaw daal, du

aada fii. . )
27 Séetul ak kii, ba ayu bésam mat, ma door laa

jox Ki ci des, soo ma dee liggéeyaatal diiru juréom

Naari at.» o ]
28 Yanqooba nangu, daldi séetu ak Leya ayu bés,

ba noppi Laban jébbal ko doomam Rasel.
29 Booba la Laban jél jaamam bu jigéen bu fiuy

wax Bilaa, may ko doomam Rasel, mu dib jaa-
mam.
30 Yanqooba nag tédd ak Rasel, mi mu génoona

bégg Leya. Ci kaw loolu mu liggéeyaatal Laban
jurdom faari at.

Lu jém cinjabootu Yanqooba

31 Ba Aji Sax ji gisee ne Leya fonkeesu ko, mu
may ko, mu taawlu, te Rasel moom manula am
doom.

32Ba Leya émbee, am doom ju gbor, da koo tudde
Ruben (muy firi Gisleen, doom ju géor a ngi),
ndaxte Leya da ne: «Aji Sax ji gis na sama toroxte.
Léegi sama jékkér dina ma bégg.»

33 Mu dellu émb, am doom ju géor. Mu ne:
«Aji Sax ji yég na ne fonkeesu ma, looloo tax mu
mayaat ma doom jii.» Mu tudde ko Simeyon (muy
firi Kiy dégg).

34 Mu delluwaat émb, am doom ju gdor, ba noppi
waxaat ne: «Bii yoon sama jékkér dina am cofeel ci
man, ndax jural naa ko fietti doom yu goor,» loolu
tax mu tudde ko Lewi (muy firi Boroom cofeel).

35 Mu dellooti émb, am doom ju géor daldi ne:
«Bii yoon dinaa sant Aji Sax ji,» loolu tax mu tudde

ko Yuda (muy firi Cant). Gannaaw loolu njuram
taxaw.

30

1Ba Rasel gisee ne amalul Yang6oba doom, dafa
Niee magam, ba tax mu wax Yanqooba ne ko: «Nanu
am ay doom, mbaa ma dee.»

2 YanqOoba mere ca Rasel ne ko: «Ndax maay
Yalla, mi la teree am doom?»

3 Mu ne ko: «Xoolal, sama jaam Bilaa ngii; téddal
ak moom, ndax mu amal ma doom, ba jabootal
ma.»

4 Ci kaw loolu mu may ko jaamam Bilaa, muy
soxnaam. Yangooba and ak Bilaa,

5>mu émb, amal Yanq6oba doom ju gdor.

6Biloolu amee Rasel ne: «Yalla atte na ma; dégg
nasama fiaan, ba may ma doom.» Mu tudde ko nag
Dan (muy firi Kiy atte).

7Gannaaw ga, Bilaa, jaamub Rasel, émbaat, dellu
amal Yang6oba doom ju gdor.

8Raselne: «Bére naa ak sama mag bére buréy, ba
daan,» daldi ko tudde Neftali (muy firi Kiy bére).

9Leyamoom itxam ne taxawaayam yaggna, mu
fab jaamam Silpa, may ko Yanqooba.

10 Bi loolu amee Silpa, jaamub Leya, amal
Yanqooba doom ju goor.

11 Leya ne: «Ndaw wérség wu réyl» daldi ko
tudde Gadd (muy firi Wérség).

12 Silpa jaamub Leya dellu, amal Yangdoba
doom ju goor.

13 Leya ne: «Eey waay, maaka bég! Jeeg ji dinafiu
ma woowe boroom mbégte mi.» Mu tudde ko nag
Aser (muy firi Boroom mbégte).

14 Mu am bés fiuy goob bele, Ruben dem tool,

sakke ca gancax gu fiu naan mandaragoor™, indil ko
yaayam Leya. Rasel ne Leya: «Ngalla may ma ci
mandaragoor jila sa doom indil.»

15 Teewul mu ne ko: «Ndax nangu sama jékkér
rekk doyu la, ba nga bégg cee boole mandaragoor ji
ma sama doom indil?» Rasel ne ko: «Kon jox ma ci
mandaragoor ji sa doom indi, ma wecci la ko sama
ayu tey boog.»

16 Yanqdobaa ngay joge tool ca ngoon, Leya génn,
gatandu ko, ne ko: «Fi man nga wara aye tey,

* 30.14 mandaragoor, gancax la gu fiu yaakaar ne day giiral jigéen.

ndaxte jénde naa ay gi mandaragoor ji sama doom
indi.» YangoOoba daldi féete ca moom guddi googu.

17 Yalla nangul Leya, mu émb, am ak Yanqooba
seen jurdomeelu doom ju goor.

18 Leya neeti: «Yalla da maa fey, ndax maa may
sama jékkér sama jaam.» Mu tudde ko Isaakar
(muy firi Boroom pey).

19 Gannaaw gi, Leya émbaat, am ak Yangdoba
seen jurdom benneelu doom ju gdor.

20 Booba la ne: «valla defal na ma teraanga ju
réy. Bii yoon sama jékkér dina ma teral, ndax amal
naa ko jur6om benni doom yu géor.» Moo tax mu
tudde ko Sabulon (muy firi Teraanga).

21 Gannaaw ga, mu am doom ju jigéen, tudde ko
Diina.

22 Ba loolu amee Yalla geestu Rasel, nangul ko,
may ko doom.

23 Mu émb, am doom ju goor, daldi ne: «valla
teggil na ma gacce.»

24 Moo tax mu tudde ko Yuusufa (muy firi Yal
na dolli), ndax dafa ne: «yal na ma Aji Sax ji dollil
doom ju goor.»

Yanqooba woomle na

25 Ba Rasel amee Yuusufa, Yanqdoba da ne La-
ban: «Yiwi ma boog, ma dellu sama réew ca sama
kér.

26 Su ko defee nga jox ma samay doom ak sama
jabar yi taxoon ma di la liggéeyal, te bayyi ma,
ma dem, ndax yaw ci sa bopp xam nga li ma la
liggéeyal.»

27 Laban ne ko: «Ngalla waay, déglu ma, ngir
sama ngisaane won na ma ne Aji Sax ji barkeel na
ma ndax yaw.

28 Wax ma loo may feyeeku rekk, dinaa la ko
fey.»

29 Yangdoba ne ko: «Yaw ci sa bopp xam nga ni
ma la liggéeyale ak ni sa gétt mujj mel ndax man;

30 ndaxte lu néew nga amoon laata may fiéw,
te yokku na, ba bare lool, ngir Aji Sax ji da laa
barkeel ndax man. Waaye léegi nag, liggéeyal
sama waa kér bopp jot na xanaa?»

31 Laban dellu ne ko: «Dama ne, fiaata laa lay
fey?» Yanqooba ne ko: «Doo ma jox dara. Boo
nangoo lii ma lay wax, dinaa sammaat say gatt,

wattu ko.
32Damay seet tey jii ci biir jur gu gatt gépp, génne

ci xar yu fiuul yépp*, ak béy, yi todde ak yi tippante
yépp, iu doon sama peyoor+.

33 Ellég ak sibir booy seetsi sama peyoor, sama
njubtee may layool: 1épp lu toddewul te tippan-
tewul ci biir béy yi ak lu fiuulul ci mburt yi, boo ko
gisee ci man, caccla.»

34Laban ne: «Waaw, kon baax na.»

35 Ca bés booba Laban ber sikket, yi seereer te
todde, ak béy, yi tippante te todde, maanaam yi
rax, ak xari menn melo yu fiuul yi, daldi leen dénk
ay doomam.

36 Gannaaw loolu mu doxale digganteem ak
Yanqooba doxu fetti fan. Yanqooba nag di samm li

T 30.32 Ca yooyu jamono xar yi dafiu daan faral di weex, béy yi
farala fiuul te dufiurax. ¥ 30.32 Fii dafioo topp téereb kaddug Yalla
gini fiu ko tekkee cilammifiu gereg, te ci booba téere, melow todde
ak tippante béy yi rekk a ko féetewoo.

des ci gatti Laban.

37 Ci kaw loolu Yanqoboba tann fietti garab yu
Nuy wax pépalyee, gerte-tubaab ak palataan, gor ci

bant yu tooy, Xxanc-xancee ko, ba mu defi rédd yu
weex.
38 Mu yeb bant ya mu xanc-xancee, ca naanukaay

ya, mu janook jur ga, ca mbalka ya jur gay naane,
ndax fa la jur ga daan téboo.

39 Loolu tax béy yay tébu ca wetu car ya, di jur
doom yu seereer, yu tippante ak yu todde.

40 Xar ya, Yangodoba da leena ber, tey fexe fiuy
janooklépp lu seereer ak lu fiuul ci biir juru Laban.
Noonu la sakke juru boppam, bafi koo boole ak
juru Laban.

41 Saa yu jur gi épp doole dee tébu, Yangdoba yeb
car yi cinaanukaay yi, tiimale ci jur gi, ngir bu fiuy
tébu, ne ci jakk.

42 Bu jur gu xiibon gi dee tébu, mu baf leena
tegal dara. Muy def noonu ba jur gi xiibon, di gu
Laban, gi am doole, di gu Yangdoba.

43Waa ji mujj na barele lool, am gatt yu ne gafifi
ak ay jaam yu goor ak yu jigéen ak ay giléem aki
mbaam-séf.

31

Yanqooba toxu na, jém Kanaan
1Baloolu amee mu am bés Yanqooba dégg doomi
Laban ya naan, Yangdoba nangu na li seen baay
amoon lépp, te ci seen alalu baay la sakkoo alalam
jooju jépp.
2 Naka la Yanqooba gis kanamu Laban, daldi
xam ne melatul, na mu meloon ci moom.

3 Aji Sax ji wax Yanqodoba ne ko: «Dellul ca sa
réewu maam ya, ca say bokk. Dinaa and ak yaw.»

4 Yanqo6oba woolu Rasel ak Leya ca tool ya, fa
gattam ya nekk.

> Mu ne leen: «Gis naa seen kanamu baay. Xam
naa ne melatul na mu meloon ci man. Waaye
sama Yallay baay ay and ak man.

6 Yeen ci seen bopp xam ngeen ne liggéeyal naa
seen baay sama kem kattan.

7Teewul seen baay wor ma, soppi sama peyoor
fukkiyoon ak jur6om, waaye Yalla seetaanu ko, mu
di ma lor.

8 Bu nee: “Yi tippanteey sa peyoor,” jur gépp
jur lu tippante; mbaa mu ne: “Yi seereer ay sa
peyoor,” jur gépp jur lu seereer.

9Nii la Yalla nangoo seen juru baay, jox ma.

10 «Ba fiu demee ba jur giy wara tébu, damaa
jeneer sikket yiy téb béy yi yépp di lu seereer ak lu
tippante mbaa fiu raxe.

11 Ca la ma malaakam Yalla ma wax ci biir gént
gine ma: “YangoOoba,” ma ne ko: “Naam.”

12 Mu ne ma: “Siggil, xool sikket yiy téb béy
yi yépp, yii dafioo seereer, yee todde, yi ci des
tippante, ndaxte gis naa li la Laban di def 1épp.

13Maay Yalla, jala feefiuwoon Betel, fanga samp
doj, sotti ci diw, sellale ko, te dogu woon fa ci man.
Léeginag jogal, génn réew mii, dellu caréew manga
juddoo.”»

14Rasel ak Leya ne ko: «Ndax amati nanu benn
cér walla ndono sunu kér baay?

15 Doonunu lu moy ay doxandéem ci moom de!
Nde da noo jaay, lekk sunu njég, ba mu jeex takk.

16 Te mboolem alal, ji Yalla nangoo ci sunu baay,
noo ko moom, nun ak sunuy doom. Kon nag léegi
lu la Yalla wax rekk, def ko.»

17Yanqdoba daldi dajale ay doomam ak ay sox-
naam, waral leen giléem,

18 fiu and tegu ca yoon wa, yObbaale géttam gépp
ak mboolem alal ju mu liggéey. Mooy gétt, ga mu
sakkoo Padan Aram. Na ngay fiibbi kér baayam
Isaaxa ca réewu Kanaan.

19 Fekk na Laban dem wati ay xaram®. Ci biir
loolu Rasel sacc gallaaji kér yu baayam.

20 Noonu la Yanqooba nébboo Laban, Arameen
ba, baf koo yégal ne day dem.

21Bamu demee, dafa ydbbaalelamu amoon 1épp,
jOge fa, jall dexu Efraat, wuti tundi Galadd.

Laban dabi na Yanqdoba

22YangoOoba daw na, ba mu am fietti fan, fiu soog
koo yégal Laban.

23 Mu and nag ak ay bokkam, topp ko juréom
Naari fan, door koo dab ca tundi Galadd.

24 Ci kaw loolu Yalla feefiu Laban, Arameen ba,
ci géntu guddi ne ko: «Moytula wax Yangooba lenn
lu koy gaar.»

25Ba Laban dabee Yanqooba, dafa fekk mu samp
Xaymaam ca tund wa. Laban it samp bosam ca
kaw tundi Galadd, moom aki bokkam.

26 Laban ne Yangdoba: «Looy def nii, yaw, danga
maa njublar, yobbaale sama doom yu jigéen, fiu
mel ni fiu fiu jappe ci xare?

* . - ~ i .
31.19 Xari waa penku dafiuy bare kawar gu fiuy wat aka écc, di
ci defar ag wéfi.

27 Lu waral nga di ma nébbuy daw, di ma
njublarg, te bafi maa taggu? Nde kon jombul ma
yiwi la ci xol bu sedd, bu and aki woy, boole ci

xalam aki sabar. ) )
28 Mayoo ma sax, ma féon samay sét ak samay

doom yu jigéen, taggatook oom; yéfi dof de nga def
nii!

29 Manoon naa laa def lu bon, waaye sa Yallay
baay da maa feefiu biig ne ma: “Moytula wax
Yanqooba lenn lu koy gaar.”

30 Bu la neexee, nga namm sa kér baay, ba dogu
caa dem, waaye lu tax nga sacc sama gallaaji kér,
teg ci?»

31Yanqooba tontu Laban ne ko: «Xanaa ragaloon
rekk ne jombul dinga téye say doom yu jigéen.

32 Waaye képp koo gis mu yor sa gallaaji kér, boo
yeboo reyal. Seetal fii ci sunu kanami bokk 1épp
lu ma fi yor, loo ci moom fabal, ydbbu.» Booba
Yanqooba xamul woon ne Rasel a ko jél.

33 Laban dugg ci xaymab Yanqodoba, teg ca
xaymab Leya ak yosi fiaari jaamam yu jigéen ya,
te gisul dara. Mu génne xaymab Leya, dugg ci bu
Rasel.

34Fekk na Rasel fab gallaaji kér ya,laq caron tegu
giléem ga, toog ca. Laban técc, técc ca biir xayma
ba, gisul dara.

35 Rasel wax baayam ne ko: «Baay, baal ma de,
damaa manula jog ci sa kanam, ndaxte damaa
and ak mbaax.» Laban seet na fu ne, waaye gisul
gallaaji kéram ya.

36 Yangdoba mer lool, daldi gédd Laban ne ko:
«Ndax damaa toofl walla damaa moy, ba nga sam-
bal ma, di ma topp nii?

37Binga jéexee sama yéf yépp ba noppi, ana loo
gis lu bokk ci sa yéfi kér? Teg ko fii ci sama kanami
bokk ak say bokk, fiu atte nu.

38 Xanaa du fiaar fukki at a ngii ma nekk ak
yaw? Say xar ak say béy émbufiu sax, mu yaqu, te
masumaa lekk sa kuuyi gétt.

39 Jur gu rab fadd sax ma féetewoo, waaye ma-
suma la koo indil. Mboolem lu fiu sacc guddi ak
lu fiu sacc béccég, danga ma ko daa feyu.

40 Naaj wi laa daan yendoo yenu béccég, di
fanaanoo sedd guddi, mu xaw maa rey, ba duma
gémm bét.

41 Naar fukki at a ngii, ma di la jaamu ci kér gi,
liggéeyal naa la fukki at ak fieent ngir sa fiaari doom
yu jigéen fiii, teg cijur6om benni at yu ma la sammal
say gatt, nga soppi sama peyoor fukki yoon ak
juréom.

42 Su dul woon ak sama Yallay baay, ji and ak
man, di Yallay Ibraayma ji Isaaxa wormaaloon,
doon nga ma daq tey, ma deme loxoy neen. Waaye
sama toskare ak sama aqu fiaq la Yalla gis, ba tax
mu atte ma ak yaw biig.»

43 Ba mu ko waxee loolu, Laban ne ko: «Jigéen
fii samay doom lafiu, xale yii di samay sét, te gétt
gii sama gétt a; lu fi nekk maa ko moom. Nii di
sama doom yu jigéen, nu ma leen di def tey, fioom
ak seeni doom?

441 éegi fiéwal rekk, fiu fasante kollére maak yaw,
te seede dox sunu diggante maak yaw.»

45 Ba loolu amee Yanqdoba jél aw doj, samp ko,
muy doju Xammikaay.

46 YanqGoba ne ay bokkam: «Forleen ay doj.» Nu

for ay doj, def ko ab jal, daldi bokk lekk foofa ca
wetu jal ba.

47Laban tudde béreb ba Yegar Saaduta (muy firi
Jalub seede); Yangooba tudde ko Galet.

48 Booba la Laban ne: «jal bii tey, mooy sunu
seede sama diggante ak yaw.» Moo tax fiu tudde
ko Galet (muy firi Jalub seede).

49 Nu di ko tudde itam Mispa (muy firi Tatay
wattukaay), ndax Laban da ne: «Yal na Aji Sax ji
wattu sunu diggante, keroog bu fiu soree.

50So0 soxoree samay doom yu jigéen, mbaa nga
takk yeneen jabar, bu fa kenn nekkul sax, moytul,
ndax Yallaa nuy seede.»

S1Laban neeti Yangdoba: «Xoolal cijal bii ak doju
xammikaay, wi ci sama digganteek yaw.

>2Jal biseedela, doj widiseede ne duma jéggijal
bi, jublu ci yaw, te yaw itam doo jéggi jal bi mbaa
doj wi, jublu ci man, te naraluloo ma jamm.

53Yallay Ibraayma ak Yallay Naxor, fioom fioofiee
di seen Yallay baay, yal nafiu atte sunu diggante.»
Yanqooba daldi gifi ci Yalla ji baayam Isaaxa wor-

maaloon. ) .
54 Gannaaw loolu Yanqooba sakk sarax ca kaw

tund wa, woo ay bokkam, fiu bokk lekk. Ba fiu
lekkee ba noppi, fanaan ca tund wa.

1 Ca éllég sa, Laban xéy suba teel, taggoo aki
sétam ak doomam yu jigéen ya, fiaanal leen, ba
noppi waiifiiku fiibbi.

T 31.47 Galet cilakku ebré ak Yegar Saaduta ci lakku arameen fioo
bokk lu fiuy tekki.

2Yanqo6oba moom topp yoonam. Ci kaw loolu ay
malaakay Yalla feefiu ko.

3Baleen Yanqooba gisee, da ne dalub Yallaa ngii,
ba tax mu tudde béreb ba Maxanayim (muy firi
Naari dal).

Yanqooba ragal naa daje ak Esawu

4 Ba loolu amee Yangdoba dafa yonni ay ndaw,
fiu jiitu ko ca magam Esawu, ca réewu Seyir, di
diiwaanu Edom.

5 Mu sant leen ne leen: «Bu ngeen demee ca
sama sang Esawu, neleen ko: Sa surga Yangodoba
?ee na: “Maa nga woon ca kér Laban bu yagg ba

ey,

®ma doora fiéw, and ak ay nag ak ay mbaam ak
ay gatt ak ay jaam yu goor ak yu jigéen; may yOnnee
ciyaw, dila siyaare tey sakku nga dalal ma jamm.”»

7Ndaw ya daldi dem ba délsi ca Yangdoba, ne
ko: «Dem nanu ca sa mag Esawu, waaye moom ci
boppam mu ngi ci yoon wi di fiéw, fekksi la fii, te
ma nga and ak fieenti téeméeri goor.»

8 Yanqooba dégg loolu, tiit lool te and ak njaqgare,
ba tax mu séddale mbooloo, ma mu andal, gatt ya
ak jur gu gudd ga ak giléem ya itam, mu xaaj leen
Naar.

9Booba mu nginaan, bu Esawu songee benn dal
bi, dal bi ci des mana raw.

10 Ci kaw loolu Yangdoba fiaan Yalla, ne ko: «Yaw
Aji Sax ji, sama Yallay maam Ibraayma, di sama
Yallay baay Isaaxa itam, yaa ma ne woon: “Dellul
réew ma nga cosaanoo, ca say bokk; dinaa la

baaxe.” . o
11 Yelloowuma lu géna tuuti ci sa ngor ak sa

worma, gi nga ma won, man sa jaam. Aw yet doyr

laayoroon, bamajallee dexu Yurdan, te yokkunaa
tey, ba doon fiaari dal.

12Maa ngi lay fiaan, nga musal ma ci sama loxol
mag Esawu, ndaxte ragal naa, mu fiéw boom ma,
bdomaale jigéen fii ak seeni doom.

13 Te yaw yaa ma ne: “Dinaa la baaxe moos,
yokk saw askan, ba mu tollu ni suufas géej si kenn
manula lim ndax bare.”»

14Yanqodoba fanaan na fa guddig keroog, doora
sakk ca alalam, sédd magam Esawu,

151épp di fiaari téeméeri béy ak faar fukki sikket
ak faari téeméeri xar ak faar fukki kuuy

16 gk fanweeri giléem yu seeni doom di namp, ak
heent fukkinag ak fukki yékk ak fiaar fukki mbaam
yu jigéen ak fukki mbaam yu gdor.

17Mu ber gétt yi, gu ci nekk mu jox ay surgaam,
ne leen: «Jiituleen ma, te na gétt yi dandante.»

18 Cibiirloolu mu sant ki jiitu, ne ko: «Boo dajeek
sama mag, mu laaj la ne la: “Kuy sa njaatige?” ak
“Ku moom li nga jiital?” ak “Foo jém?”

nee ko: “Lii de sang bi, lu la Yanqéoba may la,
dila ko siyaaree, yaw Esawu, te moom ci boppam
mu ngi topp ci sunu gannaaw.”»

20 Ndigal loolu la joxaat fiaareelu surga ba ak
Netteel ba ak mboolem fia topp ca gétt ya, ku ci
nekk mu wax ko ne ko loolu lay wax Esawu, bu ko
gisee,

21 tegati ca ne ko: «Te nee ko itam: “Sa surga
Yanqoobaa ngi topp ci sunu gannaaw.”» Booba
YanqoOobaa ngi naa ci xelam: «Bu ma jiitalee li ma
ko may, neexale ko ko, bala maa janook moom,
jombul mu dalal ma jamm.»

22 Neexal ba da koo jiitu, moom mu fanaan
guddig keroog ca dal ba.

Lu jém ci béreb Yanqooba ba
23 Gannaaw loolu Yanqooba jog ca guddi ga, and
ak Maari soxnaam, fiaari jaamam yu jigéen ak fukki
doomam yu goor ak benn, daldi jall dexu Yabog.
24YangoOobadaleenajallale, jallewaale alalam jépp

itam.
25 Mu des fa nag moom dony).

Kera la genn goor fanaane bére ak moom, ba bét
set.
26 Ba nit ka xamee ne manalu ko dara, dafa ddor

Yanqooba ci yaxu mooco bi, mu summikoo ca bére

a.

27 Nit ka ne ko: «Bayyi ma, ma dem, ndax bét a
ngi bégga set.» Teewul Yangdoba ne ko: «Duma la
bayyi, nga dem, li feek fiaanaloo ma.»

28 Nit ka ne ko: «Na nga tudd?» Mu ne ko:
«YanqOoba.»

29 Nit ka ne ko: «Tuddatuloo YanqOoba, 1éegi Is-
raayil nga tudd, ndaxte bére nga ak nit, bére ak
Yalla, ba génn ci ak jamm™.»

30 YanqOoba ne ko: «Waaw, yaw nag noo tudd?»
Mu wax ko ne ko: «Loo may laaje sama tur?» ba
noppi barkeel ko foofa.

31Ci kaw loolu Yanqdoba tudde béreb ba Peniyel
(muy firi Xar-kanamu Yalla), ndaxte da ne: «Ne naa
Yalla jakk, te maa ngi dund ba tey.»

32 Ba jant bay fenk, Yangdobaa ngi soox tank bi,
di bayyikoo Penuwelt.

* 32.29 Naari kadduy ebré yu taqoo fioo sos baatu Israayil. Li jiitu
ci baat bi mu ngi tekki «bére». Li ci topp di tekki «yalla». 1 32.32
Penuwel mooy Peniyel ba tey.

33 Looloo tax ba tey jii banni Israayil dufiu lekk
yapp Wi japp ci tenqob mooco, ndax li moocob
Yanqooba summikoo woon ca suuxu tengo ba.

33

Yanqooba ak Esawu jammoo nanu

1 Gannaaw loolu Yangdoba séen Esawu di fiéw,
and ak feenti téeméeri goor, mu séddale xale yi,
diggante Leya, Rasel ak fiaari jaam ya.

2Dafajiital jaam ya ak seeni doom, tofal ca Leya
ak ay doomam, Rasel ak Yuusufa féete gannaaw.

3 Moom ci boppam nag, mu jiitu leen, wutali
magam, di dox tey sujjoot, ba muy jurdom faari
yoon.

4 Teewul Esawu daw gatandu ko, taf ko ci bop-
pam, langaamu ko, di ko féon. Nu daldi jooy!

> Naka la Esawu siggi, gis jigéen fii ak xale yi, mu
ne: «Nii and ak yaw fiooy fian?» Yangdoba ne ko:
«Xanaa njaboot, gi ma Yalla baaxe, sang bi.»

6Jaam ya ak seeni doom daldijegesi, sujjootal ko.

7 Leya it topp ca, moom aki doomam, jegesi
fNoom itam, sujjoot. Yuusufa ak Rasel doora jegesi
sujjoot.

8 Esawu ne ko: «Waaw, dal bu réy bii ma dajeel,
loo cinamm?» Yanqdobane ko: «Xanaa di sakkunga
dalal ma jamm rekk, sang bi.»

9Esawu ne ko: «Am naa lu ne ganfi, sama rakk,

fabal sa alal.» . .
10YangGobane ko: «Ngallawaay déet, dimbali ma

rekk te jélli mala may. Ndaxte bi ma nee jakk cisa
kanam, gis naa ni nga ma laaye biir, ba mu mel ni
Yallaa ma geestoo yérmandeem.

11Kon jélalliimala may, ndax Yallabaaxe nama,
ba ma barele.» Mu tinu ko, ba Esawu mujj nangu.

12 Gannaaw loolu Esawu ne: «Tee noo and dem
boog, ma jiitu la?»

13 Yangdoba ne ko: «Sang bi, xam nga, xale yi
dafioo néew doole, te it gatt yi ak nag yiy nampal
laay xalaat. Su nu leen séqatalee benn bés rekk,
gatt yépp dee.

14Tiitu ma rekk, sang bi, man ma topp ndank ci
wewu jur gi, jiital leen, te bafiaraw xale yi, ba kera
ma lay fekksi Seyir.»

15Esawu ne ko: «Xaaral ma bayyee la fienn ci géor
Ni ma andal.» Yangodoba ne ko: «Matu ko. Boobu
teraanga éppna, sang bi. Jamm jinga ma dalal rekk
doy na.»

16 Booba la Esawu dellu, jubal yoonu Seyir.

17Yangdoba moom jubal gox bu fiu naan Sukkot,
tabax fa kér, mbaaral géttam, moo tax fiu tudde
béreb boobu Sukkot (muy firi ay Mbaar).

18 Gannaaw ga, Yanqooba agsi Sikem, ga ca réewu
Kanaan, ci jamm. Fekk na mu bayyikoo Padan
Aram, ba dal fa jakkaarlook dékk ba.

19 Booba la jénde ca séti Amor, baayu Sikem,
pakk, ba mu sampoon xaymaam, ci téeméeri ke-

sita”.
20 Mu daldi fay sakk sarxalukaay, tudde ko El
Elowe Israayil (muy firi Yallay Israayil mooy Yalla).

34

Toofi nafiu Diina doomu Yanqooba

33.19 kesita, xaalisu réew ma la woon.

1 Am na bés Diina, ku jigéen ki Leya am ak
Yanqooba, génn di seeti moroom ya ca dékk ba.

2Cikawloolu Sikem doomu Amor, miy Eween te
di kilifa ca dékk ba, daldi koy gis, japp ko, tédde ko,
toroxal ko.

3 Gannaaw bi, Sikem xemmem na Diina doomu
Yanqooba lool te bégg ko, ba tax mu di ko naxtaan.

4Loolu waral mu ne baayam Amor: «Naanal ma
jang bi jabar.»

5 Yanqooba nag dégg ne Sikem toroxal na Diina,
doomam ju jigéen, fekk booba doomam yu goéor
yaa nga woon ca all ba, fa jur ga nekk. Yanqooba
ne cell, ba fiu fibbisi.

6 Ci diggante boobu Amor, baayu Sikem, fiéw ci
Yanqooba, ngir gise ak moom.

7 Ca la doomi Yanqooba agsee, joge ca tool ya.
Ba fiu déggee la xew, dafioo am nagar wu réy, mer
lool ndax gacce, ga Sikem teg waa Israayil, ba mu
téddee doomu Yanqgooba ja, te loolu di lu defuwul.

8 Amor wax ak floom ne leen: «Sama doom Sikem
dafa bégg seen jigéen ci xolam. Dama leen di fiaan,
ngeen may ko ko jabar.

9Tee noo séyante, ngeen may nu seenijang, te jél
ci sunuy janq?

10 Su ko defee ngeen dékk ak nun te réew mi di
seen réew. Man ngeen fee sanc, dem fu leen neex,

sakku fi alal.» . .
11 Sikem it wax ak baayu Diina ak cammifi ya ne

leen: «Su ngeen ma nangulee, 1épp lu ngeen ma
wax dinaa ko joxe.

12 Limalleen ma warugar yi ak nu mu mana
tollu, boole ci may gi; dinaa joxe lu ngeen ma sas;
mayleen ma janq bi rekk.»

13Waaye doomi Yanqooba ya, ay nax lafiu tontoo
Sikem ak baayam Amor, ndax li Sikem toroxal
seen jigéen Diina.

14Dafiu ne leen: «Manunu loolu, ndax may sunu
jigéen goor gu xaraful, loolu gacce la ci nun.

15 Dunu leen mana nangul mbete ngeen melee
ni nun ci kaw seeni géor Népp xaraf.

16 Su ko defee dinanu leen may sunuy jang, te
dinanujél ciseenijang, dékk ak yeen, nuy ay bokk.

17 Waaye su ngeen nu déggalul, ba xarafuleen,
danuy jél sunu jigéen, dem.»

18 Seen wax jooju neex Amor ak Sikem doomu

Amor.
19 Xale bu goor bi daldi gaawtu def li fiu ko

sant ndax mbéggeelam ca doomu Yanqooba. Booba
Sikem lafiu génoona weg ca waa kér baayam yépp.

20 Amor nag and ak doomam Sikem, dem ba ca
pénc ma, wax ak waa dékk ba ne leen:

21 «Nii sunuy am-di-jamm lafiu, te gannaaw réew
maa ngine yamblar, bayyileen leen, fiu sanc te dem
fuleen neex. Man nanoo jél seen doomi janq te di
leen may sunuy doom.

22 Waaye li ci nekk mooy, seeni géor dufiu nan-
goo dékk ak nun, nuy ay bokk, ndare sunu gdor
Népp xaraf ni fioom.

23 Bu nu leen nangulee, ba fiu dékk ci sunu biir,
kon seeni jur ak seen alal ak seen mala yépp, ndax
du nooy doon boroom?»

24Ba mu ko defee mboolem gdéori dékk ba déggal
Amor ak doomam Sikem, ba fioom fiépp xaraf.

25 Ca gannaaw éllég sa, fekk waa dékk ba nekk
cli mititu xarafal ba, flaari doomi Yanqooba ya,

Simeyon ak Lewi, cammifii Diina, jél seeni saamar,
dugg ca dékk ba, bett leen, rey gdor fiépp.

26 Ca lafiu leel iawkay saamar Amor ak doomam
Sikem, fiu dee, fiu jéle Diina kér Sikem, and ak
moom, dem.

27La categudoomiYangdobaya ca des futtinéew
ya, jélaale alalu waa dékk ba, ndax li fiu toroxal
seen jigéen.

28 Nu daldi jél seen jur gu gatt ak gu gudd, seeni
mbaam ak mboolem la ca biir dékk ba ak la ko wér.

29 Noonu lafiu jéle seen alal jépp ak seeni doom
ak seeni jabar, boole ca jél mboolem lu nekkoon
ca biir kér ya.

30 Yangdoba nag wax ak Simeyon ak Lewi ne
leen: «Indil ngeen ma musiba, ndax dingeen tax
waa réew mépp jéppi ma, muy Kanaaneen i, di
Periseen fii. Te itam awma lu dul gdor fiu néew, te
bu fiu booloo dal ci sama kaw, dafiu may booleek
sama waa kér faagaagal.»

31 Nu ne ko: «Danuy seetaan sunu jigéen daal, fiu
di ko def ab ganc?»

35

Yanqooba sanc na Betel

1 Ba loolu wéyee Yalla ne Yanqdoba: «jégal dem
Betel, toog fa te nga sakkal fa sarxalukaay Yalla, ji
la feefiu, ba ngay daw sa mag Esawu.»

2 Yanq6oba wax ak waa kéram ak fii and ak
moom fiépp ne leen: «jéleleen ci seen biir tuuri
doxandéem yi, te ngeen sangu-set te solu.

3 Danuy dem Betel, ma sakkal fa sarxalukaay
Yalla ji ma wallu, ba ma nekkee ci njaqare, te and
ak man fépp fu ma jaar.»

4 Nu daldi jox Yangéoba mboolem tuuri
doxandéem, yi fiu yor, ak seen jaaroy nopp,
Yangdoba boole suul ca taatu garab™ gu mag
ga nekkoon ca wetu dékk, ba fiu naan Sikem.

> Gannaaw loolu fiu saqi, Yalla nag wacce ti-
itaange ju réy ca kaw dékk ya leen wér, ba talufioo
dabi doomi Yanqodoba ya.

6 Ba mu ko defee Yanqdoba ak fii mu andal fiépp
agsi Lus, di Betel ba tey, foofa ca réewu Kanaan.

7Mu sakk fa nag sarxalukaay, tudde béreb ba El

Betel, ndax foofa la ko Yalla feefioo, bi muy daw
magam.

8 Foofa itam la Debora, ma daa nampal Rebeka,
faatoo, fiu suul ko ca taatu garab gu mag ga ca
wetu Betel. Nu tudde garab ga Alon Bakut (muy
firi Garabu jooyoo0).

9Ba Yangdoba jogee Padan Aram, Yalla feefiuwaat
na ko, barkeel ko

10 ne ko: «Yaa di Yangdoba, waaye deesatu la
woowe YangOoba; 1éegi yaa di Israayil.»

Mu tudde ko nag Israayil.

11 Yalla neeti ko: «Man maay Yalla Aji Man ji.
Giiral te yokku, ba aw xeet ak mboolooy xeet sosoo
ci yaw, te ay buur askanoo ci sa gerfio.

12Réew mi ma sédd Ibraayma ak Isaaxa, yaw laa
koy sédd, yaak askan wi soqikoo ci yaw.»

13 Naka la Yalla wax ak YangOoba loolu, daldi
teqalikoo ak moom.

* 35.4Xeetu garab la gu fiuy wax terebent.

14 Yanqo6oba samp doju xammikaay ca béreb, ba
Yélllla 1Waxe ak moom, tuural ko fa biifi, sotti fa diw,
sellale.

15Yangdoba ma nga tudde béreb ba Yalla waxeek

moom, Betel.

Befiamin juddu na, Rasel faatu

16 Ba loolu wéyee fiu joge Betel, dem bay bégga
jub Efrata. Rasel tollu ciw mat, te mat wi metti.

17Ba mu demee ba mat wa géna metti, rewlikat
ba ne ko: «Mufial nag, ndax gdor laati de!»

18 Booba Rasel a ngi waaja faatu. Terewul bala
bakkanam a rot tudde na xale bi Benoni (muy firi
Sama doomu coono). Teewul baay bi tudde ko
Befiamin# (muy firi Sama doomu njiglaay).

19 Ci kaw loolu Rasel faatu, fiu denc ko ca yoonu
Efrata, ga fiuy wax Betleyem ba tey.

20 YangGoba nag samp aw doj ca bammeel ba, te
mooy Xammikaayu bammeelu Rasel ba tey jii.

21 Ba mu ko defee Israayil joge fa, samp xay-
maam ca gannaaw Migdal Eder.

Doomi Yanqooba ya

22 Ba Israayil dékkee ca réew ma, am na bés
Ruben dem tédd ak Bilaa, nekkaaleb baayam; Is-
raayil yég ko.

Doomi Yanqo6oba$ yu géor fukk lafiu ak fiaar.

23 Doomi Leya fiooy: Ruben, taawub Yanqdoba,
ak Simeyon ak Lewi ak Yuda ak Isaakar ak Sabu-
lon.

T 35.15 Betel: mu ngi tekki «kér Yalla». ¥ 35.18 Befiamin: mu ngi
j6ge ci ben yamin, di tekki «doomu ndijoor», waaye li tur wiy wund

mooy «doomu njiglaay». § 35.22 Yanqooba mooy Israayil.

24 Doomi Rasel di Yuusufa ak Befiamin. _
25Doomi Bilaa, jaamub Rasel, di Dan ak Neftali.

26 Doomi Silpa, jaamub Leya, di Gadd ak Aser.

Noofiooy doomi YangoGoba, te mu ame leen ca
Padan Aram.

Isaaxa faatu na

27 Yanqoboba dellu na kér baayam Isaaxa fa
Mamre, ca Kiryaat Arba, gay Ebron ba tey, fa
Ibraayma ak Isaaxa daloon.

28]saaxa dund na téeméeri at ak juréom fiett fukk
(180).

29 Foofa la bakkanam rote, mu faatu, fekki
ay maamam, gannaaw ba mu maggatee, ba fior
xomm. Ba loolu amee ay doomam Esawu ak
Yanqooba rob ko.

Askanu Esawu

36
(Saar 36.1-43)
1 Askanu Esawu, mi fiuy wax Edom, mooy lii.

2 Esawu jél na janqi Kanaaneen jabar. Noofioo
di Ada doomu Elon, Etteen ba, ak Olibama doomu
Ana, miy doomu Cibeyon, Eween ba,

3 ak Basmat doomu Ismayla, di jigéenub
Nebayot.

4 Ada am ak Esawu Elifas; Basmat am ca Rewel.

5 Olibama am ca Yewus, Yalam ak Kore. Noofu
fiooy doomi Esawu yu gdor, te mu am leen ca réewu
Kanaan.

6 Ba loolu amee Esawu and aki soxnaam, aki
doomam yu goor ak yu jigéen, ak waa kéram fiépp,
jiital géttam ak juram gépp, ydbbaale mboolem alal

ju mu amoon ca réewu Kanaan, daldi sanci me-
neen réew ngir sore rakkam Yanqooba.

7 Li ko waral mooy, seen alal dafa bare woon
lool, ba manufnoo dékk Noom faar, te réew mi fiu
daloon, attanu leen ndax seen gétt yu bare.

8 Esawu nag dékk ca tundu Seyir: Esawumoomu
mooy Edom.

9 Askanu Esawu, di maami Edomeen fa ca tundi
Seyir, mooy lii.

10Doomi Esawu yu goor fiooy: Elifas, mi mu am
ak soxnaam Ada; ak Rewel, mi mu am ak soxnaam

Basmat. = o
11 Doomi Elifas yu géor yi di Teman ak Omar ak

Cefo ak Gatam ak Kenas.

12 Elifas amoon na it nekkaale bu fiuy wax
Timna. Mu am caak moom Amaleg. Noofioo
xeetoo ci Ada, soxnas Esawu.

13Doomi Rewel yu gdor fioo di Naxat ak Sera ak
Saama ak Misa. Noofioo xeetoo ca Basmat, soxnas

Esawu. . _
14 Soxnas Esawu, si fiu naa Olibama, tey doomu

Ana miy doomu Cibeyon, moo am ak Esawu doom
yu goor yii: Yewus ak Yalam ak Kore.

15 Langi doomi Esawu yu gdor nag, fiooy fiii. Ni
askanoo ci Elifas taawub Esawu, fiuy Teman ak

Omar ak Cefo ak Kenas
16 gk Kore ak Gatam ak Amaleg, ku ci nekk ak

langam. Langi Elifas, ya ca réewum Edom a ngi
noonu; fiooy séti Ada.

17 Ni askanoo ci Rewel doomu Esawu, fiooy
Naxat ak Sera ak Saama ak Misa, ku ci nekk ak
langam. Langi Rewel, ya ca réewum Edom a ngi
noonu, fiooy séti Basmat, soxnas Esawu.

18 Ni xeetoo ci Olibama soxnas Esawu, fiooy
Yewus, Yalam ak Kore, ku ci nekk ak langam.
Nooﬁooy langi Olibama, soxnas Esawu siy doomu
Ana. _

19 Noofiooy doomi Esawu, mi fiuy wax Edom,
Nooflooy doomam yu goor, fiook seeni lang.

Lu jém ci fia sancoon réewum Edom

20Doomi Seyir yu goor, ya bokk ca waa Or te san-
coon ca réew ma, fiooy Lotan ak Sobal ak Cibeyon
ak Ana .

213k Dison ak Eccer ak Disan. Noofiooy langi waa
Or, di séti Seyir ya ca réewum Edom.

22 Doomi Lotan yu gdéor fioo di Ori ak Emam.
Jigéenub Lotan di Timna.

23Doomi Sobal yu gbor fioo di Alwan ak Manaxat

ak Ebal ak Sefo ak Onam,
24Doomi Cibeyon yu géor di Aya ak Ana. Te Ana

moomu moo feefial béti ndox yu tang ya ca mandir
ma, ba muy samm mbaami baayam Cibeyon.

25 Doomu Ana ju géor mooy Dison, ak Olibama,
doomam ju jigéen.

26 Doomi Dison yu géor di Emdan ak Esban ak

Yittran ak Keran. o o
27 Doomi Eccer yu gdor fioo di Bilan ak Saawan

ak Akan. o
28 Doomi Disan yu gdor di Ucc ak Aran.

Lu jém ci buur ya njékka falu ca Edom
29 Langi waa Or fiooy fii askanoo ci Lotan ak
Sobal ak Cibeyon ak Ana
30 ak Dison ak Eccer ak Disan, ku ci nekk ak
langam. Noofiooy langi waa Or, na fiu xajjalikoo
kenn-kenn ca réewu Seyir.



Njalbéen ga 36:31 ci Njalbéen ga 36:43

31 Buur ya falu woon ca réewum Edom, lu jiitu
benn buuru banni Israayil di falu fii la:

32 Bela doomu Bewor ju goor falu na ca Edom.
Dinaba moo doon péeyam.

33 Ba Bela faatoo, Yobab doomu Sera, ma dékk
Boccara, moo falu buur, wuutu ko.

34 Ba Yobab faatoo, Usam ma bokk ci diiwaanu
waa Teman falu buur, wuutu ko.

35Ba Usam faatoo, Adadd, doomu Bedadd ju goor,
ja duma woon waa Majan ca réewu Mowab, daldi
falu buur, wuutu ko. Péeyam moo doon Awit.

36 Ba Adadd faatoo, Samla ma dékk Masreka moo
falu buur, wuutu ko.

37 Ba Samla faatoo, Sawul mu Rexobot Efraat
moo falu buur, wuutu ko.

38 Ba Sawul faatoo, Baal Anan doomu Agbor ju
go6or moo falu buur, wuutu ko.

39Ba Baal Anan doomu Agbor faatoo, Adar falu
buur, wuutu ko. Pawu moo doon péeyam, SOX-

naam di Metabeel ma Mataredd doomu Mesaab di
yaayam.

40 Lang yi sosoo ci Esawu nag, lang gu ci nekk ak
turam ak njaboot, ya mu émb, ak gox, ba mu dékke,
Noo di fiii: fii askanoo ci Timna ak Alwa ak Yetet

41 gk Olibama ak Ela ak Pinon

42 gk Kenas ak Teman ak Mibcar

43 ak Magdiyel ak Iram, ku ci nekk ak langam.
Noofico doon kilifay Edom, ma fiu naa Esawu,
moom ma giir Edomeen iii, lang gu ci nekk ak gox,
ba nga dékke te moom ko.

Askanu Yanqooba

37
(Saar 37.1-50.26)

Yuusufa gént na lu yéeme

1 Yanq6oba ma nga dékkoon réewu Kanaan, fa
baayam daloon.

2 Askanu Yanqdoba mooy lii.

Yuusufa tollu na ci waxambaane, am fukki at ak
jurdom faar, di sammle jur gi doomi baayam, yinga
Xam ne soxnay baayam Bilaa ak Silpa fioo leen jur.
Yuusufa nag di leen boole ak seen baay.

3 Booba Yanqooba, Yuusufa la géna bégg ci ay
doomam, ndax li mu maggat door koo am. Mu
rabblul ko mbubb mu yan;.

4 Mag ya nag gis ne Yuusufa la seen baay géna
bégg ci ay doomam. Loolu tax fiu bafi ko, ba
manufioo séq ak moom kaddu gu rafet.

5> Mu am bés Yuusufa gént, nettali ko ay magam,
ba tax fiu génati koo bafi.

6Da ne leen: «Dégluleen li ma gént.

7Danoo nekk ca tool ya, di géob. Ba nu takkee,
sama takk jekki-jekki ne satt, taxaw, seen takk wér
sama takk, di ko sujjdotal.»

8 Mag ya ne ko: «Dangaa nara falu ci sunu kaw?
Danga noo nara jiite?» Nu génati koo bafi nag ndax
géntam ya ak la mu leen ca wax.

9Gannaaw gi, geneen gént dikkal ko, mu nettali
ko ay magam ne leen: «Dégluleen, géntaat naa. Gis
naa jant bi ak weer wi ak fukki biddiiw ak benn di
ma sujjootal.»

10 Ba mu ko nettalee ay magam, ba nettali ko
baayam, baayam da koo soow ne ko: «Yaw, li nga

gént, lu mu doon? Xanaa du maak sa yaay ak say
mag noo lay sujjdotal?»

11 Mag ya nag ifiaane ko. Teewul baayam moom
bayyi xel ci mbir moomu.

12 Mu am bés ay magam dem dékk ba fiuy wax
Sikem, sammi seen juru baay.

13 Israayil ne Yuusufa: «Xam nga ne say mag
sammi nafiu Sikem. Kaay, ma yonni la ci fioom.»

Yuusufa ne ko: «Waaw.» .
14Yanqdoba ne ko: «Demal seeti say mag, ba xam

ndax fiu ngi ci jamm, floom ak jur ga, te nga féw,
wax ma.» Mu yebal ko, mu jége xuru Ebron, jubal
Sikem.

15 Naka la jenn waay dajeek moom foofa, fekk
muy wWeéreelu ca all ba. Waa ja ne ko: «Looy seet?»

16 Yuusufa ne ko: «Samay mag laay seet. Xamoo
fu fiu tollu, di samm?»

17 Waa ja ne ko: «Joge nafiu fii de, ndax dégg
naa fiu naan: “Nanu dem Dotan.”» Yuusufa toppi
magam ya ba Dotan, fekk leen fa.

18 Naka la ko mag ya séen fu sore, daldi mankoo
bala moo agsi, ci pexem rey ko.

19Nanga naan: «Boroom gént gaa ngee di fiéw!

20 Nanu ko rey gaaw, sanni ko ca kamb yee®, su
ko defee danu naan, rabu all a ko fadd. Nu seet ba
xam fu muy mujj aki géntam?»

21 Ruben nag dégg ca, di ko fexee xettali. Mu ne
leen: «Bunu ko rey.»

22 Ruben teg ca ne leen: «Buleen tuur deret.
Sannileen ko ca kamb gee ca all ba, waaye bu ko loxo

* 37.20 kamb yooyu, loxo lafiu ko daan yatte ca mandiry ma, di ca
denc ndox.



Njalbéen ga 37:23 civ Njalbéen ga 37:32

dal.» Booba ma ngay wut nu mu xettalee Yuusufa
ci floom, ba delloo ko baayam.

23 Ba Yuusufa agsee ca magam ya, dafioo futti
mbubbam, mooy mbubb mu yanj, ma mu soloon.

24 Nu japp ko, tabbal ca biir kamb ga, fekk mu déy,
ba wow konpn.

25 Loolu wees fiu toog, di lekk. Nes tuut fiu siggi,
Séen am njéggum giléem, muy ay julay Ismayleen,
yu séf cuuraayu ndabb ak diwu yaram ak cuu-
raayu xast, jéle ko réewu Galadd, jéme Misra.

26Yuda ne doomibaayam ya: «<Bunureyee sunu
rakk jii, nébb deret ji, lu nu ciy jéle?

27Tee nu koo jaay Ismayleen fii, te bafi koo sakkal
pexe nun ci sunu bopp? Ndax kat sunu rakk a, di
sunu deret.» Doomi baay ya déggal ko.

28 Julay Majan ya# nag jaare fa, magi Yuusufa
yoOotu ko, génne ko kamb ga, jaay ko Ismayleen fia
ci faar fukki dogi xaalis. Nu yobbu Yuusufa Misra.

29Ba mu ko defee Ruben dellu ca kamb ga, gis ne
Yuusufa nekkatul ca biir, mu mititlu ko, ba xotti ay
yéreem.

30 Ba loolu amee mu jdge ca, dem ca ay rakkam
ne leen: «Xale ba nekkatu fa de! Te man xawma nu
may def 1éegi.»

31 Nu jél nag mbubbu Yuusufa, rendi ab sikket,
tagal mbubb ma ca deret ja.

32 Gannaaw loolu fiu y6ti seen baay mbubb ma,
ne ko: «Lii lanu gis de, xoolal bu baax ndax du sa
mbubbu doom?»

T 37.25 cuuraay yooyu, gom la woon ak boom ak miir. ¥ 37.28
Julay Majanya fiooy Ismayleen fia ba tey. Seetal ci Njiit ya 8.22-24.

33Yanqooba xammee ko, daldine: «Sama mbubbu

doom a moos! Eey waay, rabu all kay moo daggate
Yuusufa, yapp ko!»

34 Ci kaw loolu Yanqooba mititlu ko, ba xotti ay
yéreem, taraxlaayoo ab saaku, di jooy doomam ay
fan.

35 Doomam yépp, goor ak jigéen fiéw, di ko défal,
te noppiwul, Xanaa naan: «Damay jooy, ba dem
njaniiw, fekki sama doom.» Baayam di ko jooy,

36 fekk waa Majan y6bbu nafiu ko Misra, jaay ko
Potifaar, jawrifiu Firawna mi jiite ay dagam.

38

Lu jém ci Yuda ak Tamar ak seen askan
1 Ca jamono yooyu Yuda dafa teqalikoo ak ay
doomi baayam, dal ca waa ju dékk Adulam te tudd

Ira.
2 Foofa nag Yuda gis fa sennas ndaw, su doon

doomu ab Kanaaneen bu tudd Suwa, mu jél ko
soxna.
3Suwa émb, am doom ju géor, tudde ko Er.

4Mu dellu émb, am doom ju gdor, tudde ko Onan.

5 Mu amati doom ju goor, tudde ko Sela. Ba Sela
di juddu, fekk na Yuda nekk ci béreb bu fiu naan
Kesib.

6 Gannaaw gi, Yuda jélal taawam Er jabar ju

tudd Tamar. . .
7Er, taawub Yuda boobee, doonoon ku Aji Sax ji

seede coxoram; Aji Sax ji nag rey ko.

8Yuda ne Onan: «Demal ci sa jabaru mag, donn
ko, ndax nga giiral sa mag aw askan.»

9 Teewul Onan xam ne du doon askan wu muy
moom, ba tax saa yuy séy ak jabaru magam, bay

wara agg rekk, tuur maniyu wi ci suuf, ngir bafia
giiral magam™.
10 Aji Sax ji flaawlu li muy def, ba tax mu faat ko,

moom itam. _
11 Yuda daldi wax Tamar jabaru doomam ne

ko: «Demal sa kér baay, ténjeji fa, ba sama doom
Sela magg.» Booba Yuda dafa ragal Sela faatu
moom itam ni ay magam. Tamar nag dem, toog
kér baayam.

12 Ba fiu demee ba mu yagg, doomu Suwa, sox-
nas Yuda faatu. Ba déj ba wéyee, Yuda dem fekki
watkati xaram ca Timna. Ira, xXaritam bi dékk
Adulam a nga and ak moom.

13 Nu yégal Tamar ne ko: «Sa goroo ngii jém
Timna, di wati ay xaramf.»

14 Ba loolu amee mu summi yérey jétun ya,
muuru, sangu, toog ca selebe yoon wa jém Enay1m
ca yoonu Timna, ndax booba gis na ne Sela magg
na te mayufiu ko ko, muy jabaram.

15 Yuda gis ko, yaakaar ne ganc la, ndax li mu
muurus.

16 Mu jadd, fiéw ba ca moom, ne ko: «Ndax man
naa la tédde?» Fekk na xamul woon ne goroom la.
Mu ne ko: «Loo may fey, ngir and ak man?»

17Mu ne ko: «Dinaa jélbéy wundaw ca sama gétt,
yoOnnee la.» Mu ne ko: «Jox ma lenn looy tayle, ba
kera ngay yOnnee.»

* 3890 yooyu jamono, ku donn sa jabaru mag ci banni Israayil,
doom joo ca am, du bokk ci yaw waaye dafiu koy féetele sa mag ji
faatu. T 38.13 Xari waa penku dafiuy bare kawar gu fiuy wat aka
écc,dicidefaragwénl. i 38.15 Ciyooyujamono gancyidaan nafiu
leen xammee seen muuraay.

18 Mu ne ko: «Lu ma lay tayle?» Ndaw si ne ko:
«Xanaa sa jaarob mandargaal, ak buum gi mu andal
ak yet wi ci sa loxo.» Mu jox ko nag, ba noppi and

ak moom. Fa la doxe émb. .
19 Ndaw sa dem yoonam, dindi muuraay ba,

solaat yérey jétun ya.

20 Ba loolu wéyee Yuda yebal xaritam, ba dékk
Adulam, mu yo6ti ndaw sa béy wu ndaw wa, ba
mana jotaat la mu tayle woon ca ndaw sa. Xarit
ba nag gisu ko.

21 Mu laaj waa gox ba, ne leen: «Ana ganc biy
toog Enayim ci yoon wi?» Nu ne ko: «Fii de ab ganc
nekku fi.»

22 Mu dellu ca Yuda ne ko: «Gisuma ko de, te it
waa gox ba nee nafiu, foofa ganc nekku fa.»

23 Yuda ne ko: «Nanu ko ko wacce, mu jél, lu ko
moy fiu ree nu, gannaaw maa ngi nii yonnee béy
wu ndaw wii, te yaw gisoo ko kay.»

24 Ba fiu ca tegee lu tollook fietti weer, fiu xamal
Yuda ne ko, Tamar goroom ba, da doon jaay bop-
pam, ba jaare ca émb. Yuda ne: «Nafiu ko yobbu,
lakk ko, ba mu dee.»

25 Naka lafiu koy yébbu, mu yobbante goroom ba
ay kaddu. Da koo wax ne ko: «Ki moom lii moo ma
émbal.» Mu teg ca ne ko: «Xoolal bu baax te wax ma
ku moom jaarob mandargaal bi and ak buum gi, ak
yet wi.»

26 Yuda xammee yéf ya nag, ne: «Moo ma géna
nekk ci dégg de, gannaaw mayuma ko sama doom
Sela.» Gannaaw ba loolu wéyee, andatul ak moom.

27 Tamar dem, ba wara wasin, ndekete ay seex
la émb.

28 Ba muy mucc, kenn ca doom ya daa tallal loxo
ba, rewlikat ba japp ca, takk ca wéfi gu xonq curr.
Mu ne: «Kii moo njékka génn.»

29 Naka la delloo loxoom, seexam juddu, mu ne
ko: «Yaw foo bétte, ba génn?» Nu daldi ko tudde
Peres (muy firi Bétt).

30 Nes tuut seex, bi wéii gi takke ci loxo li, door
caa topp, fiu tudde ko Sera (muy firi Jant fenk na)S.

39

Jaay nafiu Yuusufa jawrifiu Firawna

1Ba fiu yébboo Yuusufa Misra, Potifaar, jawrifiu
Firawna®, ma jiite ay dagam, da koo jénd ca Is-
mayleen fia ko fa indi.

2 Ci kaw loolu Aji Sax ji and ak Yuusufa, may ko
ndam, mu dékk ca kér sangub waa Misraam ba.

3 Sang ba nag gis ne Aji Sax jaa ngi and ak
Yuusufa, di ko may ndam ci lépp lu mu sabablu.

4Sang ba am cofeel ci Yuusufa, def ko fara biir
kéram, dénk ko saytub kér ga, ba teg ciy loxoom
1épp lu mu moom.

5 Boobee waayi Misra ja dénkee Yuusufa kéram
ak 1épp lu mu moom, mu di ko saytu, ca la Aji Sax
ji dale barkeel kéram, barkeelaale mboolem lu mu
moom, kér ak tool.

6 Mu daldi bayyi lépp ciloxol Yuusufa, teli mu fa
nekk tax ba toppatootul dara ciy mbiram, lu moy
li muy lekk rekk.

§ 38.30 i banni Israayil, ki njékka juddu ci seex yi mooy mag.

39.1 Firawna turu pal la, wu buuri Misra daan tudd. Firawna
mii wuute na ak Firawna, mi bokkoon ak Musaa jamono.

Soxnas Potifaar fexeel na Yuusufa

Booba Yuusufa ku jekkoon bind la te gdorayiw.

7Mu am bés nag soxnas sangub Yuusufa ba xem-
mem Yuusufa, daldi ne ko: «Kaay tédd ak man.»

8 Teewul Yuusufa bafi, ne soxnas sang ba:
«Déglul, sama sang da maa jébbal 1épp, ba toppa-
tootul dara ci kér gi.

9 Epplewu ma safi-safi ci biir kér gi, te aayewu ma
lenn xanaa yaw, ndax soxnaam nga. Kon léegi nu
may mana defe fiaawtéef wu réy wu ni tollu, di moy
Yalla?»

10 Ba loolu amee bés bu Yalla sakk mu di ko wax
Yuusufa, te dégluwu ko, wéetul ak moom sax, bay

tédd ak moom.
11 Mu am bés Yuusufa dugg ca kér ga, di def

liggéeyam, te kenn ci surga yu goor ya nekku fa.

12Ndaw sijapp ci mbubb mi, ne ko: «Kaay tédd ak
man.» Yuusufa nag wacc mbubb ma cay loxoom,
daw génn kér ga.

13 Ndaw si gis mbubb, mi mu ko wacce, ba daw
genn,

4muwoo surgay kér ga, ne leen: «Xoolleen, Ebré
sii sama jékkér indi ci kér gi, mu di nu yab. Dafa
néw, bégg maa tédde, ma yuuxu ca kaw.

15 Naka laa yuuxu ca kaw, mu wacce ma mbub-
bam, daw génn.»

16 Ba mu ko defee ndaw si denc mbubb ma, ba
sangub Yuusufa ba fiibbisi,

17 mu nettalee ko ko noonu ne ko: «jaamu ebré,
binga indi ci kér gi de, da maa fekksi, di ma sakku.

18 Naka laa yuuxu ca kaw, mu daw génn, wacce
ma mbubbam.»

Téj nafiu Yuusufa kaso

19 Sang bi dégg li ko soxnaam wax ne moom la
ko jaamam def, mu mer lool,

20 ba japp Yuusufa, téj ko kaso ba fiuy denc fii
buur japp. Yuusufa nekk foofa ca kaso ba.

21 Teewul Aji Sax ji and ak Yuusufa, laaye ko biir,
daldi xiir wattukatu kaso ba ca moom, mu yéwéne

0.
22 Ci kaw loolu mu may Yuusufa, mu yilif fii fiu
téj Népp, te mboolem lu fiu fay def, mu di ko jiite.
23Wattukat ba seetatuloon dara lu Yuusufa jiite,
ndax Aji Sax jee and ak moom, te lu mu sabablu,
Aji Sax ji may ko ca ndam.

40

Yuusufa firi na fiaari gént
1Balooluwéyee kiy toppatoo naani buuru Misra

ak kiy lakki mburoom dafioo toofi buuru Misra,
seen sang.

2 Firawna nag mere lool fiaari jawrifi yooya,
kenn ka di kilifay fiay toppatoo naani buur, ka ca
des di kilifay fiiy lakk mburu ya,

3ba tax mu téj leen ca kér kilifag wattukat ba, ca
kaso ba fiu téj Yuusufa.

4 Kilifag wattukat ya teg leen ca loxol Yuusufa,
mu di leen toppatoo.

Ba fiu nekkee ab diir ca kaso ba,

5 jawrifii buuru Misra, ya fiu téj, muy faar
Na féetewoo naani buur ak mburoom, dafioo
géntandoo ci genn guddi, gént gu ci nekk ak li muy
firi.

6 Yuusufa xéy, fekk leen fiu jaaxle.

7 Mu laaj jawrifii Firawna, yooyee fiu téjandoo
woon ak moom ca kér sangam, ne leen: «Lu leen
tax ne yogg tey?»

8 Nu ne ko: «Ay gént daal a nu dikkal, te amunu
ku nu koy firil.» Yuusufa ne leen: «Xanaa du Yallaa
moom piri? Nettalileen ma seeni gént rekk kay.»

9Jawrifi bay toppatoo naanu buur daldi nettali
géntam Yuusufa, ne ko: «Ci gént gi, garabu resefi
laa gis ci sama kanam,

10 mu def fietti car. Naka la focci rekk, gaawa
toor, cégg ya mefifi resefi ju fior.

11 Maa ngi téye nii kaasu Firawna ci sama loxo,
jél reseni ji nag, nal ko ci kaasu Firawna, ba noppi
teg kaas bi ciloxol Firawna.»

12 Yuusufa ne ko: «Piri mi mooy lii: Netti car yi,
fetti fan la.

13 Fii ak fietti fan Firawna dina la siggil, delloo
la sa liggéey, ngay teg kaasu Firawna ciloxoom, ni
nga ko daa defe naka jekk, ba nga yoree naanam.

14 Waaye ngalla boo delloo ca sa teraanga,
nanga ma geestu te dimbali ma, waxal ma Fi-
rawna lu jém ci man, ba man maa génne fii.

15Ndax man kat dafiu maa sacce ca réewum Ebré
ya, te fii itam, defuma fi lu tax, fiu war maa téj.»

16 Kilifag fiy lakk mburu ya nag gis ne piri mi
neexna, mune Yuusufa: «Man it sama gént gi, xam

nga lu ma ci gis? Netti pafiey mburu mu weex laa
yenu,

17ba féete kaw a nga yeb mboolem xeeti mburu
yu fuy lakkal Firawna, picc yaa nga koy for ca
pafie, ba ma yenu.»

18 Yuusufa ne ko: «Piri mi mooy lii: Netti pafie yi,
Netti fan la.

19Fii ak fietti fan Firawna dina la siggil, ba noppi
weékk la ci bant, picc yi fiéw, di for sa suux.»

20 Nu teg ca fietti fan, Firawna di baaxantal
bésu juddoom. Mu dajale jawrifiam yépp, di leen
berndeel, daldi cay seppee kilifa gay toppatoo ay
naanam, ak kilifag fiiy lakk mburu ya, siggil leen.

21 Mu delloo nag kilifa gay toppatoo ay naanam
ca liggéeyam, mu teg kaas ba ca loxol Firawna.

22 Kilifag fiiy lakk mburu ya moom, da koo wékk
ci bant, na leen ko Yuusufa firile woon.

23 Waaye kilifa, ga yore naani Firawna, xalaatul
sax Yuusufa, da koo fatte.

41

Firawna gént na

1 Naari ati 1émm wees na gannaaw loolu, gént
dikkal Firawna, mu jeneer taxaw ca wetu dexu
Niil.

2 Mu gis jurdom faari nag yu rafet te suur génne
ca dex ga, di for baraxi takk ga.

3Mu dellu gis juréom faari nag yu fiaaw te yooy
topp ca floom, génne ca dex ga, lang ak fioom ca takk

a.

4Nag yu fiaaw ya te yooy daldi lekk juréom fiaari
nag yu rafet ya te suur. Firawna yewwu,

> ba noppi nelawaat, dellu gént, gis jur6om Haari
gub™ yu nangu te baax sax ci benn gattax.

6 Gannaaw ga, jur6om faari gub yu gooy yu
ngelaw li lakk sax, tegu ca ya jiitu.

* a5 gub yi fiuy wax fii, bele la woon.

7 Ca la gub yu gooy ya wann jurdom faari gub
yu nangu ya te baax. Gannaaw loolu Firawna
yewwu, Xam ne gént la woon.

8 Ba bét setee, Firawna jaaxle lool, ba woolu
jabarkat yaak boroom xam-xami Misra yépp, net-
tali leen la mu gént, te kenn manu koo firil Fi-
rawna.

9 Ba loolu amee kilifa gay toppatoo naani Fi-
%‘awna ne ko: «Man de toof naa te dinaa la ko wax

ey.

10 Sang bi, ba nga nu meree, yaw Firawna, ba
téj ma kaso ca kér njiitu dag ya, man ak kilifag fiiy
lakk mburu ya,

11 genn guddi danoo géntandoo, man ak moom,
gént gu ci nekk ak la muy firi.

12 Fekk amoon na waxambaanew ebré wu fa
nekkoon ak nun, te doonoon jaamub njiital dag

ya. Nu nettali ko sunuy gént, muy firil nu ko, wax
nu, ku nekk la sa gént di tekki.

13 Te na mu nu ko firile woon, na la ame: delloo
nafilu ma sama liggéey, ka ca des fiu wékk ko ci
bant.»

Yuusufa firi na génti Firawna

14Ba Firawna déggee loolu, dafa woolu Yuusufa.
Nu gaaw tijji ko, mu watu, solu, doora wuyuji
Firawna.

15 Firawna ne Yuusufa: «Damaa gént, te kenn
manu koo firi, te ma dégg fiuy wax ci yaw naan,
gént goo dégg rekk, xam ko, ba man koo firi.»

16 Yuusufa ne ko: «Du ci man de, waaye Yalla
mooy baaxe Firawna pirim jamm.»

17 Firawna ne Yuusufa: «Damaa gént, taxaw ci
takkal dexu Niil,

18 ma gis jur6om fiaari nag yu suur te rafet génne
ca dex ga, di for baraxu takk ga.

19 Ma dellu gis yeneen juréom fiaari nag yu ragg,
Naaw te yooy génne ca dex ga, topp ci fioom, di yu
Naaw, ba masumaa gis lu ni mel ci Misra.

20 Noonu yu yooy ya te fiaaw daldi lekk juréom
Naari nag, ya njékkoona feefi te suur.

21 Waaye bi fiu leen lekkee ba noppi, itam dafa
mel ni lekkufu leen, ndax terewuleena mel na
woon. Booba laa yewwu,

22 ba noppi dellu gént, gis juréom faari gub yu
fees te baax sax ci benn gattax.

23 Gannaaw ga, ma gis juréom faari gub yu gooy
yu ngelaw li lakk, sax tegu ca ya jiitu.

24 Gub yu gooy ya nag wann juréom fiaari gub yu
baax ya. Nettali naa ko jabarkat yi, waaye kenn ci

Noom manu ma koo firil.» o
25Yuusufa ne Firawna: «Sa fiaari gént yi de, sang

bi, fioo bokk piri. Sang bi, Yalla da laa xamal li muy
def éllég.

26 Juréom faari nag yu baax yi, juréom fiaari at la.
Te it jurdom faari gub yu baax yi, jurdom faari atla.
Muy genn gént gi.

27Te itam jurdom fiaari nag yu yooy, yi ci topp te
Naaw, jurdom faari at la. Naka noonu jur6om faari
gub yu gooy yi ngelaw li lakk, jur6om fiaari ati xiif
lay firi.

28 Mooy li ma la wax rekk, sang bu tedd bi: li
Yalla di defi €llég 1a la won.

29 Nu ngi dégmal jurdom faari ati naataange yu
réy ci mboolem réewum Misra.

30 Te jurdom faari ati xiif a ciy topp, ba fiu fatte
naataange gu réy ga amoon réewum Misra. Xiif ba



Njalbéen ga 41:31 CXV Njalbéen ga 41:40

cay topp dina yaq réew mi.

31 Xiif bi dina tax lenn luy nirook naataange
dootul des ci réew mi, ndax dina metti lool.

32 Te nag, sang bi, gannaaw gént nga ko faari
yoon, kon Yalla dogal na mbir mi, te dina ko amal
balaa yagg.»

33Yuusufa teg ca ne Firawna: «Kon léegi sang bi,
wutal nit ku muus te rafet xel, jiital ko ci réewum
Misra.

34 Te itam sang bi, dangay fal ay ndaw ci réew
mi, fiuy sakku jurdomi natt yu ne benn ci mboolem
lu fiu géobe réewum Misra diiru jurGom faari ati
naataange yiy néw.

35 Noom nafiu dajale mboolem dundi at yu baax
yi, te boole pepp mi ci sa ndigalu bopp, yaw Fi-
rawna, muy dund bu fiuy denc ci dékk yi.

36 Dund boobooy doon saqu réew mi diiru
jurdom faari ati xiif yiy dal ci réewum Misra; su ko
defee waa réew mi dufiu loru ci xiif bi.»

Firawna fal na Yuusufa, mu jiite Misra gépp

37 Pexe moomu nag doon lu Firawna aki
jawrifiam yépp njort ne baax na.

38Firawna daldi ne jawrifi ya: «Ndax masees naa
gis ku mel ni kii a waay, nit ku Yalla sol xelum
boppam?»

39 Firawna wax ak Yuusufa ne ko: «Ndegam Yalla
xamal na la lii 1épp kay, leer na ne amul kenn ku
muus te rafet xel ni yaw.

40 Kon dinaa la may, nga jiite kér buur, te waa
réew mépp ci sa waaw lafiuy wéy; jal bi ma toog
dopg laa lay sute.»

41 Gannaaw loolu Firawna neeti Yuusufa: «Bés
niki tey, dénk naa la réewum Misra gépp.»

42 Ba loolu amee Firawna tekkee jaarob
mandargaal ba ca loxoom, takkal ko Yuusufa,
solal ko yérey tannéef, takkal ko caqu wurus,

43ba noppi waral ko watiiru ku sés rékk ci moom
Firawna, te fu mu ware fiu jiitu ko, di yéene naan:
«Sujjootleent!» Noonu la ko Firawna fale, mu yilif
Misra gépp.

44 Ci kaw loolu Firawna ne Yuusufa: «<Man maay
Firawna, waaye gannaaw-si-tey mboolem waa
réewum Misra, kenn du ci safiatee yékkati loxo
mbaa muy séqi jéego, te andoo ci.»

45 Firawna nag tudde Yuusufa Cafnat Paneya,
may ko jabar Asnat doomu Potifera ma doon sarx-
alkat ca dékk ba fiuy wax Oon#. Yuusufa doxe ca
tegoo Kkilifteefu Misra gépp.

46 Ba Yuusufay tambalee liggéeyal Firawna buuru
Misra, mu ngi tollu ci fanweeri at. Yuusufa daldi
bayyikoo ca Firawna, wér réew ma mépp.

47 Diiru jurdom faari ati naataange ya suuf sa
nangu, ba mefifieef ma tuuru.

48 Mu dajale mboolem dundub réewum Misra
diiru juréom faari at yooyee, dékk bu nekk mu
denc fa dund, ba joge ca tool ya ko wér.

49 Fa la Yuusufa jaare dajale pepp, mu ne gafif,
ni suufas géej, ba tayyeeti koo warfifi, ndax mujj na
wees ab lim.

50 Laata ati xiif yay agsi, Yuusufa am na fiaari
doom yu goor ak Asnat doomu Potifera, sarxalkat

T 41.43 Baat bi fiu tekkee sujjdotleen man naa tekki itam mayeleen
awyoon. % 41.45 Oon moo doon péeyu diiney fiiy jaamu jant ca
Misra.

ba ca Oon. o
51 Yuusufa tudde taaw ba Manase (muy firi Ki

ma taxa fatte), ndaxte da ne: «Li ma sonn ak li ma
sore sama kér baay lépp, Yalla fatteloo na ma ko.»
52 Doomam ja ca topp mu tudde ko Efrayim
(muy firi Giir), ndaxte da ne: «yallaa ma giiral ca
réew ma ma sonne.»
53 Ci kaw loolu jur6om faari ati naataange ya

jeex ca réewum Misra,
>4jurdom faari ati xiif ya tambali, na ko Yuusufa
waxe woon. Réew yépp nag nekk ci xiif, waaye

amul fu fiakk dund ca Misra.

55Ba waa Misra xiifee, dafioo dem jooytuji dund
ca Firawna. Mu wax ak fiépp ne leen: «Demleen ca
Yuusufa; lu mu leen wax, defleen ko.»

56 Ba fiu demee, ba mititu xiif bi dajal réew mépp,
Yuusufa dafa ubbi denc yépp, di jaay pepp mi waa
Misra,

57ha nit fiiy joge fu nekk ci addina, di wutsi njél ci
Yuusufa ndax xiif bu mettee fépp ca addina.

42

Magi Yuusufa ya dem nafiu Misra

1Ba YangOGoba yégee ne pepp am na Misra, daa
wax ay doomam yu goor, ne leen: «Lu ngeen di
toog, di xoolante rekk?»

2Mune leen: «Dégg naa ne pepp am na ca Misra.
Demleen jéndali nu ca, ndax nu mana dund, ba xiif
bafi noo rey kay!»

3 Cikawloolu fukki magi Yuusufa ya dem Misra,
jéndi pepp.

4Waaye Yanqooba yebalul Befiamin, rakku Yuus-
ufa, ndax dafa ragal ne musiba man na koo dab.

> Doomi Israayil fiéw nag ci biir fiiy jéndsi pepp,
ndax xiif bi lawoon na ba Kanaan.

6 Fekk booba Yuusufa mooy dogal ca réew ma, di
jaay pepp waa réew mépp. Magi Yuusufa ya fiéw,
sujjootal Yuusufa.

Yuusufa xupp na magamya
7Naka la Yuusufa gis magam ya, Xxammee leen,
te mel ni ku leen xamul, di wax ak fioom kaddu yu
dégér ne leen: «Fu ngeen joge?» Nu ne ko: «Réewu
Kanaan lafiu joge, di jéndsi ab dund.»
8 Yuusufa xammee na ay magam, waaye fioom

xammeewufiu Ko. )
9 Xelum Yuusufa ne yarr ca la mu géntoon ca

Noom, daldi ne leen: «Yeen ay yéddukat ngeen, yuy
nemmikusi mbodoti réew mi.»

10 Nu ne ko: «Mukk sang bi, danu lay siyaare, di
wutsi ab dund rekk,

11 te nun fépp a bokk baay, di nit fiu mandu; nun
kay, sang bi, dunu ay yéddukat.»

12 Mu ne leen: «Ahakay, nemmikusi mbdoti réew
mimoo leen taxa jog.»

13 Nu ne ko: «Nun fiii di la siyaare de, fukki géor
ak flaar lanu woon, bokk sunu baay, ba ca Kanaan.
Ka ca gén di xalee nga ca sunu baay, te ka ca des

nekkatul.»
14Yuusufa ne leen: «Li ma leen wax moo am, ay

yéddukat doyr ngeen.

15 Waaye nii laa leen di seetloo: bu seen rakk
fléwul, gifi naa ci bakkanu Firawna ne, dungeen fi
jOge.

16 Na kenn ciyeen jéli seen rakk, fiu téj fii cides te
topp seen wax, ba xam ndax yeena ngi ci dégg. Su

dul dégg, gifi naa ci Firawna ne ay yéddukat dony
ngeen.»

17Mu téj leen fietti fan.

18 Ca gannaaw éllég sa Yuusufa ne leen: «Bu
ngeen defeelii may wax, dingeen dund, ndax man
ragal naa Yalla.

19Ndegam fiu mandu ngeen, na leen kenn ci seen
doomi baay wuutu fii, fii ci des dem yobbul pepp
seen waa kér, yi nekk ci xiif.

20 Waaye nangeen ma indil seen rakk, ba ma
xam ne li ngeen wax dégg la; su ko defee dungeen
dee.» Nu daldi ne; «Waaw,»

21te naa ciseen biir: «Céy sunu yégoon, sunu aqu
rakk a nu topp nii, ndax danu koo seetaanoon, mu
nekk ci njaqarey xol, di nu tinu, te faalewunu ko;
looloo waral sunu njaqarey tey jii.»

22 Ruben nag addu ne leen: «Ndax newuma leen
woon: “Buleen gaddu bakkanu xale bi,” waaye
faalewuleen ma; tey rekk la nu Yalla doon xaare
bakkanam, bi nu gaddu.»

23 Ba fiuy wax loolu, foogoon nafiu ne Yuusufa
déggul seen lakk, ndax lappato, ba doxoon seen
diggante, di tekki.

24 Ci biir loolu mu dummdoyu leen, di jooy. Bi
mu jooyee ba noppi, mu walbatiku, wax ak fioom,
doora jél Simeyon, jéng ko ci seen kanam.

Doomi Yanqooba ya dellu nafiu Kanaan

25 Gannaaw loolu Yuusufa joxe ndigal, fiu sol
seeni saaku pepp, te ku nekk ca fioom, fiu yebal ko
xaalisam ca saakoom, ba noppimayaale leen lu fiu

lekk ca yoon wa. Nu defal leen noonu.

26 Ba mu ko defee fiu séf seeni mbaam pepp ma,
daldi fay bayyikoo.

27 Fa fiu dal ca guddi, kenn ci fioom bégga xont
mbaamam, ubbi saakoom rekk, ne pemm ci xaal-

isam.
28 Mu ne doomi baay ya: «Delloo nafiu ma sama

xaalis, mu ngi nii ci sama saaku.» Seen fit ne térit,
Nuy rag-ragi, ku ne xool sa moroom, naan: «Lu nu
Yalla nattoo nii?»

29 Ba fiu yeggee ca seen baay Yanqdoba ca réewu
Kanaan, daldi koy nettali li leen dal 1épp, ne ko:

30 «<Waa ja yilif réew ma dafa noo réséti, foog ne
danuy yéddusi réew ma.

31Nu ne ko: “Nun ay nit fiu mandu lanu, dunu ay
yéddukat;

32 fukki goor ak fiaar lanu woon yu bokk sunu
baay, waaye kenn ka nekkatul, te ka gén di xalee
nga fa sunu baay, ba ca réewu Kanaan.”

33 Waa ja yilif réew ma ne nu: “Ni may xame
ne fiiu mandu ngeen, nii la: dangeen may bayyeek
kenn ci yeen, te dem yobbul dund seen waa kér, yi
nekk ci xiif;

34su ko defee ngeen indil ma seen rakk ju ndaw,
kon dinaa xam ne dungeen ay yéddukat waaye nit
fu mandu ngeen, te dinaa leen delloo seen mbokk,
ngeen mana dem fu leen neex ci réew mi.”»

35 Naka la ku nekk sotti saakoom, ne jakk ca
mbuusu xaalisam. Ba fiu gisee mbuusi xaalis ya,
Noom ak seen baay, dafioo tiit.

36 Seen baay Yanqdoba ne leen: «Xafi ngeen ma
ay doom: Yuusufa nekkatul, Simeyon nekkatul,
léegi ngeen bégga jél Befiamin, yobbu. Loolu 1épp ci
sama kaw; ngalla man!»

37 Ruben wax ak baayam ne ko: «Su ma la ko
delloosilul, boo yeboo reyal sama fiaari doom yu
goor yi. Tegal Befiamin ci sama loxo rekk, man
dinaa la ko delloosil.»

38 Ci kaw loolu Yangdoba ne: «Sama doom daal,

du and ak yeen, ndax magam faatu na, te moom
rekk a des. Su ko musiba dabee ci yoon wi ngeen
jém, dingeen ma yObbe nagar wu may japp, ba kera
may and ak sama bijjaaw, tabbi njaniiw.»

43

Magi Yuusufa ya yobbu nafiu Befiamin
I Gannaaw loolu xiif bi metti ca réew ma.
2 Ba fiu lekkee pepp mi fiu jéle woon Misra, ba
mu jeex, seen baay ne leen: «Delluleen, wutali nu

dund.» -
3Yuda ne ko: «Waa ja da noo artu woon de, wax

na nu ne: “Dootuleen jakkaarlook man te anduleen

ak seen rakk.” .
4 Boo bayyee sunu rakk, mu and ak nun nag,

dinanu dem jéndali la dund.

> Waaye boo ko bayyiwul kat, dunu dem, ndax
waa ja waxoon na nu ne: “Dungeen jakkaarlook
man te seen rakk andul ak yeen.”»

6Israayil ne leen: «Analu waral ngeen di ma lor,
naan waa ja am ngeen jeneen rakk?»

7 Nu ne ko: «Waa ja kat da nu doon laaj aka
laajaat cinun ak sunuy bokk, ba naanundax sunu
baay mu ngi dund ba tey, ak ndax am nanu rakk.
Nun itam nu wax ko li mu nu laaj. Géntunu woon
moos ne dina nu sant, nu indil ko sunu rakk!»

8 La ca tegu Yuda ne Israayil: «Baay, tegal ngdor
si ci sama loxo, nu daldi dem, ndax nu dund, bafia
dee, nook yaw ak sunuy doom.

9 Dige naa sama bakkan; boo yeboo laaj ma ko.
Bu ma la ko delloosilul, ba teg ko fi sa kanam, maa
koy galloo ba kera may dee.

10Bunu yeexuloon ba léegi, manoon nanoo dem
ba délsi fiaari yoon sax.»

11Seen baay Israayil nag ne leen: «Ndegam man-
ula nakk, dangeen di def nii: Sakkleen ci ngéneeli
réew mi, yeb ci seeni saaku, yobbul waa ja lu mel
ni tuuti diwu yaram ak lem ak cuuraayu xas ak
cuuraayu ndabb ak ay xeeti saal™.

12 Te ngeen yobbaale ci xaalis lu tollook fiaar-
cay la ngeen jénde woon, ngir feyaale loola, ndax
jombul njuumte la woon.

13Su ko defee ngeen and ak seen rakk, fabu dellu
ca waaja.

14Yal na Yalla Aji Man ji def waa ja yérém leen,
ba bayyi seen doomu baay ba, moom ak Befiamin
itam. Man nag, su ma naree fiakk ay doom—aal!
Naa leen fiakk rekk.»

Magi Yuusufa ya dellu nafiu Misra

15 Gaa fia jél nafiu sarica booba, yobbaale nafiu it
Naar-cay xaalis ba, daldi and ak Befiamin, fiu dem
Misra, teewi ca kanam Yuusufa.

16 Ba Yuusufa gisee Befiamin and ak fioom, dafa
wax fara biir kéram, ne ko: «YoObbul gaa fii ca kér
ga, te nga rey gatt, defar ko, ndax maak fioom nooy
bokk afi tey.»

* 4311 ay xeeti saal lafiu, yu fiuy wax pistaas ak amand.

17Waa ja defla ko Yuusufa wax, yobbu gaa fia kér
Yuusufa.

18 Nu am nag tiitaange ndax li fiu leen yobbu kér
Yuusufa. Na ngay xalaat naan: «Boo demee, xaalis
bi fiu yeboon ci sunuy saaku yoon wu njékk wa,
moom lafiu bégga taafantoo, dugal nu fii, ba song
nu, japp nu jaam, nangu sunuy mbaam, boole ci.»

19 Ba fiu demee ba ca buntu kér Yuusufa, wax
nafiu ak fara biir kéram.

20 Nu ne ko: «Sang bi baal nu, nun de fiéwoon
nanu filu jiitu ngir jéndsi dund,

21 waaye ba nu dalee ca yoon wa, danoo ubbi
sunuy saaku, ku nekk ci nun fekk xaalisam ca
kaw, mu tollu na mu tollu woon, te indiwaat nanu

0.
22 Te it indaale nanu xaalis bu nu jénde dund.
Waaye xamunu ku delloo xaalis ba ci sunuy

saaku.» . ..
23 Mu ne leen: «Jamm rekk la; buleen tiit, seen

Yalla, jiy seen Yallay baay, moo leen defal alal ci
seeni saaku. Seen xaalis jot naa ci.» Ci kaw loolu
mu génne Simeyon, indil leen ko.

24Waa ja dugal leen kér Yuusufa, may leen ndox
fiu jangu, ba noppi xont seeni mbaam.

25 Ba mu ko defee fiu yebbi seeni sarica, bala
Yuusufaa agsi ca digg béccég, ndaxte dégg nafiu ne
foofa lafiuy afie.

26 Ba Yuusufa waccsee, fiu jébbal ko foofa ca
biir kér ga sarica, ba fiu ko indaaleel, daldi koy
sujjootal.

27Mu nuyoo ak fioom, ba noppilaaj leen ne leen:
«Seen baay bu maggat, ba ngeen doon wax, mbaa
mu ngi dund? Mbaa mu ngi ci jamm?»

28 Nu ne ko: «Sunu baay mu ngi dund, sang bi, te
mu ngi ci jamm.» Na nga koy sukkal tey sujjootati.

29 Naka la Yuusufa ne gees, gis Beflamin rakku
doomu ndeyam ja. Mu laaj leen ne leen: «Ndax
kii mooy seen rakk, ji ngeen ma doon wax?» La
ca tegu mu ne rakkam ja: «Sama ngoor si, yal na la
Yalla defal yiw waay!»

30 Ci kaw loolu Yuusufa gaaw génn ndax yaram
wu daw, te manatula téye ay rongoofiam ndax
rakkam ja, mu dugg néegu biiram, di jooy.

31 Ba mu noppee, sélmu, génn, doora and ak
sagoom, daldi joxe ndigal, ne: «Taajleen afi bi.»

32 Loolu wees fiu may Yuusufa moom rekk; ber
doomi baayam ya. Waa Misra fia fa doon lekke it,
nu beral leen seen ndab, ngir waa Misra daawufiu
bokk ak Ebré yi lekk, ndax mbafi la fa woon.

33 Na nga toog, na mu leen ko sante, taaw ba
fegge wet, ni ko ko céru taaw maye, fiu sésaloo, na
Nu toppantee ciy at, ba ca caat ma. Gaa faa nga
yéemu, di Xxoolante.

34Mu sakkal leen ca ndabam, te Befiamin épple ku
cinekk juréomi yoon. Nubokk nag naan a naan, ba
seen xol sedd.

44

Yuusufa nattu na ay magam

1 Ba loolu wéyee mu sant fara biir kéram, ne
ko: «Solal seeni saaku pepp lu fiu mana attan, te
nga delloo ku nekk xaalisam, tegal ko ko ca buntu
saakoom.



Njalbéen ga 44:2 CXXV Njalbéen ga 44:13

2 Waaye sama kaasu xaalis boobee, yebal ko
ki gén di xale ci saakoom, boole ko ak xaalisu
peppam.» Mu defla Yuusufa wax.

3 Ca €llég sa, ba jant bay fenk, yiwi nafiu gaa fia,
Nu séf seeni mbaam, dem.

4 Naka lafiu génn dékk ba, te soreegufiu sax,
Yuusufa sant fara biir kéram, ne ko: «Gaawal dab
gaa fa, te boo leen dabee, wax leen ne leen: “Lu
tax fiu ji leen ngor, ngeen feye ngoreedi?

> Ndax li ngeen jél du sama kaasu sang, bi muy
naane, rawatina di ko gisaanee? Lu fiaaw ngeen
def nii!”»

6 Mu daldi leen dab, wax leen loolu.

7Nu ne ko: «Kilifa gi, looy wax nii? Nun de, sang
bi, jomb nanu loolu!

8 Xaalis bi nu fekkoon ci sunu bunti saaku sax,
danoo andaat ak moom, joge ba Kanaan, delloosil
la ko, kon nan lanu mana sacce sa kér sang xaalis

mbaa wurus?
9Ngalla kilifa gi, yaay sunu sang; koo ko fekke ci

nun rekk, boo yeboo reyal, fii des ci nun doxe fa,
di say jaam.»

10Mu ne leen: «Li ngeen wax yoon la sax, waaye
na ki ma ko fekke doyn di sama jaam, su ko defee
i ci des wacc.»

11 Nu gaaw nag, wacce seeni saaku ci suuf, ku

nekk ubbi saakoom,
12 Ma ngay seet, tambalee ca taaw ba, ba ca caat

ma, doora fekk kaas ba ca saaku Befamin.
13Baloolu amee dafioo torox, ba xotti seeni yére,
ku nekk séfaat mbaamam, fiu dellu ca dékk ba.

Yuda tinul na Befiamin ca Yuusufa

14Yuda aki doomibaayam nag délsi kér Yuusufa,

fekk demagul. Nu daldi ne nérém, dépp seen jé fi
suuf.

15 Yuusufa ne leen: «Li ngeen def nag? Xanaa
xamuleen ne nit ku mel ni man day gisaane?»

16Yuda ne: «Sang bi, lu nuy waxati? Lu nu mana
lay, ba setal sunu bopp? Yallaa nu feefial, sang bi.
Nanu bokk nun fiépp di say jaam, yem ci kepp ak
ki fiu fekk kaas bi ci loxoom.»

17Mu ne leen: «Jomb naa loolu. Ki fiu fekk kaas
bi ciloxoom mooy doon sama jaam; fii ci des dellu
ca seen baay ci jamm.»

18Yuda jegesine ko: «Ngalla sang bi, ma fieme laa
diis lenn rekk, te sa xol bafia tang ci man, doonte
yaak Firawnaa tolloo.

19 Sang bi, danga noo laajoon ne nu: “Ndax am
ngeen baay walla rakk?”

20 Ba mu ko defee nu ne la: “Am nanu baay bu
maggat. Sunu rakk, ji mu jur te fekk ko di maggat
nag, moo ci gén di ndaw. Magam dafa dee, mu des
moom doyr ci ndeyam, baayam sopp ko lool.”

21 Nga waxoon nu ne nu: “Indilleen ma ko, ngir
ma gisal ko sama bopp.”

22 Ci kaw loolu, sang bi, nu wax la ne: “Xale
bu gbor bi manula taggook baayam. Bu taggoo ak
moom, kon baayam dina dee.”

23 Nga wax nu ne nu: “Bu seen rakk andul ak
yeen, dungeen jakkaarlook man.”

24 Booba lanu dem ca sunu baay ba lay siyaare,
daldi koy jottali say kaddu.

25 «Ba nu demee ba mu yagg, sunu baay ne:
“Delluleen, jéndali nu tuuti dund.”



Njalbéen ga 44:26 CXXVil Njalbéen ga 45:1

. 26Teewul nune: “Dunu mana dem te sunu rakk
andul ak nun, ndaxte bu nu andul ak moom, dunu
gis kilifa ga.”

27 Sunu baay ba lay siyaare, ne nu: “Xam ngeen

ne damaa amul ak sama soxna lu dul fiaari doom.
28 Kenn ki dem, wacc ma, ma ne moom kay, aw

rabu all a ko daggate! Gisaatuma ko ba tey jii.

29 Te bu ngeen ma fi jélalee kii itam, ba musiba
dab ko, dingeen ma ydbbe nagar wu may japp, ba
kera may and ak sama bijjaaw, tabbi njaniiw.”

30 «Léegi nag, bu ma fiibbee ca sama baay ba lay
siyaare, te andunook xale bii muy noyyee,

31bu gisul xale bu gdor bi and ak nun fiibbisi—aa!
Kon de dina dee, te dinanu yobbe sunu baay naqar,
wu koy topp, ba kera muy and ak bijjaawam, tabbi
njaniiw.

32 Gannaaw loolu it xasoon naa dige sama
bakkan, ndax damaa waxoon ne: “Bu ma la ko
delloosilul, maa koy galloo ba kera may dee.”

33Kon ngalla sang bi, bayyi ma man ma des fi di
sa jaam, wuutu xale bi, te moom mu dellu and aki
magam fibbi.

34Ndax xawma nan laay delloo ca sama baay te
anduma ak xale bi. Yalla buma fekke njekkar li ciy
dal sama baay!»

45

Yuusufa xammiku na ay magam
1 Ba loolu amee Yuusufa manatula téye bop-
pam, te surgaam yépp a nga teew. Mu daldi addu
ne: «Xiddileen ma, yeen fiépp!» Népp dem, ba
benn jambur nekku fa, ba Yuusufa di xammiku ay
bokkam.

2Mu ne yikkét, jooy jooy yu metti, waa Misra di
ca dégg, ba ca kér Firawna sax.

3 Yuusufa nag ne magam ya: «Man mii maay
Yuusufa! Mbaa sama baay a ngi dund?» Magam
yanag manufiu koo tontu, ndax booba njaqgare japp
na leen. .

4Yuusufa dellu ne ay magam: «Jegefisileen.» Nu
jegefisi. Mu ne leen: «Man maay Yuusufa, seen
rakk, ji ngeen jaayoon, fiu indi ma Misra.

5 Waaye buleen jaaxle tey, mbaa ngeen di sikk
seen bopp ndax li ngeen ma jaay, fiu indi ma fi.
Rawale ay bakkan moo tax Yalla yebal ma fi, ma
jiitusi leen.

6 Naari at a ngii xiif baa ngi ci réew mi, te fii ak
jurdomi at ci kanam, kenn du bey, kenn du goob.

7Yalla da maa yebal, ma jiitusi leen, ba rawale
seen bakkan, dikke leen xettal gu mag, ba seen
askan bafa fey.

8 Kon nag du yeena ma yebal fii, waaye Yallaa.
Te moo ma jagleel, ma doon céslaayal Firawna, mel
ni baay ci moom, jiite kéram gépp, boole ci yilif
mboolem réewum Misra.

9 «Gaawleen dellu ci sama baay te ne ko: “Sa doom
Yuusufa nee na: Yalla fal na ma kilifag Misra gépp;
fiéwal fi man, nu mu géna gaawe.

10 Su ko defee nga dékksi diiwaanu Gosen, nekk
ci sama wet, yaak say doom ak say sét ak say gatt
ak say gétt ak mboolem loo moom,

11 ndaxte des na jurdomi ati xiif. Waaye dinaa
la fi yore, ba doo fiakk dara, yaak sa waa kér ak
mboolem lu bokk ci yaw.”

12 Yeena gisal seen bopp, yeen ak sama rakk
Befiamin, ne man Yuusufa mii, maay wax ak yeen.

13 Nettalileen sama baay ndam li ma am ci Misra
ak li ngeen gis lépp, te ngeen indi sama baay, nu
mu géna gaawe.»

14 Mu laxasu Befiamin rakkam, daldi jooy,
Befiamin it laxasu ko, jooy.

15 Magam fia itam, mu féon leen tey jooy. Booba
la magi Yuusufa ya doora wax ak moom.

Firawna woo na Yanqooba Misra

16 Ba xibaar ba aggee kér Firawna, fiu naan magi
Yuusufa fiéw nafu, doonoon na lu neex Firawna,
moom aki dagam.

17 Firawna ne Yuusufa: «Waxal say mag, ne leen:
“Ningeen di def mooy nii: Séfleen seeni mbaam te
dem réewu Kanaan,

18 jéli seen baay ak seeni njaboot, ngeen fiéw fi
sama wet. Dinaa leen jox suuf si gén ci réewum
Misra, ngeen di lekk li fi géna duuf.”»

19 Firawna dellu ne Yuusufa: «Am nga ndigal
itam ci wax leen ne leen: “Ni ngeen koy defe nii
la: Dangeen di jéle ay watiir ci réew mi, dem yeb
ci seeni doom ak seeni soxna, te and ak seen baay,
ngeen néw.

20 Te buleen réccu alal ji ngeen di bayyi seen
gannaaw, ndax li gén ci réewum Misra yeena koy
moom.”»

21 Ba loolu amee doomi Israayil def noona. Yu-
usufa jox leen ay watiir ci ndigalu Firawna, ak lu
fiu lekk ca yoon wa,

22 mayaale leen ku ne mbubb mu rafet. Waaye
Befiamin moom, fetti téeméeri dogi xaalis la ko
may, tegal ko ca juroomi mbubb yu rafet.

23 Baayam nag, mu yobbante ko fukki mbaam yu
goor yu séf lay tannéef ca Misra, ak fukki mbaam
yu jigéen yu séf pepp ak mburu, tegal ko ca lu mu
dunde ca yoon wa, buy fiéw.

24 Gannaaw loolu mu yiwi ay magam ne leen:
«Ngalla buleen xuloo ci yoon wi.» Nu daldi dem.

25 Booba lafiu bayyikoo Misra, dellu réewu
Kanaan ca seen baay Yanqgooba.

26 Nu wax ko ne ko: «Ndekete Yuusufaa ngi
dund! Te sax mooy kilifag réewum Misra gépp.» Ba
Yanqgodoba déggee loolu, yaramam dafa dee goyy ca
saa sa, ndaxte gému leen.

27 Waaye ba fiu nettalee seen baay Yanqooba li
Yuusufa wax lépp, te mu gis watiir, yi Yuusufa
yOnnee, ngir jélsi ko, ca la xelam délsi.

28 Israayil daldi ne: «Moom kay na dund rekk!
Sama doom Yuusufaa ngi dund. Man kay dinaa
dem ba gis ko, bala ma fee joge.»

46

Yanqooba dem na Misra

1Israayil nag dem, yobbaale mboolem lu bokk ci
moom. Ba mu agsee Beerseba, dafa sarxal Yallay
baayam Isaaxa.

2 Yalla wax ak Israayil foofa ca guddi ci biir
gént ne ko: «Yanqdoba, Yanqooba!» Israayil ne ko:
«Naam.»

3Yalla ne ko: «Man maay Yalla, di sa Yallay baay.
Bul ragala dem Misra, ndaxte xeet wu réy laa fay
sose ciyaw.

4Man ci sama bopp maay and ak yaw Misra, te
na la wéor ne dinaa la delloosi, te it Yuusufa moo
lay doggali.»

> Ba loolu amee Yanqooba joge Beerseba; doomi
Israayil boole seen baay ak seeni doom ak seeni
soxna, yeb leen ci watiir, yi Firawna ydnnee woon,
ngir yobbu leen.

6 Na nga jiital seeni jur, daldi yobbaale seen alal,
jafiuame réewu Kanaan. Noonula Yanqooba deme
Misra and ak njabootam gépp,

7yObbaale doomam yu gdéor ya ak sétam yu géor
ya ak doomam yu jigéen ya it, ook sétam yu jigéen
ya, ak mboolem fia askanoo ca moom.

Nii fiooy njabootu Yanqdoba gi fiéw Misra
8 Waa kér Israayil, yi fiéw Misra te di Yangdoba
aki doomam, seeni tur a di:
Ruben, taawub Yanqgodoba.
9Doomi Ruben yu géor di Enog ak Palu ak Esron

ak Karmi. _ _
10Doomi Simeyon yu goéor di Yemuwel ak Yamin

ak Owadd ak Yakin ak Cowar ak Sawul, mindeyam

di Kanaaneen. L
11 Doomi Lewi yu géor di Gerson, Keyat ak Mer-

ari.
12 Doomi Yuda yu gdéor di Er ak Onan ak Sela

ak Peres ak Sera, te Er ak Onan faatu ca réewu
Kanaan. Doomi Peres yu goor di Esron ak Amul.
13 Doomi Isaakar yu géor di Tola ak Puwa ak

Yasub ak Simron. ] ’
14 Doomi Sabulon yu géor di Seredd, Elon ak

Yaxleel. = _ _
15 Gdor ficofloo xeetoo ci Leya, te askanoo ci

Yanqooba ca Padan Aram, gannaaw Diina miy

doomam ju jigéen. Boo boolee doomam yépp, goor
ak jigéen, fiuy fanweer ak fiett.
16 Doomi Gadd yu goor fico di Cefon ak Agi ak

Suni ak Eccbon ak Eri ak Arodi ak Areli. _
17Doomi Aser yu goéor di Imna ak Yiswa ak Iswi

ak Berya, Sera di seen jigéen. Doomi Berya yu goor
di Eber ak Malkiyel.

18 GOor fioofico xeetoo ci Silpa, mi Laban
may Leya, doomam ju jigéen, te fiu askanoo ci
Yanqooba, fiuy fukki bakkan ak juréom benn.

19 Doom yu gdor yi Rasel, soxnas Yanqdoba, am
nag foo di Yuusufa ak Befiamin.

20 Yuusufa itam am Manase ak Efrayim ca
réewum Misra, seen yaay di Asnat doomu Potifera,
may sarxalkat ca dékk ba fiu naan Oon.

21 Doomi Befiamin yu goor fioo di Bela ak Beker
ak Asbel ak Gera ak Naaman ak Exi ak Ros ak
Muppim ak Uppim ak Ard.

22 Gdor foofoo xeetoo ci Rasel, te askanoo ci
YanqQoba, fiépp di fukki bakkan ak fieent.

23Doomu Dan ju géor di Usim.

24 Doomi Neftali yu géor di Yacceel ak Gunni ak

Yeccer ak Silem. o _
25 GOor foofioo xeetoo ci Bilaa, mi Laban may

doomam Rasel, te fiu askanoo ci Yanqooba, fioom
Hépp di juréom faari bakkan.

26 Mboolem fii and ak Yanqooba, fiéw Misra, muy
ni mu giir, te limaaleesul soxnay doomi Yanqooba
ya, tollu nafiu ci juréom benn fukki bakkan ak
jurdéom benn.

27Doomi Yuusufa yu g0or, ya mu am Misra, tollu

ci fiaar. Kon mboolem fia dem Misra te di waa kér
Yanqooba, tollu nafiu ci jurdom faar fukk.

Yanqdoba gis na Yuusufa

28 Yanqooba dafa yebal Yuda, mu and ak Yuus-
ufa, jiituji ko diiwaanu Gosen, mu fekkileen fa. Nu
daldi agsi Gosen.

29 Yuusufa nag waajal waruwaayam, dajeji ak
baayam Israayil ca Gosen. Ba Yuusufa aggee ba ca
moom, da koo laxasu, ne fiapp ci kawam, jooy lu
yagg.

30 Israayil ne Yuusufa: «Léegi de, bu ma yeboo
dee, gannaaw gisaat naa la, ngay dund.»

31 Ba mu ko defee Yuusufa wax ak doomi
baayam ya ak waa kér baayam ne leen: «Maa ngi
dellu yégali Firawna ne ko: “Samay bokk ak sama
waa kér baay, fia nekkoon ca réewu Kanaan, fiéw

nafiu fi man. o . 3 _ 3
32 Dafa di seeni géor ay samm lafiu, ag jur lafiu

masa yar, te indaale nafiu seen jur gu gatt ak gu
gudd ak mboolem lu fiu moom.”

33 Kon bu leen Firawna woowee, ne leen:

34“Lan mooy seen liggéey?” ngeen ne ko: “Nun
de sang bi, ag jur lanu masa yar, ba nuy gone
ba tey, te noonu la ko sunuy maam daan defe.”
Suboobaa, ngeen mana féetewoo diiwaanu Gosen,
ndaxte waa Misra dafiuy xof samm.»

47

Yuusufa nuyole na ay bokkam Firawna

1Yuusufa daa dem ca Firawna, wax ko ne ko:
«Sama baay ak samay bokk, joge nafiu Kanaan, and
ak seen jur gu gatt ak gu gudd ak mboolem lu fiu

moom. Na nga léegi ca diiwaanu Gosen.»

2 Fekk na Yuusufa tann juréom ciy doomi
baayam. Mu nuyole leen ak Firawna.

3 Firawna laaj doomi baay ya, ne leen: «Lan
mooy seen liggéey?» Nu ne ko: «Nun de sang bi, ay
samm lanu naka jekk ca sunuy maam ba tey.»

4Nu teg ca ne ko: «Danoo fiéw ngir dal ci réew mi,
ndaxte amalatunu sunu jur parlu, te xiif bi metti
na caréewu Kanaan. Moo tax sang bi, nu dila fiaan,
nga may nu, nu dal foofa ca diilwaanu Gosen.»

> Firawna wax ak Yuusufa ne ko: «Gannaaw sa
baay ak say bokk fiéw nafiu fi yaw,

6 réewum Misraa ngii ci sa kanam. Seetal fi gén
ci réew mi, nga jox sa baay ak say bokk, fiu sanc.
Bayyi leen, fiu sanc Gosen, te bu ci amee fiu Xxarefi
ci loom, nga dénk leen samay gétt.»

7 Gannaaw loolu Yuusufa and ak baayam ba fa
Firawna, nuyole ko ak moom. Yangooba nuyu
Firawna.

8 Firawna laaj Yanqdoba ne ko: «Aa, glor gi,
Xanaa war ngaa doon mag de!»

9 Yanqb6oba wax Firawna ne ko: «Samay ati
mangaan, ba ma ganee addina ba tey de, mu ngi
tollu ci téeméer ak fanweer (130), muy at yu gatt
te naqari, te it demuma bay tolloo ay at ak samay
maam, ba fiuy mangaan ci addina.»

10 Ba mu ko defee Yangdoba fiaanal Firawna,
bayyikoo fa, daldi dem.

11 Yuusufa nag dalal baayam aki bokkam, dogal
leen suuf sa gén ca réewum Misra ca diiwaanu
Ramses, ni ko ko Firawna sante woon.

12Ba loolu amee Yuusufa di dundal baayam aki
bokkam, ak mboolem waa kér baayam, boole ca
fia bootu ca fioom.

Lujém ci saytub Yuusufa ca xiif ba
13 Ab dund amuloon fenn ca réew ma mépp,

ndax xiif bu metti lool. Waa réewum Misra ak
réewu Kanaan jeex takk ndax xiif ba.

14Yuusufa nag dajalee ca pepp, ma mujaay waa
Misra ak waa Kanaan, mboolem xaalisu fiaari réew
ya, yobbu nag xaalis ba kér Firawna.

15 Ba fiu demee, ba xaalis amatul ca Misra ak
ca Kanaan, waa Misra gépp néw fa Yuusufa ne ko:
«Jox nu ab dund kay! Mbaa du danga nuy seetaan,
nuy dee? Ndax xaalis amatul.»

16 Yuusufa ne leen: «Indileen seeni jur, ma wecci
leen ko dund, ndegam amatuleen xaalis.»

17 Gannaaw loolu fiu indil Yuusufa seeni jur,
Yuusufa jox leen ko pepp, wecci leen ko seeni
fas ak seeni gétti jur gu gatt ak gu gudd ak seeni
mbaam. At mooma jox naleen ab dund, mu wecci
seen gétt gépp.

18 Ba at ma jeexee, fiu fiéwaat ca moom ca déwén
sa ne ko: «Sang bi, dunu la nébb ne amatunu dara,
ndax xaalis bi jeex na, te jur gaa ngi ci yaw, dara
nekkatu fi lu nu la mana jox lu moy sunuy jémm
ak sunuy tool.

19 Mbaa du danga nuy seetaan, nu bokk sanku
ci sa kanam, nook sunu suuf? Ngalla boole nu
jénde ab dund, nun ak sunuy suuf. Su ko defee nuy
moomeeli Firawna, nun ak sunuy suuf. Te nga jox
nu pepp mu nu dunde, lu ko moy kat nun dinanu
dee, suuf si it dina booy.»

20 Yuusufa nag jéndal Firawna suufas Misra
gépp, ngir waa Misra ya jaay ku ci nekk sa tool
ndax xiif, ba leen jiital, ba Firawna mujj moom
suuf si.

21 Waa réew ma fioom, Yuusufa da leena def ay
jaam ca Misra, gii wet ba gaa.

22 Bayyiwul lu moy suufu sarxalkat ya, ndax
Firawna jotoon na leena dogal ay cér, jagleel leen.
Moo tax jaayufiu seeni suuf.

23Yuusufa ne waaréew ma: «Léegi gannaaw jénd
naa leen, ba Firawna moom leen, yeen ak seeni
suuf, jiwoo ngii, demleen jiwi.

24 Bu nu aggee ci ngdob, juréom yu ngeen am
dingeen cijox Firawna benn, te féetewoo fieenti Cér
yi des. Su ko defee ngeen génne ci jiwuy tool yi, li
cides ngeen dunde, yeen ak seen waa kér ak seeni
doom.»

25 Nu ne ko: «Sang bi, rawale nga nu! Te gan-
naaw laaye nga nu biir, nangu nanoo doon jaami

Firawna.» )
26 Noonu la Yuusufa térale loola, def ko dogalu

yoon ca suufu Misra, te loolooy weéy ba tey jii,
jurdomi céri mefifieef mu ne, Firawnaay moom
benn ba. Waaye suufi sarxalkat ya ca bokkul,
Firawna amu ca dara.

Lu jém ci ati Yanqooba yu mujj ya

27 Banni Israayil sanc nafiu réewum Misra ca
diiwaanu Gosen. Am nafiu fa alal, giir fa, ba yokku

lool.
28 Yanqooba nag nekk na fukki at ak juréom fiaar

ca réewum Misra, ay atam yépp tollu ci téeméer ak
fieent fukk ak jurdom fiaar (147).

29 Ba nga xamee ne appu Israayil a ngay bégga
mat, dafa woolu doomam Yuusufa ne ko: «Ngalla

waay dugalal sa loxo, mu ron sama lupp™, muy

* 47.29 dugalloxo cironlupp mooyli banniIsraayil daan dogale
ngifi.

ngifi ci yaw ne dinga jéflanteek man ci ngor ak
worma: rikk, bu ma denc Misra.

30 Bés bu ma fekkijee samay maam, nanga ma
jéle Misra, denci ma ca seen xuntum bammeel.»
Yuusufa ne ko: «Dinaa la defal li nga wax.»

31 Mu ne ko: «Gifial ma ko.» Yuusufa gifi ko,
Israayil daldi sujjoot ca bopp lal ba.

48

Israayil fiaanal na Efrayim ak Manase

1 Ba loolu wéyee fiu ne Yuusufa baayam dafa
tawat, mu and ak faari doomam Manase ak
Efrayim, seeti ko.

2 Ba fiu yégalee Yanqdoba ne doomam Yuusufaa
koy seetsi, Israayil dafa dégérlu, toog ca lal ba.

3 Yanqooba ne Yuusufa: «Yyalla Buur bi feefiu
woon na ma ca Lus ca réewu Kanaan, barkeel ma,

4te wax na ma ne ma: “Dinaa la giiral, fulandi
la, def la nga sos mbooloom xeet, te réew mii laay
may fi askanoo ci yaw, fiu moom ko faww.”

5 Léegi nag sa fiaari doom yi nga am Misra, laata
ma di la fekksi Misra, maa leen séddoo. Maay
séddoo Efrayim ak Manase, fiuy samay doom, ni
ma jure Ruben ak Simeyon.

6 Waaye doom yi nga am seen gannaaw yaa
leen di féetewoo, fiuy wuyoo seen turi mag ci wallu

ndono. . . .
7Li tax ma defloolu mooy, bi ma jogee Padan di

fibbi, Rasel dafa faatu ca yoon wa ci sama kanam,
banuy tollu ca réewu Kanaan, booba nungay dem,
bay jub Efrata. Ma suul ko foofa, ca yoonu Efrata.»
Efrata mooy Betleyem tey.

8 Cikaw loolu Israayil gis doomi Yuusufa ya. Mu
ne: «Nii fiooy flan?»

9 Yuusufa ne baayam: «Nii fiooy sama doom, yi
ma Yalla jox fii.» Baayam ne ko: «Nafiu jegesi, ma

Naanal leen.» . o )
10 Booba béti Israayil dafa 1éndém, ba gisatul

ndax li muy mag. Yuusufa jegefial leen seen
maam, mu foon leen, taf leen ci boppam.

11 Israayil nag ne Yuusufa: «Yaakaaruma la
woona gisati, ndeke Yalla dina ma may lu raw gis
la, ndax gis naa say doom.»

12 Ca la leen Yuusufa waccee fi fiu uufoo ci seen
maam, daldi dépp jéém ci suuf,

13 ba noppi Yuusufa taxawal leen fioom fiaar,
fiu séq ko janook Israayil; loxol ndijooram japp
ci Efrayim, mu féete ak cammofiu Israayil, loxol
cammofiam japp ci Manase, mu féete ak ndijooru
Israayil. Nu and jegesi.

14 Israayil nag jallawle ay loxoom, tallal ndi-
jooram, teg ko ca kaw boppu Efrayim, mi gén di

ndaw; cammofiam tege ca boppu Manase, doonte
mooy taaw.

15 Ma ngay fiaanal Yuusufa te naan:

«yalla ji samay waajur Ibraayma ak Isaaxa top-
poon,

moom Yalla ji ma samm, ba ma juddoo ba tey jii,
16 moom Malaaka mi ma musal ci bépp loraange—
yal na barkeel xale yi,

ba fiu saxal sama tur
ak samay turi waajur, Ibraayma ak Isaaxa,

te giir, ba ne gafnn ci kaw suuf.»
17 Ba Yuusufa gisee ne baayam ca boppu
Efrayim la teg loxol ndijooram, mu naqari ko,

mu daldi japp loxol baayam, bégg koo jéle ca
boppu Efrayim, teg ko ca boppu Manase.

18 Yuusufa ne baayam: «Déet, baay, ndax kii
mooy taaw, tegal sa ndijoor ci boppam.»

19 Teewul baayam lank, ne ko: «Xam naa ko,
doom, xam naa ko. Moom itam dina doon aw
xeet tey doon ku magg, waaye rakkam a koy sut,
te askanam dina law, ba di ay xeet.»

20 Gannaaw loolu mu fiaanal leen keroog ne leen:
«Yal na Israayil di fiaane seeni tur naan: “Yal nala
Yalla def ni Efrayim ak Manase.”» Noonu la jiitale
Efrayim, door caa teg Manase.

21 Ba mu ko defee Israayil ne Yuusufa: «Léegi
man dinaa dee, waaye Yalla dina and ak yeen, ba

delloo leen ca seen réewu maam. .
22 Man nag dinaa la may cér booy épple say

doomibaay, muy suuf su ma nangoo sama saamar
ak sama fitt ca Amoreen fia.»

49

Yanqooba taggoo na
1 Gannaaw loolu Yanq6oba woo ay doomam ne

leen:
«Bokkleen daje, ma xamal leen li leen di dikkal

éllég.
2Dajeleen te déglu ma, man Yanqdoba seen baay;
teewluleen seen baay Israayil.

3 «Ruben, yaw mi ma taawloo,

nga sosoo sama digg doole, sama ndoortel kattan,
yaa épp moos ci fulla, sut ci doole.

4Yaa toogadi it ni ndox muy wal-wali,

doo mujje sut,

nde yaa tédd sa lalu baay,
ba teddadi, kera ba nga ca téddee.

> «Simeyon ak Lewi fiooy déeyoo yéene,
Mooy nas pexey ay.

6Yalla bu sama xol and ci seeni pexe,
mbaa sama xel di nangu seeni diisoo,
ndax fu fiu mere, xal faa béome,

te laggal ay yékk lafiuy fowe.

7Mbas ma seen xadar gu tar,

ak seen mer mi dul medd.i. )
Maa leen di wasaare ci kér Yanqooba,

tasaare leen ci Israayil.

8 «Yaw Yuda, mi say doomi baay di taggeji,
ngay séqi sa ndoddi noon, séggloo leen,

sa doomi baay a lay sujjootal.

9Yuda yaa di gaynde gu mat, doom,
doora joge nii ci padd,

tey yuug aka goor ni gayndeg sibi.

Yaa di gaynde gu deesul yee.

10Nguur gi du joge ciloxol njabootug Yuda,
te yetu buur ay wéye sampe ciy tankam,

li feek boroom™ di fiéw,

ba xeet yi déggal ko.

11 Mooy yeew mbaamam cig resefj,
cumbur ma féeteek car, ba ca gén;

muy foote ay yéreem biif,

di sumb mbubbam ci ndoxum resen.

12 Bét yaa ngay nes-nesi ndax biifi,

béf ya weex furr nim soow.

* .
49.10 pirim baatu boroom am na ay wuute-wuute yu bare.

13 «Sabulon ay dékke tefesi géej,
di teerub gaal yi, am réewam digalook Sidon.

14 «Isaakar mbaam ngonk la,
muy goor diggante faari Séf.
15Bu gisee ni mbaaram neexe,
ak ni réew mi naate,

day waaf, gaddu ngaaxam,
daldi féetewoo coonob njaam.

16 «Dan ay atteji xeetam,

ni ko giiri Israayil baaxoo.

17Waaye Dan ay jaan ju dog aw yoon,
mbaa céebi ciw fiall,

Mmooy matt tanki fas,

gawar jullootu.

18 «Céy Aji Sax ji, maa ngi séentu sa xettal!

19 «Gadd la gangoor di gaw,
mu téqtal leen, ba daan.

20 «Aser ay boroom dund bu duun,
mooy maye ngéneeli fiami buur.

21 «Neftalee di kéwél gu féx,
te mooy jur doom yu taaru.

22 «Yuusufaay banqaasu garab,

garab guy mefifi, feggook bétu ndox,
car yaa nga law, tiim digu tool ba.

23 Ay fittkat a ko tonyal,

di ko song aka fitt.

24 Teewul xalaam ga di wéye dan,

te la loxo yay dégérloo

mooy loxoy Jambaar ju Yanqdoba,

kookooy Samm bi, Doju céslaayal Israayil,

25 mooy sa Yallay baay, ji lay wallu,

mooy Aji Man ji lay barkeele

ca barkey asamaan ya fa kaw,

ak barke ya ne leww ca suuf x0ote ya,

teg ca barkeb njur ak nampal.

26 Sa fiaani baay ya romb

X€ewali tund ya sax faww,

rombati ngéneeli janji cosaan ya,

yal na dal ci boppu Yuusufa,

ca kaw ndaal boppam, moom sangub doomi
baayam ya.

27 «Beflamin ay till guy yeeroo,
di Xéye yapp rébbam,
tey gonloo séddale am 1€lam.»

28 Noofiu fioo sos mboolem giiri Israayil, fiu tollu
ci fukk ak fiaar, te loolu la leen seen baay wax, ba
mu leen di taggu. Ku ci nekk mu taggoo ko kadduy
taggatoo, ya war ca moom.

Yanqooba nelaw na

29 Gannaaw loolu da leena dénk ne leen: «Maa
ngi waaja fekki samay maam; dencleen ma fa

samay maam ca xuntum bammeel ba ca toolub
Efron, Etteen ba.

30 Mooy xuntum bammeel ba ca biir tool ba ca
Magpela, te jakkaarloo ak Mamre ca réewu Kanaan,
di tool ba Ibraayma jéndoon ca Efron, Etteen ba,
ngir def ko bammeel.

31 Foofa lafiu denc Ibraayma ak soxnaam
Saarata, te foofa lafiu denc Isaaxa ak soxnaam
Rebeka, te falaa denc Leya it.

32Tool ba ak xuntum bammeel ba ca nekk, iunga
ko jénde ca Etteen fia.»

33 Naka la Yanqdoba dénku doomam yu gdor ya
noona, daldi delloo ay tankam ca lal ba, bakkan ba
rot, mu fekki ay maamam.

50

Yuusufa rob na Yanqooba réewu Kanaan

1Ba mu ko defee Yuusufa daanu ci kaw baayam.
Ma ngay jooy te di ko foon.

2Ba loolu weesoo Yuusufa jox ay fajkatam ndi-
gal, fiu waajal baayam. Fajkat ya waajal Israayil*.

3Waaj ma am na fieent fukki fan, ndaxte loolooy
waajal bu mat sékk cib néew. Waa Misra nag déjal
ko jurdom fiaar fukki fan.

4Ba déj ba weesoo, Yuusufa dafa wax ak waa
kér Firawna, fiaan leen fiu dimbali ko, waxal ko
Firawna ne ko,

5baayam da ne woon, mu ngi waaja dee, waaye
bammeel ba mu yattaloon boppam ca xunt ma ca
réewu Kanaan, na ko gifial ne dina ko denc foofa.
Mu ne kon, na ko Firawna may, mu robi baayam

te délsi. .
6 Firawna may ko, mu robi baayam, na mu ko ko

gifiloo woon.

7Yuusufaa ngay dem robi baayam, moom ak
mboolem jawrifii Firawna ak magi kéram ak
mboolem kangami Misra.

* 50.2 Fajkati waa Misra, ndabb lafiu daan waajale néew, ba du
yaqu.

8 Na nga and ak waa kér Yuusufa gépp ak ay
doomi baayam ak waa kér baayam, bayyiwufiu
diiwaanu Gosen lu moy xale ya ak gatt ya ak jur
gu gudd ga,

9 ay watiir aki gawar topp ca, fiu def gangoor gu
réy.

10Ba fiu agsee ca daggay Ataat ja ca wallaa dexu
Yurdan, daiiu koo jooy jooy yu rey te metti. Yuus-
ufa déjal fa baayam diiru juréom fiaari fan.

11Waa réewu Kanaan, gis déj ba ca daggay Ataat,
naan: «Dé&ju waa Misra bii aka réy!» Moo tax fiu
tudde béreb booba ca wallaa dexu Yurdan, Abel
Misra (muy firi D&ju waa Misra).

12 Doomi Yangdoba nag def la leen seen baay
dénkoon,

13 yobbu ko ca réewu Kanaan, daldi koy rob ca
xunt ma ca toolub Magpela, te Ibraayma jéndoon
ko ca Efron, Etteen ba, ngir def ko bammeel. Mooy
tool ba jakkaarloo ak Mamre.

14 Ba Yuusufa dencee baayam ba noppi, dafa
dellu Misra, moom ak doomi baayam ya ak
mboolem, fia mu andaloon ca robu baayam.

Magi Yuusufa yaa ngi jéggalu

15 Magi Yuusufa ya xam nafiu ne seen baay
nelaw na. Na ngay wax ca seen biir naan: «Waaw,
mbaa Yuusufa dencalu nu mer, nar noo fey sunu
bor ndax lu bon li nu ko ji woon 1épp?»

16 Boobu lafiu yébbante Yuusufa kaddu yii, di ko
wax ne ko: «Sa baay dafa noo dénkoon, bala moo
nelaw, ne nu:

17 Waxleen Yuusufa ne ko, sa baay nee: “Say
mag def nafiu la lu bon moos, waaye ngalla baal

leen seeni toofi ak aq ji fiu la ameel.” Kon rikk
waay, baal nu ag, ndax nun nook sa baay a bokk
jenn Yalla ju nuy jaamu.» Ba fiu waxee Yuusufa
loolu, mu daldi jooy.

18 Ci kaw loolu magam ya fiéwal seen bopp ba ca
moom, sujjootal ko ne ko: «Sang bi, nu ngi nij, di la
siyaare.»

19 Yuusufa nag ne leen: «Buleen am dara lu
ngeen diragal. Xanaa maay Yalla?

20 Dégg la, fexeel ngeen ma lu bon, waaye Yallaa
ko walbati, def ko lu baax, ba dogal li am tey jii,
muy bakkan yu bare yi mucc.

21 Kon nag buleen tiit, dinaa leen yor, yeen ak
seeni doom.» Yooyu kaddu la dalale seen xol, ba
fiu am jamm.

Yuusufa nelaw na

22 Yuusufa dékk na Misra, moom ak waa kér
baayam fiépp, ba tollu ci téeméeri atam ak fukk,

23 te gis na doomi Efrayim, ba gis séti Efrayim
sax; gis na it doomi Makir, mi Manase di baayam,
te mu uuf leen bi fiu juddoo, ngir wone ne bokk
nafiu ci askanam.

24 Mu am bés Yuusufa ne ay bokkam: «Sama
waxtu jege na, waaye Yalla dina dikk, yéwéne leen
moos, ba jéle leen ci réew mii, yobbu leen ca réew
ma mu dige woon, ba gifial ko Ibraayma, Isaaxa ak
Yanqooba.»

25Booba la Yuusufa wax doomi Israayil, ne leen:
«Gifalleen ma ne bés bu Yalla dikkee ba yéwéne
leen, dingeen yoObbaale samay yax, waaye dungeen
ma fi bayyi.»

26 Gannaaw_loolu Yuusufa nelaw ci téeméeri
atam ak fukk. Nuwaajal néew ba, ba du yaqu, daldi
koy yeb cib tadd, denc ko foofa ca Misra.

sugg&eacute;rer que 1'Offrant vous soutient ou soutient la fa&ccedil;on
dont vous avez utilis&eacute; son Oeuvre.
Pas d&rsquo;Utilisation Commerciale &mdash; Vous n'&ecirc;tes pas au-
toris&eacute; &agrave; faire un usage commercial de cette Oeuvre, tout ou
partie du mat&eacute;riel la composant.
Pas de modifications &mdash; Dans le cas o&ugrave; vous effectuez
un remix, que vous transformez, ou cr&eacute;ez &agrave; partir du
mat&eacute;riel composant I'Oeuvre originale, vous n'&ecirc;tes pas au-
toris&eacute; &agrave; distribuer ou mettre &agrave; disposition 1'Oeuvre
modifi&eacute;e.
Pas de restrictions compl&eacute;mentaires &mdash; Vous n'&ecirc;tes
pas autoris&eacute; &agrave; appliquer des conditions 1&eacute;gales
ou des mesures techniques qui restreindraient 1&eacute;galement autrui
&agrave; utiliser 1'0Oeuvre dans les conditions d&eacute;crites par la li-
cence.
C'est un r&eacute;sum&eacute; (et non pas un substitut) de la licence. Pour
voir une copie de cette licence, cliquez ici.
La Mission Baptiste du S&eacute;n&eacute;gal a le plaisir de vous
autoriser &agrave; utiliser toute portion tir&eacute;e des Ecritures

qui sont disponibles sur http:// biblewolof.com et sur ces appli
(1&rsquo;&oelig;uvre), sous r&eacute;serve que le cr&eacute;dit nous soit
reconnu par &eacute;crit, avec la mention du nom de notre organisation
(voir plus loin). Mais on ne peut la modifier de quelque fa&ccedil;on que
ce soit, ni l&rsquo;utiliser &agrave; des fins commerciales, c&rsquo;est
&agrave; dire, de telles ressources ne peuvent &ecirc;tre vendues &agrave;
un prix sup&eacute;rieur au co&ucirc;t de la reproduction.

Cette licence né&rsquo;autorise pas un mixage combinant les
&eacute;critures en wolof avec vos propres ressources traduites en
wolof. Si vous d&eacute;sirez faire un mixage, vous devez en obtenir
1&rsquo;autorisation, et pour cela nous exigeons un &eacute;chantillon
de traduction pour une pr&eacute;alable approbation de notre part. En
effet des ressources mal traduites portent pr&eacute;judice &agrave; la
cr&eacute;dibilit&eacute; des &eacute;critures.

De m&ecirc;me, s&rsquo;il s&rsquo;agit d&rsquo;enregistrements
des &eacute;critures, nous exigeons des &eacute;chantillons
de la mati&egrave;re enregistr&eacute;e, pour approbation
pr&eacute;alable de notre part. En effet des voix marqu&eacute;es
d&rsquo;accent pourraient &ecirc;tre dommageables &agrave; la
cr&eacute;dibilit&eacute; des &eacute;critures.

Pour demander la permission de faire quoi que ce soit en dehors du cadre
de cette licence, contactez-nous.

Voici les d&eacute;clarations de copyright &agrave; inclure dans
I'&oelig;uvre:

&Eacute;criture extraite de (s&rsquo;il s&rsquo;agit d&rsquo;une por-
tion de livre)

Suivi de:

K&agrave;ddug Y&agrave;lla gi &copy; 2025 MBS
https://creativecommons.org/licenses/by-nc-nd/4.0/legalcode.fr

Vous pouvez aussi utiliser une forme abr&eacute;g&eacute;e:

(Nom du livre abr&eacute;g&eacute;) 2025 MBS (NINEA: 20215410C9)
https://creativecommons.org/licenses/by-nc-nd/4.0/legalcode.fr

La politique de confidentialit&eacute; se trouve ici.
This work is licensed under Creative Commons Attribution-

NonCommercial-NoDerivatives 4.0 International (CC BY-NC-ND 4.0)

[] You are free to:
Share &mdash; copy and redistribute the material in any medium or
format. The licensor cannot revoke these freedoms as long as you follow
the license terms.

Attribution &mdash; You must give appropriate credit, provide a link to
the license, and indicate if changes were made. You may do so in any
reasonable manner, but not in any way that suggests the licensor endorses
you or your use.

NonCommercial &mdash; You may not use the material for commercial
purposes.

NoDerivatives &mdash; If you remix, transform, or build upon the mate-
rial, you may not distribute the modified material.

No additional restrictions &mdash; You may not apply legal terms or
technological measures thatlegally restrict others from doing anything the
license permits.

This is a human-readable summary of (and not a substitute for) the license.
To view a copy of this license, click here.

La Mission Baptiste du S&eacute;n&eacute;gal is pleased to give you per-
mission to use any of the scriptures on http://biblewolof.com and in these
apps (hereafter referred to as the Work) as long as you give credit to MBS
with a copyright notice, and you do not modify or mix the work, and do not
sell materials at a price over the cost of reproduction.

In other words, you may download the Work and share it with others as
long as you credit us, but you can&rsquo;t change the Work in any way or
use it commercially (for profit).

If we give you permission to do a re-mix (combining the scriptures in wolof
with your own materials translated in wolof), we will ask for a sample
translation or audio recording to approve first, before any distribution.
Materials badly translated and voices with a foreign accent impair the
credibility of the scriptures.

To ask permission to do anything outside the scope of this license, contact
us.

Here are copyright statements to include with the work :

Scripture citations taken from(if it's only a portion of a book) followed
by

K&agrave;ddug Y&agrave;lla gi &copy; 2025 MBS
https://creativecommons.org/licenses/by-nc-nd/4.0/legalcode

Or you may use a shortened form:

(Name of the book) 2025 MBS (NINEA: 20215410C9)
https://creativecommons.org/licenses/by-nc-nd/4.0/legalcode

You can read our privacy policy here.
Ligg&eacute;ey bii turu sa&ntilde;-sa&ntilde;u j&euml;fandikoom di

&laquo; Creative Commons BY-NC-ND 4.0 &raquo; ; maye na ku ko yeb,

f&eacute;pp ci &agrave;ddina, ci kaw way jefandiku ji w&agrave;ccoo
ak yii ndigal: BY = SM (dees na Seedeel boroom Moomeelam); NC = AJ
(Amul Jaay); ND = AS (Amul Soppi). Ku b&euml;gga gis sottib sa&ntilde;
sa&ntilde;u j&euml;fandikoo bi, seet ko fii.

[] Mission Baptiste du S&eacute;n&eacute;gal am na mb&eacute;gtey
may leen ngeen yeb, ak sotti, ak wasaare lu mu mana doon ci
K&agrave;ddug Y&agrave;lla gi ci http://biblewolof.com, ak ci appli yii, ci
kaw ngeen seedeel nu sunu moomeel (seetal ci suuf). Waaye dungeen ci
mana soppi lenn, ak nu coppite ga mana t&euml;dde, te ngeen ba&ntilde;
cee jaaye lenn ci nj&euml;g gu wees li leen sottib mbind mi dikke.

Su dee lu ngeen raxe (muy seen ligg&eacute;eyu bopp bu ngeen tekki
ci wolof, boole ko ak lenni k&agrave;ddug Y&agrave;lla gi ci wolof), ba
b&euml;gg koo sotti ngir wasaare ko, war ngeen cee j&euml;kka am sunu
ndigal, te jox nu ci seenub tekki, lu tuut lu nu ko mana natte ba mu doy nu,
ndax jumtukaay yu tekki bi awul yoon g&agrave;kkal na Mbind mu sell mi.
Jokkooleen ak nun, ngir s&agrave;kku ndigalu def lu mu mana doon, lu
wees kemu sa&ntilde;-sa&ntilde;u j&euml;foo.

Ba tey su dee lu ngeen jukkee ci k&agrave;ddug Y&agrave;lla gi, ba def ko
ay d&eacute;gtal yu ngeen taataan, b&euml;gg nanu ngeen s&agrave;kkal
nu ci seenub taataan, lu tuut lu nu mana natte baat yi ba mu doy nu, ndax
baat yu seen l&agrave;mmi&ntilde;u boroom taq itam, g&agrave;kkal na
ab ligg&eacute;ey.

Yii k&agrave;ddu la sa&ntilde;-sa&ntilde;u j&euml;foo tege, te warees koo
boole ciligg&eacute;ey bi:

Ci&hellip;&hellip;&hellip;&hellip; lanu ko jukkee,(su dee ab dogu
t&eacute;ere do&eng;&eng;)

K&agrave;ddug Y&agrave;lla gi &copy; 2025 MBS
https://creativecommons.org/licenses/by-nc-nd/4.0/legalcode.fr

Manees naa j&euml;fandikoo itam ab g&agrave;ttalub turu t&eacute;ere bi

(Turu g&agrave;ttalu t&eacute;ere bi) 2025 MBS (NINEA: 20215410C9)
https://creativecommons.org/licenses/by-nc-nd/4.0/legalcode.fr
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

